
Raporti përfundimtar i Misionit të ODIHR-it për Vëzhgimin e Zgjedhjeve1 
 
 
I. PËRMBLEDHJE 
 
Në përgjigje të ftesës nga autoritetet e Maqedonisë së Veriut dhe në përputhje me mandatin e saj, Zyra 
për Institucione Demokratike dhe të Drejtat e Njeriut e OSBE-së (ODIHR) e krijoi Misionin për 
Vëzhgimin e Zgjedhjeve (MVZ) për të vëzhguar zgjedhjet presidenciale të 24 prillit, si dhe zgjedhjet 
parlamentare të 8 majit dhe njëkohësisht rrethin e dytë të zgjedhjeve presidenciale. MVZ-ja e ODIHR-
it vlerësoi se a u zhvillua procesi zgjedhor në përputhje me angazhimet e OSBE-së, obligimet dhe 
standardet e tjera ndërkombëtare për zgjedhje demokratike, dhe legjislacionin e vendit. Për ditën e 
zgjedhjeve të 24 prillit, MVZ-së së ODIHR-it iu bashkua një delegacion i Asamblesë Parlamentare të 
Këshillit të Evropës (APKE), ndërsa për ditën e zgjedhjeve të 8 majit, MVZ-së së ODIHR iu bashkuan 
delegacione nga Asambleja Parlamentare e OSBE-së, APKE-ja, dhe Parlamenti Evropian (PE) për të 
formuar një Mision Ndërkombëtar të Vëzhgimit të Zgjedhjeve (MNVZ). 
 
Në Deklaratën e Gjetjeve dhe Përfundimeve Paraprake të lëshuar më 25 prill, MNVZ-ja konkludoi se 
“[rrethi i parë i zgjedhjeve presidenciale ishte konkurrues dhe votuesit kishin mundësinë të bënin 
zgjedhje në bazë të informatave. Korniza ligjore ofron bazën për zgjedhje demokratike, por nuk i 
rregullon mjaftueshëm disa elemente të rëndësishme të një gare presidenciale, kurse ndryshimet e fundit 
u futën përmes një procesi të cilit i mungoi transparenca dhe konsultimet publike. […] Lidhja e ndarjes 
së fondeve të fushatës dhe mundësive mediatike me përkatësinë partiake favorizoi në mënyrë 
disproporcionale kandidatët e lidhur me partitë kryesore politike. Pavarësisht burimeve të kufizuara 
njerëzore dhe teknike, administrata zgjedhore në përgjithësi e gëzoi besimin e publikut në kapacitetin e 
saj teknik dhe e menaxhoi procesin në përgjithësi në mënyrë efikase. Dita e zgjedhjeve u vlerësua në 
përgjithësi pozitivisht, me ç’rast procedurat e votimit u respektuan në masë të madhe, ndërsa në disa 
raste, gjatë numërimit, këshillat zgjedhorë nuk i kryen plotësisht procedurat e parapara”. 
 
Në Deklaratën e saj të Gjetjeve dhe Përfundimeve Paraprake të lëshuar më 9 maj, MNVZ-ja konkludoi 
se “[z]gjedhjet parlamentare dhe presidenciale ishin konkurruese dhe liritë themelore u respektuan, 
megjithëse procesi mbetet i rregulluar në masë të pamjaftueshme. [...] Mbulimi i gjerë dhe pluralist i 
fushatës në media u dha votuesve mundësinë për të bërë zgjedhje në bazë të informatave, por retorika 
negative dhe sloganet nacionaliste e prishën periudhën përndryshe të qëndrueshme parazgjedhore. Me 
përjashtim të dukshëm të një kandidati presidencial në balotazh, në fushata, në përgjithësi, u shfaqën 
pak figura politike femra. [...] Autoritetet, duke përfshirë Komisionin Shtetëror të Zgjedhjeve dhe 
Gjykatën Kushtetuese, jo gjithmonë i trajtuan në mënyrë adekuate ankesat lidhur me zgjedhjet në kohë 
dhe në mënyrë transparente, duke e kufizuar efektivitetin e mjeteve juridike. [...] Në vendvotimet e 
vëzhguara, procesi i votimit ishte i rregullt, transparent dhe u vlerësua pozitivisht. Megjithatë, në disa 
raste, këshillat zgjedhorë nuk iu përmbajtën plotësisht procedurave të parapara gjatë numërimit të 
votave”. 
 
Votuesit e zgjedhin drejtpërdrejt presidentin për një mandat pesë-vjeçar nga një zonë e vetme zgjedhore 
mbarëkombëtare. Në kundërshtim me rekomandimet shumëvjeçare të ODIHR-it dhe Komisionit të 
Venedikut të Këshillit të Evropës, balotazhi presidencial është i vlefshëm vetëm nëse ka një pjesëmarrje 
prej të paktën 40 për qind. Nëse ky prag nuk plotësohet, i gjithë procesi zgjedhor përsëritet, duke 
rrezikuar cikle zgjedhjesh të përsëritura. 120 deputetët e parlamentit zgjidhen për një mandat katërvjeçar 

 
1 Versioni në gjuhën angleze i këtij raporti është dokumenti i vetëm zyrtar. Janë siguruar edhe përkthime jozyrtare 

në gjuhën maqedonase dhe në gjuhën shqipe. 

sipas një sistemi të përfaqësimit proporcional në gjashtë njësi zgjedhore brenda vendit. Kufijtë e njësive 
zgjedhore nuk u rregulluan për të adresuar mospërputhjet ekzistuese në fuqinë e votimit, që është në 
kundërshtim me dispozitat ligjore.  
 
Korniza ligjore përcakton bazën për mbajtjen e zgjedhjeve demokratike. Megjithatë, disa dispozita nuk 
janë në përputhje me standardet dhe praktikat e mira ndërkombëtare, ndërsa disa të tjera janë të pasakta 
ose të mangëta. Aspektet kryesore të zgjedhjeve presidenciale, si rregullat e fushatës, qasja në media 
dhe shpërndarja e fondeve shtetërore, nuk janë të rregulluara mjaftueshëm. Këto boshllëqe rezultuan 
me atë që rregullat e formuluara për partitë politike autoritetet i zbatuan për kandidatët në zgjedhjet 
presidenciale, duke u dhënë përparësi në këtë mënyrë atyre që janë të lidhur me partitë kryesore 
parlamentare. Kodi Zgjedhor u ndryshua pak para zgjedhjeve përmes një procesi të përshpejtuar pa 
konsultim publik, në kundërshtim me standardet ndërkombëtare dhe angazhimet e OSBE-së, dhe 
përkundër kritikave të mëparshme të ODIHR-it për praktika të ngjashme të mëparshme. Rekomandimet 
kryesore nga grupi ndërinstitucional i punës i ngarkuar me avancimin e reformës zgjedhore, si dhe nga 
ODIHR-i dhe Komisioni i Venedikut, mbeten të patrajtuara, duke i përfshirë ato për rishikimin e plotë 
të kornizës ligjore zgjedhore, sigurimin e qasjes së barabartë në media dhe rritjen e integritetit të 
financimit të fushatës.  
 
Administrata zgjedhore i menaxhoi në mënyrë efikase aspektet organizative të përgatitjeve zgjedhore 
dhe i respektoi të gjitha afatet ligjore. Gjatë periudhës parazgjedhore, Komisioni Shtetëror i Zgjedhjeve 
(KSHZ) mbajti mbledhje të rregullta, të cilat ishin të hapura për publikun dhe transmetoheshin online. 
Megjithatë, ai nuk njoftoi në mënyrë konsekuente për mbledhjet e tij, ndonjëherë duke njoftuar për to 
me vonesë, gjë që e zvogëloi transparencën. Shumë komisione të nivelit më të ulët kishin vështirësi për 
të filluar me funksionimin e tyre, për shkak të largimit të konsiderueshëm të anëtarëve, vonesave në 
emërimet e reja dhe ndërprerjeve në financim. Megjithëse trajnimi për organet zgjedhore të nivelit më 
të ulët ishte përgjithësisht gjithëpërfshirës, shtrirja dhe diapazoni i fushatës së KSHZ-së për edukimin e 
votuesve ishte i kufizuar. U ndërmorën hapa të dukshëm për të përmirësuar qasjen në procesin zgjedhor 
për personat me aftësi të kufizuara, por jo të gjitha informacionet e rëndësishme të votuesve ishin të 
disponueshme në formate të qasshme dhe qasja fizike në vendvotime mbeti joadekuate. 
 
Regjistri përfundimtar i votuesve përfshinte përafërsisht 1,8 milion votues. Bashkëbiseduesit e MVZ-
së së ODIHR-it nuk ngritën shqetësime për gjithëpërfshirjen e regjistrit të votuesve. Megjithatë, në 
kundërshtim me standardet ndërkombëtare, personat të cilëve u është hequr zotësia juridike nuk kanë të 
drejtën e votës, ndërsa ndryshimet e fundit ligjore me të cilat mbeti regjistrimi i individëve pa 
dokumente të vlefshme të identifikimit nuk u zbatuan plotësisht për shkak të udhëzimeve të paqarta. 
Për më tepër, ligji nuk lejon përditësimin e regjistrit të votuesve pas 50 ditësh nga dita e shpalljes së 
zgjedhjeve. Kjo, në kombinim me mangësitë në sistemin e adresave të banimit dhe regjistrimin në librat 
amë, si dhe faktin që shumë qytetarë që jetojnë jashtë vendit mbajnë statusin e banimit brenda vendit, 
ndikoi potencialisht negativisht në cilësinë e të dhënave. Rekomandimet e mëparshme të ODIHR-it për 
përditësimin dhe revizionin e vazhdueshëm të regjistrit të votuesve nuk u zbatuan. 
 
Edhe pse Kushtetuta dhe legjislacioni përkatës ligjor parashikojnë barazi gjinore, gratë mbeten të nën-
përfaqësuara në pozicione të ndryshme të zgjedhura dhe të emëruara. Gratë përbënin 43 për qind të 
kandidatëve për deputetë, dhe dy kandidate presidenciale, duke përfshirë edhe fituesen përfundimtare 
të zgjedhjeve, ishin gra. Megjithatë, pak gra u paraqitën si folëse në ngjarjet e fushatës të vëzhguara nga 
MVZ-ja e ODIHR-it, e po ashtu çështjet e barazisë gjinore kryesisht mungonin në diskursin e fushatës. 
Ligji përcakton përfaqësim me 40% të secilës gjini në listat e kandidatëve për deputetë. Megjithëse të 
gjitha listat e regjistruara e plotësuan këtë kërkesë, gratë shpesh ishin të vendosura në pozitat më të ulëta 
të lejuara nga ligji, duke rezultuar me një rënie të ndjeshme të përqindjes së grave në Kuvend pas 
zgjedhjeve në krahasim me përbërjen e mëparshme. 

Fushata ishte konkurruese dhe liritë themelore u respektuan. Megjithatë, rregullimi i qasjes në hapësirat 
e fushatës, në media dhe financimi i fushatës i favorizoi katër partitë kryesore parlamentare, gjë që e 
pengoi mundësinë e garuesve të tjerë për të zhvilluar fushatë në baza të barabarta. Temat kryesore të 
fushatës përfshinin ekonominë, përpjekjet kundër korrupsionit, anëtarësimin në Bashkimin Evropian 
dhe reformën eventuale kushtetuese. Toni i fushatës u bë gradualisht negativ përpara rrethit të parë të 
zgjedhjeve presidenciale dhe mbeti i tillë si në fushatën për zgjedhjet parlamentare ashtu edhe për ato 
presidenciale. Disa projekte lokale të infrastrukturës publike u shpallën ose u inauguruan nga kryetarët 
e komunave, zyrtarët qeveritarë dhe kandidatët nga parti të ndryshme politike, duke e mjegulluar vijën 
ndarëse midis funksioneve shtetërore dhe aktiviteteve politike. Komisioni Shtetëror për Parandalimin e 
Korrupsionit (KSHPK) është përgjegjës për mbikëqyrjen e respektimit të dispozitave për keqpërdorimin 
e burimeve shtetërore, por shumica e shkeljeve të mundshme mbetën të pa trajtuara, duke e theksuar 
një boshllëk në zbatimin efektiv të dispozitave. 
 
Megjithëse gati gjysma e popullsisë përdor rregullisht platformat e rrjeteve sociale, nuk ka dispozita 
ligjore apo autoritete që e rregullojnë mjedisin e fushatës digjitale. Monitorimi i rrjeteve sociale nga ana 
e MVZ-së së ODIHR-it vërejti një fushatë aktive në internet, me ç’rast partitë politike, kryetarët e tyre 
dhe kandidatët presidencialë e përfshinë audiencën kryesisht përmes ngjarjeve tradicionale të fushatës. 
Kryetarët e partive dhe kandidatët patën ndikimin më të rëndësishëm në mjedisin online, duke e 
formësuar retorikën që u bë gjithnjë e më konfrontuese pas fillimit zyrtar të fushatës për zgjedhjet 
parlamentare. 
 
Kërkesat minimale të raportimit për financimin e fushatës, së bashku me mangësitë dhe mospërputhjet 
në kornizën ligjore dhe burimet dhe kapacitetet e kufizuara të organeve mbikëqyrëse, e zvogëluan 
ndjeshëm transparencën dhe llogaridhënien. Kërkesat për raportet e përkohshme nuk përfshinin 
informacion të detajuar mbi kontributet apo raportim mbi shpenzimet, gjë që e kufizoi transparencën. 
Vetëm 10 nga 17 garuesit parlamentarë dorëzuan raporte të përkohshme për financimin e fushatës në 
kohën e duhur dhe në formatin e kërkuar. Në kundërshtim me ligjin, organi mbikëqyrës, KSHPK-ja, 
nuk ndërmori asnjë veprim për mos-respektimin e dispozitave. KSHPK-ja inicioi rreth 45 raste për 
kundërvajtje pas shpalljes së zgjedhjeve, por për shkak të kufizimeve financiare dhe punësimit të vonuar 
të analistëve, ajo nuk vendosi monitorues në terren dhe nuk i inspektoi llogaritë bankare të garuesve, 
duke ndikuar kështu në efektivitetin e mbikëqyrjes së saj. 
 
Ambienti mediatik është i larmishëm dhe përgjithësisht i lirë. Megjithatë, fragmentimi politik, ndarjet 
etnike dhe konkurrenca e fortë brenda një tregu të kufizuar rezultuan në gazetari më pak analitike dhe 
objektive. Sistemi aktual i financimit shtetëror për reklamat e fushatës e rrit varësinë e mediave nga 
subvencionet shtetërore dhe nuk e parandalon keqpërdorimin nga portalet e lajmeve online të krijuara 
vetëm gjatë fushatës dhe që shërbejnë për t’i drejtuar fondet shtetërore tek partitë. Mbulimi i fushatës 
ishte i gjerë dhe debatet televizive kontribuan që votuesit të kenë mundësi të marrin vendim në bazë të 
informatave. Monitorimi i mediave nga MVZ-ja e ODIHR-it zbuloi se transmetuesi publik iu përmbajt 
formulës për ndarjen e kohës për partitë politike në zgjedhje, por disa kanale private favorizuan lista të 
veçanta të kandidatëve. 
 
Zbatimi i rregulloreve për zgjidhjen e kontesteve zgjedhore kufizohet nga paqartësitë legjislative, afatet 
kundërshtuese dhe mënyrat paralele të parashtrimit të tyre. Trajtimi i kundërshtimeve nga KSHZ-ja nuk 
siguroi mjete juridike efektive: vendimet që ishin të disponueshme për shqyrtim nga MVZ-ja e ODIHR-
it shpesh ishin të mangëta ose pa arsyetim, ndërsa kundërshtimet lidhur me regjistrimin e votuesve të 
parashtruara në ditët e zgjedhjeve nuk zgjidheshin gjithmonë deri në mbylljen e vendvotimeve. Gjykata 
Administrative i respektoi afatet e shkurtra ligjore për shqyrtimin e ankesave dhe siguroi qasje publike 
në shumicën e mbledhjeve të lidhura me zgjedhjet, por nuk i publikoi të gjitha vendimet e saj për 
regjistrimin e votuesve dhe nuk i shqyrtoi këto raste në mbledhje publike. Shumë bashkëbisedues të 
MNVZ-së shprehën pak besim në shqyrtimin e kundërshtimeve lidhur me zgjedhjet, duke përmendur 
joefikasitetin e gjyqësorit dhe administratës zgjedhore dhe potencialin për presion politik. 

Dita e zgjedhjeve presidenciale e 24 prillit ishte në përgjithësi paqësore, me ç’rast rregullat e heshtjes 
së fushatës zgjedhore u respektuan në masë të madhe. Vëzhguesit e MNVZ-së e vlerësuan pozitivisht 
procesin e votimit në shumicën e vendvotimeve, duke vënë në dukje se Këshillat Zgjedhorë (KZ) i 
ndoqën procedurat e përcaktuara, dhe kryesisht e ruajtën fshehtësinë e votës. Megjithatë, u vërejtën 
raste të votimit në grup dhe atij familjar, të cilat shpesh ndikojnë negativisht në pjesëmarrjen e grave, 
si dhe në ndjekjen e votuesve, gjë që potencialisht është tregues për presion politik. Numërimi i votave 
u vlerësua negativisht në 9 nga 90 vendvotimet e vëzhguara për shkak të gabimeve apo lëshimeve 
procedurale. Meqenëse asnjë kandidat presidencial nuk fitoi më shumë se gjysmën e votave, balotazhi 
presidencial midis dy kandidatëve me më shumë vota u caktua të mbahet njëkohësisht me zgjedhjet 
parlamentare. 
 
Dita e zgjedhjeve të 8 majit ishte përgjithësisht e qetë dhe paqësore. Vlerësimi i MNVZ-së zbuloi se 
procedurat e votimit u zbatuan në përputhje me dispozitat ligjore. Megjithatë, MNVZ-ja vërejti një 
numër të shtuar të rasteve të votimit në grup dhe atij familjar, si dhe të ndjekjes së votuesve, krahasuar 
me ditën e parë të zgjedhjeve. Kërkesa ligjore për informimin e votuesve për procedurat nuk u respektua 
pothuajse në gjysmën e vendvotimeve. Procesi i numërimit u vlerësua negativisht në 16 nga 106 
vendvotimet e vëzhguara, për shkak të gabimeve procedurale. Nxjerrja e rezultateve ishte efikase, por 
hapësira e kufizuar dhe numri tepër i madh i njerëzve e kufizuan dukshmërinë për vëzhguesit, dhe në 
shumicën e vëzhgimeve u vunë re gabime ose mospërputhje në protokollet e rezultateve të 
vendvotimeve. 
 
KSHZ-ja pranoi 26 kundërshtime me të cilat kontestoheshin rezultatet parlamentare në 137 vendvotime 
dhe rezultatet e përgjithshme në 2 njësi zgjedhore. KSHZ-ja miratoi gjashtë kundërshtime, duke i 
shpallur të pavlefshme rezultatet në shtatë vendvotime. Këto vendime u konfirmuan me ankesa nga 
Gjykata Administrative. Me vendim të KSHZ-së, më 22 maj u përsërit votimi në shtatë vendvotime. 
Pas zgjidhjes së një ankese shtesë që kundërshtonte rezultatin e rivotimit në një vendvotim, rezultatet 
zgjedhore u finalizuan më 30 maj. Pjesëmarrja në votime u raportua në 47,47 për qind në zgjedhjet 
presidenciale dhe 55,44 për qind në zgjedhjet parlamentare. 
 
Ky raport ofron një numër rekomandimesh për t’i mbështetur përpjekjet për t’i afruar zgjedhjet në 
Republikën e Maqedonisë së Veriut në përputhje me angazhimet e OSBE-së dhe obligimet dhe 
standardet e tjera ndërkombëtare për zgjedhje demokratike. Rekomandimet prioritare përfshijnë 
rishikimin e Kodit Zgjedhor për të eliminuar boshllëqet dhe mospërputhjet, sigurimin e ndarjeve 
adekuate të mjeteve buxhetore për komisionet zgjedhore, monitorimin dhe hetimin e shkeljeve 
zgjedhore, rritjen e pjesëmarrjes së grave në politikë, rishikimin e sistemit të financimit të fushatës 
zgjedhore, eliminimin e kufizimeve për kundërshtimet zgjedhore dhe trajtimin e mospërputhjeve 
procedurale në përcaktimin e rezultateve të vendvotimeve. ODIHR-i është i gatshëm të ndihmojë 
autoritetet për të adresuar rekomandimet e përfshira në këtë dhe në raportet e mëparshme, duke përfshirë 
një rishikim gjithëpërfshirës të legjislacionit zgjedhor. 
 
 
II. HYRJE DHE MIRËNJOHJE 
 
Në përgjigje të ftesës nga autoritetet e Republikës së Maqedonisë së Veriut për t’i vëzhguar zgjedhjet 
presidenciale të 24 prillit të vitit 2024 dhe zgjedhjet parlamentare të 8 majit, dhe në përputhje me 
mandatin e saj, Zyra për Institucione Demokratike dhe të Drejtat e Njeriut e OSBE-së (ODIHR) më 19 
mars e krijoi Misionin për Vëzhgimin e Zgjedhjeve (MVZ). Misioni i udhëhequr nga ambasadori Jillian 
Stirk, përbëhej nga 14 anëtarë të ekipit kryesor në Shkup dhe 20 vëzhgues afatgjatë, të cilët më 27 mars 
u shpërndanë në 9 lokacione në mbarë vendin. Anëtarët e MVZ-së së ODIHR-it mbetën në vend deri 
më 19 maj për t’i ndjekur zhvillimet pas zgjedhjeve.  

Për ditën e zgjedhjeve presidenciale të 24 prillit, MVZ-së së ODIHR-it iu bashkua një delegacion i 
Asamblesë Parlamentare të Këshillit të Evropës (APKE) për ta formuar Misionin Ndërkombëtar për 
Vëzhgimin e Zgjedhjeve (MNVZ). Alfred Heer kryesoi delegacionin e APKE-së. MNVZ-ja shpërndau 
234 vëzhgues nga 33 vende pjesëmarrëse të OSBE-së, duke përfshirë 197 vëzhgues afatgjatë dhe 
afatshkurtër nga ODIHR-i, si dhe një delegacion 18-anëtarësh nga APKE-ja. Hapja u vëzhgua në 93 
vendvotime, ndërsa votimi u vëzhgua në 925 vendvotime anembanë vendit. Numërimi i votave u 
vëzhgua në 90 vendvotime, ndërsa nxjerrja e rezultateve në 75 Këshilla Zgjedhorë Komunalë (KZK).  
 
Për zgjedhjet parlamentare dhe balotazhin e zgjedhjeve presidenciale të 8 majit, MVZ-së së ODIHR-it 
iu bashkuan delegacione nga Asambleja Parlamentare e OSBE-së (AP-ja e OSBE-së), APKE-ja dhe 
Parlamenti Evropian (PE). Nikoloz Samkharadze u emërua nga kryesuesi i OSBE-së si Koordinator i 
posaçëm dhe Udhëheqës i misionit vëzhgues afatshkurtër të OSBE-së. Alfred Heer kryesoi delegacionin 
e APKE-së, Carina Öderbrink kryesoi delegacionin e AP-së të OSBE-së, kurse Leopoldo López Gil 
kryesoi delegacionin e PE-së. MNVZ-ja shpërndau 348 vëzhgues nga 42 shtete pjesëmarrëse të OSBE-
së, duke përfshirë 219 vëzhgues afatgjatë dhe afatshkurtër të ODIHR-it, një delegacion të AP-së së 
OSBE-së prej 74 anëtarësh, një delegacion të APKE-së prej 25 anëtarësh dhe një delegacion prej 11 
anëtarësh nga PE-ja. Hapja u vëzhgua në 123 vendvotime, ndërsa votimi u vëzhgua në 1.340 
vendvotime anembanë vendit. Numërimi i votave u vëzhgua në 106 vendvotime, ndërsa nxjerrja e 
rezultateve në 66 KZK. Në përgjithësi, 44 për qind e vëzhguesve të MNVZ-së të shpërndarë për të dyja 
ditët e zgjedhjeve ishin gra. Të gjitha institucionet që përbënin MNVZ-në e kanë miratuar Deklaratën e 
Parimeve për Vëzhgimin Ndërkombëtar të Zgjedhjeve të vitit 2005.  
 
MVZ-ja e ODIHR-it vlerësoi se a u zhvilluan proceset zgjedhore në përputhje me angazhimet e OSBE-
së dhe obligimet dhe standardet e tjera ndërkombëtare për zgjedhje demokratike dhe legjislacionin e 
vendit. Ky raport përfundimtar pason pas dy Deklaratave për Gjetjet dhe Përfundimet Paraprake, që u 
publikuan në konferencat për shtyp që u mbajtën më 25 prill dhe 9 maj, respektivisht.2 
 
MVZ-ja e ODIHR-it dëshiron të falënderojë autoritetet e Republikës së Maqedonisë së Veriut për ftesën 
e tyre për të vëzhguar zgjedhjet, dhe Komisionin Shtetëror të Zgjedhjeve (KSHZ) dhe Ministrinë e 
Punëve të Jashtme për ndihmën e tyre. Ajo gjithashtu shpreh falënderim edhe për institucionet e tjera 
shtetërore, gjyqësorin, partitë politike, mediat, organizatat e shoqërisë civile, përfaqësuesit e bashkësisë 
ndërkombëtare dhe bashkëbiseduesit e tjerë për bashkëpunimin e tyre dhe për ndarjen e pikëpamjeve të 
tyre.  
 
 
III. SFONDI DHE KONTEKSTI POLITIK 
 
Maqedonia e Veriut është republikë parlamentare ku kompetencat legjislative i ka parlamenti me një 
dhomë. Pushtetin ekzekutiv e mban qeveria e udhëhequr nga kryeministri, ndërsa presidenti shërben si 
kreu i shtetit dhe ka kompetenca të kufizuara ekzekutive. Më 14 shkurt të vitit 2024, në përputhje me 
Kushtetutën, Kryetari i Kuvendit njoftoi se zgjedhjet e planifikuara të rregullta parlamentare do të 
mbaheshin më 8 maj. Zgjedhjet presidenciale u caktuan për datën 24 prill, me një rreth të dytë të 
mundshëm që do të mbahej më 8 maj, njëkohësisht me zgjedhjet parlamentare.3  
 
Zgjedhjet u zhvilluan në një mjedis politik përgjithësisht të qëndrueshëm dhe të qetë. Megjithatë, në 
vitet para zgjedhjeve, fragmentimi i rrënjosur politik dhe ndarjet etnike i penguan reformat e 
shumëpritura të legjislacionit zgjedhor, të administratës publike dhe të gjyqësorit, si dhe zbatimin e 
përpjekjeve kundër korrupsionit, të kërkuara edhe nga Bashkimi Evropian (BE) si pjesë e negociatave 

 
2 Shih raportet e mëparshme ODIHR-it për zgjedhjet në Maqedoninë e Veriut. 
3 Sipas Kushtetutës, zgjedhjet presidenciale duhet të zhvillohen brenda 60 ditëve të fundit të mandatit të presidentit 

në detyrë, ndërsa zgjedhjet parlamentare duhet të zhvillohen brenda 90 ditëve të fundit të mandatit të parlamentit. 

https://www.osce.org/odihr/elections/north-macedonia

të anëtarësimit. Shumica e bashkëbiseduesve të MVZ-së së ODIHR-it përmendën një atmosferë 
përgjithësisht të pakënaqësisë me establishmentin politik, për shkak të perceptimeve për ndikim politik 
në emërimet në institucione, joefikasitetit shumëvjeçar brenda administratës publike dhe rasteve të 
korrupsionit të profilit të lartë.4  
 
Që nga pavarësia në vitin 1991, koalicionet alternuese qeverisëse janë udhëhequr nga Lidhja Social 
Demokratike e Maqedonisë (LSDM) dhe Organizata e Brendshme Revolucionare Maqedonase - Partia 
Demokratike për Unitet Kombëtar Maqedonas (VMRO-DPMNE).5 Zgjedhjet e mëparshme 
presidenciale, të mbajtura më 21 prill të vitit 2019 me balotazh më 5 maj, i fitoi Stevo Pendarovski, i 
cili u mbështet nga LSDM-ja. Zgjedhjet e fundit parlamentare, të mbajtura më 15 korrik të vitit 2020, 
rezultuan me një qeveri koalicioni të udhëhequr nga LSDM-ja dhe Bashkimi Demokratik për Integrim 
(BDI).6 Në janar të vitit 2024, në përputhje me ligjin dhe marrëveshjen e koalicionit ndërmjet partive 
në pushtet, u krijua një qeveri kalimtare e udhëhequr nga Talat Xhaferi, kryeministri i parë etnik-
shqiptar i vendit, për t’i organizuar zgjedhjet.7  
 
Kushtetuta parashikon barazinë gjinore dhe Ligji i vitit 2012 për Mundësi të Barabarta për Gratë dhe 
Burrat kërkon përfaqësim të barabartë gjinor në të gjitha nivelet e administratës publike dhe jetës 
publike. Megjithatë, përfaqësimi më i ulët i grave vazhdon në pozita të ndryshme të zgjedhura dhe të 
emëruara. Parlamenti në largim përfshinte 51 gra midis 120 anëtarëve të tij (42,5 për qind); gratë mbanin 
4 nga 20 postet ministrore (20 për qind) në qeverinë në largim dhe 2 nga 80 kryetarët e komunave (2,5 
për qind) janë gra. Gjashtë nga 62 parti politike (10 për qind) që morën pjesë në garën parlamentare 
individualisht ose si pjesë e koalicioneve kishin gra kryetare. Disa politikane i raportuan MVZ-së së 
ODIHR-it se kishin përjetuar diskriminim me bazë gjinore, trajtim të pabarabartë në politikë dhe ishin 
në shënjestër të sulmeve online për shkak të gjinisë së tyre në periudha të ndryshme të mandatit të tyre 
politik.8 
 
Përfaqësimi i drejtë i bashkësive etnike në jetën publike është i përcaktuar me Kushtetutë, dhe identitetet 
e tyre kulturore, gjuhësore dhe fetare janë të mbrojtura me legjislacion. Bashkësia etnike shqiptare është 
e përfaqësuar mirë në organet publike përmes partive të saj politike, duke përfshirë edhe në qeveri. 

 
4 Shih seksionin 2.1.2 të Raportit për Maqedoninë e Veriut për vitin 2023 nga Komisioni Evropian (KE), i cili thekson 

se, pavarësisht përpjekjeve të vazhdueshme, nuk është miratuar asnjë ligj për të trajtuar “nepotizmin, kronizmin 
dhe ndikimin politik në punësimin e punonjësve të sektorit publik dhe në emërimin e anëtarëve të këshillave 
mbikëqyrëse dhe drejtuese”. Seksioni 2.2.1 më tej thekson se “Korrupsioni mbetet i përhapur në shumë fusha dhe 
është një çështje shqetësuese. U rritën vonesat dhe përsëritjet e gjykimeve të rasteve të korrupsionit të nivelit të 
lartë”. 

5  LSDM-ja dhe Besa së bashku siguruan 46 mandate, BDI-ja fitoi 15 mandate, koalicioni i Aleancës për Shqiptarët 
dhe Alternativës siguroi 12 mandate, VMRO-DPMNE-ja fitoi 44 mandate, E majta (Levica) fitoi 2 mandate dhe 
Partia Demokratike e Shqiptarëve (PDSH) siguroi 1 mandat. Kjo ishte hera e parë që nga viti 2006 që parlamenti 
ta përfundojë mandatin e tij të plotë. 

6  Në periudhën parazgjedhore, partitë dhe koalicionet e tjera të shquara përfshinin koalicionin etnik-shqiptar VLEN, 
partinë politike “Levica”, koalicionin e udhëhequr nga Partia e Drejtësisë, koalicionin e udhëhequr nga GROM-i 
“Trimërisht për Maqedoninë” dhe Lëvizjen ZNAM “Për Maqedoninë”. Këto grupe morën pjesë në zgjedhjet 
parlamentare dhe mbështetën kandidatët për president. 

7  Ligji për Qeverinë përcakton që qeveria kalimtare e përbërë nga ministra të shumicës në pushtet dhe të partisë më 
të madhe opozitare të marrë detyrën 100 ditë para mbajtjes së zgjedhjeve parlamentare. 

8  Profili i Barazisë Gjinore në Vend i vitit 2023 i UN Women thekson se “Ka barriera të shumta për gratë që aspirojnë 
për poste drejtuese në politikë, që rrjedhin nga vlerat dhe paragjykimet mbizotëruese patriarkale, si dhe nga normat 
socio-kulturore dhe stereotipet gjinore […]. Partive politike u mungojnë mbrojtjet themelore për gratë anëtare, 
aktivistet dhe përfaqësueset politike”. Shih gjithashtu Vlerësimin e vitit 2020 të Institutit Kombëtar Demokratik 
dhe Institutit të Ohrit për Strategjitë Ekonomike dhe Çështjet Ndërkombëtare, i cili zbuloi se dhuna ndaj grave në 
politikë arrin kulmin gjatë periudhave zgjedhore.   

https://neighbourhood-enlargement.ec.europa.eu/document/download/28a9322a-3f18-434e-89d2-0890c90b2f96_en?filename=SWD_2023_693%20North%20Macedonia%20report.pdf
https://eca.unwomen.org/sites/default/files/2023-09/unw_cgep_nmk_eng_web.pdf
https://www.ndi.org/sites/default/files/Win%20with%20Women%20VAW-PP%20Assessment%20Report%20ENG.pdf
https://www.ndi.org/sites/default/files/Win%20with%20Women%20VAW-PP%20Assessment%20Report%20ENG.pdf

Megjithatë, bashkësitë e tjera etnike, si romët dhe turqit, mbeten të nën-përfaqësuara në aspekte të 
ndryshme të jetës publike.9 
 
 
IV. SISTEMI ZGJEDHOR DHE KORNIZA LIGJORE 
 
A. KORNIZA LIGJORE 
 
Zgjedhjet rregullohen me Kushtetutën e vitit 1991, Kodin Zgjedhor të vitit 2006, Ligjin për Financimin 
e Partive Politike të vitit 2004, Ligjin për Parandalimin e Korrupsionit dhe Konfliktit të Interesave të 
vitit 2019, Kodin Penal të vitit 1996 dhe aktet nënligjore të Komisionit Shtetëror të Zgjedhjeve 
(KSHZ).10  
 
Korniza ligjore përcakton bazën për mbajtjen e zgjedhjeve demokratike. Megjithatë, disa rregulla në 
lidhje me regjistrimin e votuesve dhe të kandidatëve dhe zgjidhjen e kontesteve zgjedhore nuk janë në 
përputhje me standardet dhe praktikat e mira ndërkombëtare. Për më tepër, aspekte të tilla si regjistrimi 
i kandidatëve, zgjidhja e kontesteve zgjedhore dhe financimi i fushatës nuk janë të rregulluara sa duhet 
ose janë të mangëta.11 Aspektet kryesore të zgjedhjeve presidenciale, duke përfshirë disa rregulla të 
fushatës, qasja në media dhe shpërndarja e fondeve shtetërore, nuk janë të rregulluara. Si rezultat i 
mangësive në këto fusha, autoritetet i zbatuan rregullat e formuluara për rregullimin e partive politike, 
të cilat e faktorizojnë përfaqësimin e tyre në parlament, në zgjedhjet presidenciale, duke u dhënë 
përparësi kështu kandidatëve të lidhur me partitë kryesore parlamentare (shih gjithashtu Fushata, 
Financimi i fushatës dhe Mediat).12  
 

 
9  Sipas regjistrimit të popullsisë të vitit 2021, maqedonasit përbëjnë 58,44 për qind të popullsisë së përgjithshme 

rezidente, të ndjekur nga shqiptarët me 24,30 për qind, turqit me 3,86 për qind dhe romët me 2,53 për qind. Shih 
seksionin 136 të Komitetit Këshillues të Këshillit të Evropës për Konventën Kornizë për Mbrojtjen e Pakicave 
Kombëtare Mendimi i pestë për Maqedoninë e Veriut i vitit 2022, i cili thotë se “situata socio-ekonomike e romëve 
vazhdon të jetë dukshëm më e keqe se ajo e popullsisë në përgjithësi”. Sipas Grupit për të Drejtat e Pakicave, 
“Turqit nuk marrin pjesë në mënyrë efektive në jetën publike dhe […] mbeten të nën-përfaqësuar në punësimin në 
sektorin publik”. 

10  Korniza ligjore përfshin Ligjin për Partitë Politike të vitit 2004, Ligjin për Mediat të vitit 2013 dhe Ligjin për 
Shërbime Audio dhe Audio-Vizuale Mediatike të vitit 2013 dhe Ligjin për Mbrojtjen e të Dhënave Personale të 
vitit 2020. Vendi ka ratifikuar instrumentet kryesore ndërkombëtare dhe rajonale të të drejtave të 
njeriut që kanë të bëjnë me mbajtjen e zgjedhjeve demokratike, duke përfshirë Konventën 
Ndërkombëtare për të Drejtat Civile dhe Politike të vitit 1966  (KNDCP) Konventën e Kombeve të 
Bashkuara (KB) për Eliminimin e të Gjitha Formave të Diskriminimit ndaj Grave të vitit 1979 (CEDAW), 
Konventën e KB-së për të Drejtat e të Personave me Aftësi të Kufizuara të vitit 2006 (KDPAK), Konventën 
Ndërkombëtare për Eliminimin e Të Gjitha Formave të Diskriminimit Racor të vitit 1965 (KNEDR) dhe Konventën 
e KB-ve Kundër Korrupsionit të viti 2003 (UNCAC).  

11  Aspektet që nuk janë në përputhje me standardet ndërkombëtare përfshijnë të drejtat e votës të personave me aftësi 
të kufizuara, kufizimet për kandidim në bazë të kallëzimeve penale dhe kufizimin e bazës ligjore të votuesve për 
ankesa në lidhje me të drejtat e tyre individuale. Fushat që nuk janë në përputhje me praktikat e mira ndërkombëtare 
përfshijnë afatet për zgjidhjen e kontesteve dhe kërkesën për të zbuluar përkatësinë etnike për t’u regjistruar si 
kandidat për deputet. Aspektet që nuk janë të rregulluara sa duhet përfshijnë tërheqjen e kandidatëve pas regjistrimit 
dhe kompetencat për zgjidhjen e kontesteve ndërmjet organeve për menaxhimin e zgjedhjeve. 

12  Ligji nuk lejon emërimin e kandidatëve për president nga partitë politike, por parashikon regjistrimin e pavarur me 
mbështetjen e votuesve ose të deputetëve. Rregullat e fushatës i caktojnë partitë politike si marrës dhe menaxhues 
të burimeve. Rregullat për shpërndarjen e fondeve shtetërore për partitë politike, bazuar në përfaqësimin e tyre në 
parlament, janë në dobi të partive kryesore në pushtet dhe në opozitë. Interpretimi ligjor nga autoritetet, duke 
përfshirë KSHZ-në dhe Agjencinë për Shërbime Audio dhe Audio-Vizuale Mediatike (ASHAAM), kërkonte 
marrëveshje kontraktuale ndërmjet kandidatëve presidencialë dhe partive politike për të rregulluar qasjen në fondet 
buxhetore për fushatat, hapësirën e fushatës dhe burimet e tjera, edhe pse marrëveshjet e tilla nuk janë të parapara 
me ligj. 

https://www.stat.gov.mk/pdf/2022/2.1.22.10Popis-mk-en.pdf
https://rm.coe.int/5th-op-north-macedonia-en/1680a82967
https://minorityrights.org/communities/turks-3/
https://www.ohchr.org/en/instruments-mechanisms/instruments/international-covenant-civil-and-political-rights
https://www.un.org/womenwatch/daw/cedaw/
https://social.desa.un.org/issues/disability/crpd/convention-on-the-rights-of-persons-with-disabilities-crpd
https://www.ohchr.org/en/treaty-bodies/cerd
https://www.unodc.org/documents/treaties/UNCAC/Publications/Convention/08-50026_E.pdf

Kodi Zgjedhor u ndryshua më 7 mars dhe 1 prill të vitit 2024, pas shpalljes së zgjedhjeve, gjë që e cenoi 
qartësinë ligjore.13 Ndryshimet, që ishin rezultat i negociatave ndërmjet partive në pushtet dhe opozitës, 
u miratuan përmes një procesi të përshpejtuar pa debat publik, në kundërshtim me angazhimet e OSBE-
së dhe standardet ndërkombëtare.14 Me ndryshimet, ndër të tjera, u ndryshua formula për përcaktimin e 
numrit të nënshkrimeve mbështetëse të nevojshme për t'u regjistruar si kandidat për zgjedhjet 
parlamentare, u rishikuan rregullore të caktuara për financimin e fushatës, u përcaktuan afatet për 
zgjidhjen e kontesteve zgjedhore dhe u eliminua kërkesa që qytetarët të kenë një dokument identifikimi 
të vlefshëm për të vazhduar të jenë të përfshirë në regjistrin e zgjedhësve. Ndryshimet përfshinin disa 
rekomandime të mëparshme të ODIHR-it dhe propozime teknike nga KSHZ-ja. Megjithatë, ata në masë 
të madhe i shpërfillën rekomandimet e bëra në nëntor të vitit 2023 nga grupi ndërinstitucional i punës, 
i cili i kishte drejtuar diskutimet për reformën zgjedhore që nga maji i atij viti. Për më tepër, 
amendamentet lanë të patrajtuara një sërë rekomandimesh të mëparshme të ODIHR-it, duke përfshirë 
ato që lidhen me eliminimin e boshllëqeve dhe mospërputhjeve në legjislacion, sigurimin e qasjes së 
barabartë në burimet e fushatës, rritjen e llogaridhënies dhe integritetit të financimit të fushatës dhe 
përmirësimin e rregullave për keqpërdorimin e burimeve administrative. 
 
Shumë bashkëbisedues të MVZ-së së ODIHR-it ngritën shqetësime për mungesën e vazhdueshme të 
vullnetit në të gjithë spektrin politik për të trajtuar aspektet kryesore problematike të procesit zgjedhor 
nëpërmjet reformave ligjore dhe për praktikën e përsëritur të ndryshimit të kornizës ligjore shumë pak 
kohë para zgjedhjeve.15 
 
Kodi Zgjedhor duhet të rishikohet në mënyrë gjithëpërfshirëse për të eliminuar mospërputhjet, për ta 
harmonizuar atë me legjislacionin tjetër përkatës, dhe për ta sjellë atë në përputhje me angazhimet e 
OSBE-së, obligimet ndërkombëtare dhe praktikat e mira. Duhet të vendosen rregulla gjithëpërfshirëse 
për fushatën, duke përfshirë qasjen në media dhe financimin e fushatës në zgjedhjet presidenciale, për 
të garantuar mundësi të barabarta si për kandidatët presidencialë ashtu edhe për kandidatët për 
deputetë. Çdo reformë e tillë legjislative duhet të jetë publike, gjithëpërfshirëse dhe të kryhet një kohë 
të mjaftueshme përpara zgjedhjeve të ardhshme. 
 
B. SISTEMI ZGJEDHOR 
 
Presidenti zgjidhet drejtpërdrejt për një mandat pesë-vjeçar nga një njësi e vetme zgjedhore 
mbarëkombëtare. Nëse asnjë kandidat nuk merr më shumë se gjysmën e votave të të gjithë votuesve të 
regjistruar, një rreth i dytë mbahet dy javë më vonë midis dy kandidatëve që kanë fituar më shumë vota. 
Zgjidhet kandidati që merr numrin më të madh të votave në balotazh, me kusht që në zgjedhje të marrin 

 
13  Për shkak të miratimit të tyre të vonshëm, disa dispozita të reja, si p.sh. ndryshimi i numrit të nënshkrimeve të 

nevojshme për emërimin e kandidatëve për deputetë, nuk u zbatuan për këto zgjedhje. Shih paragrafët 58 dhe 60 të 
Listës Kontrolluese për Sundimin e Ligjit të Komisionit të Venedikut të Këshillit të Evropës të vitit 2016 që thonë 
se "ligji duhet, ku është e mundur, të shpallet përpara zbatimit dhe të jetë i parashikueshëm për efektet e tij". 

14  Propozim-ligji u dorëzua nga tre deputetë të VMRO-DPMNE-së, LSDM-së dhe BDI-së. Më 7 mars, nga 86 deputetë 
të pranishëm, 84 votuan për miratimin e propozim-ligjit, duke përfshirë 30 nga 40 deputetët e VMRO-DPMNE-së, 
28 nga 33 deputetët e LSDM-së, 11 nga 13 deputetët e BDI-së dhe 5 nga 8 deputetët e Aleancës për Shqiptarët. Në 
paragrafin 5.8 të Dokumentit të Kopenhagës të OSBE-së të vitit 1990 vendet pjesëmarrëse u përkushtuan 
t’i miratojnë ligjet "në fund të një procedure publike". Paragrafi 8 i Komentit të përgjithshëm nr. 25 i 
Komitetit të OKB-së për të Drejtat e Njeriut (KDPC) i vitit 1996 në lidhje me Nenin 25 të KNDCP-së të vitit 1966 
thotë se “Qytetarët gjithashtu marrin pjesë në drejtimin e çështjeve publike duke ushtruar ndikim nëpërmjet 
debateve publike [...] me përfaqësuesit e tyre”. Paragrafi 60 i Listës Kontrolluese për Sundimin e Ligjit të 
Komisionit të Venedikut të Këshillit të Evropës i vitit 2016 thekson se “ligji mund të ndryshohet, por me debat 
publik dhe njoftim”. 

15  Korniza ligjore që ka të bëjë me zgjedhjet u ndryshua vetëm disa javë përpara zgjedhjeve të caktuara për më 16 
shkurt të vitit 2020 dhe përsëri më 2 prill dhe 16 shtator të vitit 2021. Megjithëse në programet e fundit të qeverisë 
kishte deklarata të përgjithshme për angazhimin për reforma zgjedhore, drafti i propozimit-ligjit i planifikuar për 
vitin 2024 nuk u publikua.  

https://www.venice.coe.int/webforms/documents/default.aspx?pdffile=CDL-AD(2016)007-e
https://www.osce.org/files/f/documents/c/e/417818_0.pdf
https://digitallibrary.un.org/record/221930?ln=en&v=pdf
https://www.venice.coe.int/images/SITE%20IMAGES/Publications/Rule_of_Law_Check_List.pdf

pjesë të paktën 40 për qind e votuesve të regjistruar. Nëse kjo pjesëmarrje nuk arrihet, i gjithë procesi 
zgjedhor duhet të përsëritet pa një afat të përcaktuar ligjërisht. Kjo kërkesë për pjesëmarrje është në 
kundërshtim me rekomandimet shumëvjeçare të ODIHR-it dhe Komisionit të Venedikut dhe mund të 
çojë në cikle zgjedhjesh të përsëritura, një rrezik që rritet edhe më shumë për shkak të numrit të madh 
të qytetarëve që jetojnë jashtë vendit e që mbeten të regjistruar në listat e votuesve brenda vendit (shih 
Regjistrimi i votuesve).16 
 
Parlamenti me një dhomë, i përbërë nga 120 deri në 123 deputetë, zgjidhet në zgjedhje të drejtpërdrejta 
me mandat katërvjeçar, sipas sistemit të përfaqësimit duke përdorur lista të mbyllura. Prej tyre, 20 
deputetë zgjidhen nga secila prej gjashtë njësive zgjedhore brenda vendit. Mandatet shpërndahen sipas 
formulës së d’Hondt-it. Deri në tre deputetë mund të zgjidhen nga një njësi e vetme zgjedhore jashtë 
vendit. Numri i mandateve që i përfaqësojnë votuesit jashtë vendit varet nga një prag i llogaritur në bazë 
të rezultateve të zgjedhjeve të mëparshme, pa asnjë korrelacion me pjesëmarrjen e votuesve, gjë që nuk 
është në përputhje me parimin e barazisë së votës.17  
 
Kodi Zgjedhor lejon që numri i votuesve në një njësi të caktuar brenda vendit të devijojë nga numri 
mesatar i votuesve për njësi jo më shumë se pesë për qind. Megjithatë, legjislacioni nuk përcakton 
procedura për përcaktimin dhe eliminimin e pabarazive që e tejkalojnë këtë prag. Ndryshimet në kufijtë 
e njësive zgjedhore mund të bëhen vetëm nëpërmjet ndryshimeve në Kodin Zgjedhor. Kjo e lë 
përcaktimin e kufijve të njësive zgjedhore brenda kompetencave të parlamentit, gjë që nuk e mbron 
mjaftueshëm procesin nga ndikimi politik.18 Para këtyre zgjedhjeve, numri i votuesve të regjistruar e 
tejkaloi pragun ligjor në tre njësi zgjedhore, por kufijtë nuk u rregulluan, në kundërshtim me ligjin dhe 
praktikën e mirë ndërkombëtare.19 
 
Për të garantuar barazinë e votave, legjislacioni duhet të përcaktojë një metodologji të qartë dhe të 
qëndrueshme dhe rregulla për një rishikim periodik të kufijve të njësive zgjedhore nga një organ i 
pavarur. Përcaktimi i kufijve të njësive zgjedhore duhet të kryhet në kohë, në mënyrë transparente, të 
paanshme dhe gjithëpërfshirëse, shumë përpara zgjedhjeve të ardhshme. 
 
  

 
16  Shih Draft-Mendimin e Përbashkët për Kodin Zgjedhor të Rishikuar të ODIHR-it dhe të Komisionit të Venedikut 

të vitit 2011, i cili thotë se “nëse një prag i pjesëmarrjes së votuesve konsiderohet i dobishëm për besueshmërinë e 
procesit zgjedhor, rekomandohet vetëm për rrethin e parë”.  

17  Një kandidat zgjidhet nëse lista merr të paktën të njëjtin numër votash të fituara nga deputeti me numrin më të vogël 
të votave për mandat brenda vendit në zgjedhjet e mëparshme më të fundit, me kostot minimale të një mandati 
brenda vendit në zgjedhjet e mëparshme. Pragu për të zgjedhur një deputet nga njësia jashtë vendit nuk është arritur 
kurrë në asnjë zgjedhje të mëparshme parlamentare. Paragrafi 7.3 i Dokumentit të Kopenhagës të OSBE-së të vitit 
1990 kërkon nga vendet pjesëmarrëse të "garantojnë votim universal dhe të barabartë për qytetarët moshë rritur". 
Paragrafi 20 i Mendimit të Përbashkët për Kodin Zgjedhor i ODIHR-it dhe i Komisionit të Venedikut i vitit 2016 
rekomandon që "të sigurohet një procedurë alternative në mënyrë që e drejta e votës për të gjithë votuesit me të 
drejtë vote jashtë vendit, siç parashikohet me Kodin Zgjedhor, të garantohet në përputhje me parimin e barazisë së 
votës".  

18  Kufijtë e njësive zgjedhore (NJZ) u ndryshuan në vitin 2020 pas gjoja lobimit politik, kur një parti politike etnike 
shqiptare inicioi rishikimin e kufijve në njësitë zgjedhore nr. 5 dhe 6. Megjithatë, kufijtë e njësive të tjera zgjedhore 
mbetën të pandryshuara pavarësisht pabarazive ekzistuese. Shih paragrafin 20 të Raportit mbi Përcaktimin e Njësive 
Zgjedhore dhe Ndarjen e Mandateve të Komisionit të Venedikut të vitit 2017, i cili thotë se “kornizat ligjore 
kombëtare për përcaktimin e kufijve të njësive zgjedhore pritet të parashikojnë që personat ose institucionet 
përgjegjëse për përcaktimin e kufijve të njësive zgjedhore të jenë të pavarur dhe të paanshëm” 

19  Ka pasur një tepricë prej 6,5 për qind në NJZ nr. 2, ndërsa NJZ nr. 3 dhe 4 ishin nën pragun për 9,1 për qind dhe 8 
për qind, respektivisht. Shih gjithashtu I.2.2 vii. të Kodit të Praktikës së Mirë në Çështjet Zgjedhore të Komisionit 
të Venedikut të vitit 2002 dhe paragrafët 6, 7 dhe 19-23 të Raportit mbi Përcaktimin e Njësive Zgjedhore dhe 
Ndarjen e Mandateve të Komisionit të Venedikut të vitit 2017.  

https://www.venice.coe.int/webforms/documents/?pdf=CDL(2011)091-e
https://www.osce.org/files/f/documents/9/c/14304.pdf
https://www.osce.org/files/f/documents/9/c/14304.pdf
https://www.osce.org/files/f/documents/2/5/275336.pdf
https://www.venice.coe.int/webforms/documents/default.aspx?pdffile=CDL-AD(2017)034-e
https://www.venice.coe.int/webforms/documents/default.aspx?pdffile=CDL-AD(2017)034-e
https://rm.coe.int/090000168092af01
https://www.venice.coe.int/webforms/documents/default.aspx?pdffile=CDL-AD(2017)034-e
https://www.venice.coe.int/webforms/documents/default.aspx?pdffile=CDL-AD(2017)034-e

V. ADMINISTRIMI I ZGJEDHJEVE 
 
Zgjedhjet u administruan nga administrata në tre nivele, që përbëhet nga KSHZ-ja, 80 Komisione 
Zgjedhore Komunale (KZK), dhe 3,391 Këshilla Zgjedhorë (KZ). Votimi jashtë vendit u zhvillua në 31 
zyra diplomatike dhe konsullore në 22 vende. Votimi i hershëm për votuesit në shtëpi, si dhe për ata në 
institucionet penale dhe në objektet e përkujdesjes institucionale, u zhvillua më 23 prill dhe 7 maj. 
 
KSHZ-ja, e përbërë nga shtatë anëtarë të emëruar nga partitë politike dhe të emëruar nga parlamenti për 
pesë vjet, ka kompetenca rregullatore, monitoruese dhe mbikëqyrëse.20 Për çështjet administrative dhe 
organizative, komisionit i ndihmon shërbimi profesional, i cili duhet të drejtohet nga një sekretar i 
përgjithshëm. Megjithatë, ky pozicion nuk është plotësuar që nga viti 2021. Vetëm dy nga shtatë 
anëtarët e KSHZ-së janë gra (29 për qind), gjë që është më pak se kuota e kërkuar.21  
 
KSHZ-ja mbajti mbledhje të rregullta publike të cilat u transmetuan edhe në internet. Në kundërshtim 
me Rregulloren e saj të punës, mbledhjet ndonjëherë shpalleshin pa njoftim publik ose më pak se një 
orë përpara.22 Përderisa KSHZ-ja e miratoi shumicën e vendimeve teknike në mënyrë kolegjiale, gjatë 
diskutimeve për disa çështje kyçe, duke përfshirë kundërshtimet paszgjedhore, konsideratat politike 
mund të kenë ndikuar në procesin e vendimmarrjes (shih Zhvillimet paszgjedhore). Gjithashtu, në 
kundërshtim me kërkesat ligjore, jo të gjitha procesverbalet dhe vendimet e mbledhjeve u publikuan 
online, gjë që e kufizoi transparencën. KSHZ-ja lëshoi udhëzime dhe vendime për të ofruar kornizë për 
çështjet që ishin ose pamjaftueshëm të rregulluara me ligj ose të parregulluara fare. Shumë 
bashkëbisedues të MVZ-së së ODIHR-it, duke përfshirë disa anëtarë të KZK-ve, vunë në dukje se 
KSHZ-ja miratoi disa udhëzime dhe vendime me vonesë dhe se udhëzimet për procedurat e ditës së 
zgjedhjeve dhe për zgjidhjen e kontesteve ishin joadekuate. 
 
KZK-të, që janë përgjegjëse për administrimin e zgjedhjeve në komunat e tyre përkatëse, përbëhen nga 
pesë anëtarë të përzgjedhur në mënyrë të rastësishme nga radhët e nëpunësve shtetërorë me mandat 
pesëvjeçar. KZ-të, të cilat i zhvillojnë votimet në vendvotime, kanë tre anëtarë të përhershëm të emëruar 
për katër vjet nga radhët e nëpunësve shtetërorë dhe publikë, së bashku me dy anëtarë të përkohshëm të 
emëruar nga partitë politike.23 Disa bashkëbisedues të MVZ-së së ODIHR-it vunë në dukje se përbërja 
e KZK-ve dhe KZ-ve nga personeli i administratës shtetërore dhe lokale e rrit ndikimin politik. Shumë 
KZK dhe KZ u përballën me sfida operacionale të shkaktuara nga largimi i konsiderueshëm i anëtarëve 
të tyre, me ç’rast shumë dorëheqje ndodhën pas përfundimit të trajnimit.24 Emërimet e reja shpesh u 
vonuan për shkak të numrit të kufizuar të kandidatëve të përshtatshëm, kritereve të rrepta gjinore, etnike 
dhe të vendbanimit, të dhënave të vjetruara të nëpunësve shtetërorë dhe publikë, dhe kërkesave të 

 
20  Partitë opozitare mund të propozojnë kryetarin e KSHZ-së dhe dy anëtarë, ndërsa partitë në pushtet mund të 

propozojnë zëvendëskryetarin dhe tre anëtarë. Mandati aktual i KSHZ-së filloi në janar të vitit 2021. Ndërmjet 
shkurtit të vitit 2023 dhe shkurtit të vitit 2024, KSHZ-ja kishte vetëm gjashtë anëtarë për shkak të mosmarrëveshjeve 
ndërmjet partive parlamentare etnike shqiptare rreth zbatimit të dispozitave ligjore që u jepnin të drejtë partive 
opozitare për të emëruar anëtarë. Emërimi u finalizua pasi një kandidat u tërhoq pas afatit për emërim. 

21  Sipas ligjit, secila gjini duhet të përbëjë të paktën 30 për qind të anëtarëve të të gjitha organeve zgjedhore. 
22  Rregullorja e punës së KSHZ-së kërkon që thirrja e mbledhjeve të bëhet të paktën dy ditë para mbajtjes së tyre, 

kurse njoftimi dhe rendi i propozuar i ditës duhet të publikohen në ueb-faqen e KSHZ-së. Mbledhjet mund të thirren 
me njoftim më të shkurtër vetëm në raste urgjente. Gjatë një mbledhjeje, kryetari i KSHZ-së theksoi se, në bazë të 
marrëveshjes së përcaktuar, të gjitha mbledhjet në periudhën zgjedhore janë urgjente. 

23  Anëtarët e KZK-ve dhe anëtarët jo-partiakë të KZ-ve u emëruan në vitin 2021. Të gjithë anëtarët e KZK-ve dhe 
KZ-ve kanë zëvendësues. 

24  Arsyet e cituara zakonisht për dorëheqjet përfshinin çështje personale si pensionimi dhe shëndeti i dobët, si dhe 
presioni i perceptuar politik. Pas shpalljes së zgjedhjeve, u zëvendësuan rreth 25 për qind e anëtarëve të KZK-ve 
dhe 14 për qind e anëtarëve të përhershëm të KZ-ve. Në pesë komuna, largimi i anëtarëve të KZ-ve ishte rreth 50 
për qind, me ç’rast shumë zëvendësime u bënë pas përfundimit të trajnimit. Disa KZK nuk arritën të kenë kuorum, 
gjë që i pengoi të thërrasin mbledhje apo të marrin vendime. Në disa raste, kur mungonin kryetarët, KZK-të nuk 
kishin qasje në burimet financiare, pasi ato ishin depozituar në llogaritë personale të kryetarëve. 

shumta për përjashtim nga anëtarët e përzgjedhur. Të gjitha KZK-të i plotësuan kriteret ligjore për 
përfaqësimin etnik, dhe shumica i plotësuan kriteret për përfaqësimin gjinor.25 
 
Për të rritur efektivitetin e emërimit të anëtarëve të Komisioneve Zgjedhore Komunale dhe të Këshillave 
Zgjedhore, duhet t'i kushtohet vëmendje përditësimit dhe rishikimit të bazës së të dhënave të nëpunësve 
shtetërorë dhe atyre publikë dhe zgjerimit të kritereve të pranueshmërisë për të zgjeruar grupin e 
kandidatëve të përshtatshëm për emërim. Për të garantuar stabilitetin e këtyre organeve, legjislacioni 
duhet të vendosë një afat të arsyeshëm për ndryshime në përbërjen e tyre përpara ditës së zgjedhjeve. 
 
Në përgjithësi, administrata zgjedhore i menaxhoi në mënyrë efikase aspektet organizative dhe teknike 
të përgatitjeve zgjedhore dhe i respektoi të gjitha afatet ligjore. Megjithatë, mungesat e vazhdueshme të 
stafit në njësi të ndryshme të KSHZ-së, pozita ende e paplotësuar e sekretarit të përgjithshëm të KSHZ-
së dhe reduktimi i financimit i vonuan disa elemente të përgatitjeve, duke përfshirë zëvendësimin e 
anëtarëve të KZK-ve dhe KZ-ve, dhënien e udhëzimeve për organet zgjedhore të nivelit më të ulët, 
aranzhimet logjistike për transportimin e materialeve zgjedhore dhe nisjen e fushatës për edukimin e 
votuesve.26 Përkundër një rekomandimi të mëparshëm të ODIHR-it, KZK-të nuk kishin gjithmonë 
burime të mjaftueshme financiare dhe herë pas here i merrnin mjetet financiare me vonesë, ndonjëherë 
duke e shtyrë personelin të përdorte pajisjet dhe financat e tyre personale për qëllime zyrtare. 
 
Për të siguruar efikasitetin operacional të Komisionit Shtetëror të Zgjedhjeve dhe të Komisioneve 
Zgjedhore Komunale, autoritetet duhet të sigurojnë ndarje adekuate, efektive dhe në kohë të buxhetit 
për këto organe, duke përfshirë edhe në vitet jozgjedhore kur është e nevojshme, për të siguruar kushte 
adekuate për punësimin e stafit të mjaftueshëm të kualifikuar. 
 
KSHZ-ja zhvilloi dhe zbatoi një program gjithëpërfshirës trajnimi për organet zgjedhore të nivelit më 
të ulët, përfaqësuesit e mediave, partitë politike dhe OSHC-të. Trajnimet e detyrueshme për anëtarët e 
KZ-ve, duke i përfshirë edhe ata të emëruar nga partitë politike, filluan shumë përpara zgjedhjeve, por 
në disa zona në to morën pjesë shumë pak anëtarë të KZ-ve. Shumica e sesioneve të trajnimit të 
vëzhguara nga MVZ-ja e ODIHR-it ishin të organizuara mirë, ndërvepruese dhe i mbuluan në mënyrë 
efektive pjesët thelbësore të procedurave të ditës së zgjedhjeve. Pas ditës së zgjedhjeve presidenciale, 
sesionet e trajnimit për rifreskim të njohurive për kryetarët e KZ-ve dhe zëvendësuesit e tyre përfshinin 
diskutime mbi mësimet e nxjerra. Megjithatë, temat kryesore si rregulloret e reja për regjistrimin dhe 
identifikimin e votuesve, përdorimi i pajisjeve biometrike për identifikimin e votuesve, masat kundër 
votimit në grup dhe atij familjar dhe zgjidhja e kontesteve të ditës së zgjedhjeve nuk u trajtuan në 
mënyrë të njëtrajtshme. 
 
Për shkak të sfidave administrative në proceset e prokurimit dhe miratimit të vonuar të materialeve 
edukative nga komisioni, KSHZ-ja filloi fushatën për edukimin e votuesve dhjetë ditë para ditës së 
zgjedhjeve presidenciale, dy javë pas afatit. Fushata, duke përdorur fletëpalosje, media transmetuese 
dhe platforma online, kryesisht përmbante mesazhe të përgjithshme që inkurajonin pjesëmarrjen e 
votuesve. Pas ditës së zgjedhjeve presidenciale të 24 prillit, u prezantuan video-spote shtesë, që 
shpjegonin proceset e votimit për zgjedhjet e njëkohshme, vlefshmërinë e fletëvotimeve dhe aktivitetet 
e ndaluara gjatë votimit. Materialet mësimore ishin kryesisht në gjuhën maqedonase, me titra në shqip 
dhe herë pas here në gjuhën rome, serbe, turke dhe vllahe. 

 
25  Në komunat ku pakicat etnike përbëjnë së paku 20 për qind të popullsisë, këto grupe duhet të përfaqësohen në 

mënyrë të drejtë. Prej 80 KZK-ve, 4 nuk i përmbushën kërkesat për përfaqësim gjinor. Në total, rreth 49 për qind e 
anëtarëve të KZK-ve ishin gra. 

26  Mangësitë ishin më të dukshme në njësitë e TI-së, buxhetit dhe atë juridik. KSHZ-ja ia atribuoi mungesën e 
personelit shumës jo tërheqëse të rrogave që nuk arrijnë të tërheqin profesionistë të kualifikuar dhe kufizimeve 
administrative në procesin e rekrutimit, të cilat varen nga miratimet buxhetore. Buxheti zgjedhor për vitin 2024 u 
shkurtua në 80 për qind, me rreth 60 për qind të shpenzimeve të ndara për kompensimin e reklamave të paguara 
politike. 

Pozitivisht, KSHZ-ja vuri në dispozicion materialet informative të votuesve në formate të ndryshme të 
qasshme për personat me aftësi të kufizuara shqisore, i publikoi në internet të dhënat për qasje në 
vendvotime, krijoi një linjë telefonike për ndihmë për votuesit me dëmtim të dëgjimit dhe ofroi disa 
mjete ndihmëse, siç janë shabllonet e fletëvotimeve me prekje, për ditën e zgjedhjeve. Disa konferenca 
dhe seanca për shtyp të KSHZ-së u interpretuan në gjuhën e shenjave. Megjithatë, KZ-të nuk ishin të 
trajnuara në mënyrë adekuate për përdorimin e këtyre mjeteve ndihmëse, kurse qasja në informacionin 
kyç në formate të qasshme, duke përfshirë të dhënat e regjistrimit të votuesve, ishte e pamjaftueshme. 
Vëzhgimet e MNVZ-së në ditën e zgjedhjeve konfirmuan mangësi shumëvjeçare në qasjen fizike te 
vendvotimet për votuesit me lëvizshmëri të kufizuar. 
 
Të gjithë aktorët relevantë duhet të koordinohen për të siguruar pjesëmarrjen e pavarur të personave 
me lloje të ndryshme të aftësive të kufizuara në të gjithë procesin zgjedhor, në përputhje me standardet 
ndërkombëtare dhe praktikat e mira, duke siguruar që ambientet dhe organizimi i hapësirës brenda 
vendvotimeve të jenë të qasshme në mënyrë të pavarur dhe se informacioni për procesin zgjedhor dhe 
garuesit të jetë në dispozicion në formate të qasshme. 
 
 
VI. TË DREJTAT E VOTUESVE DHE REGJISTRIMI I TYRE  
 
Të drejtë vote kanë qytetarët mbi 18 vjeç. Në kundërshtim me standardet ndërkombëtare edhe përkundër 
rekomandimeve të mëparshme të ODIHR-it, personave të cilëve u është hequr zotësia juridike me 
vendim të formës së prerë të gjykatës u është hequr e drejta e votës.27  
 
Votuesit që banojnë në vend përfshihen automatikisht në regjistrin e përhershëm të votuesve, bazuar në 
të dhënat nga regjistrat e librave amë dhe të popullsisë. Kodi Zgjedhor i ngarkon KSHZ-së përgjegjësinë 
për mbajtjen e regjistrit të votuesve. Megjithatë, në praktikë, Enti Shtetëror i Statistikave vazhdoi të 
administrojë shumicën e të dhënave të regjistrimit të votuesve. Qytetarët me banim të përkohshëm jashtë 
vendit mund të regjistrohen në mënyrë aktive për të votuar në përfaqësitë diplomatike ose mund të 
votojnë në vend sipas vendbanimit të tyre të fundit.28 
 
Në përputhje me një rekomandim të mëparshëm të ODIHR-it dhe për shkak të vonesave në lëshimin e 
dokumenteve të reja të identifikimit pas pavlefshmërisë së dokumenteve që mbanin emrin e mëparshëm 
kushtetues të vendit, me ndryshimet ligjore të marsit të vitit 2024 u hoq kërkesa që votuesit të kenë një 
dokument identifikimi të vlefshëm për t'u vendosur ose për t’u mbajtur në regjistrin e votuesve. 
Megjithatë, ky ndryshim nuk u zbatua plotësisht para zgjedhjeve, gjë që Ministria e Punëve të 
Brendshme (MPB) ia atribuoi mungesës së dispozitave të qarta në legjislacion se si të përditësohen të 

 
27  Megjithëse Kodi Zgjedhor lejon ruajtjen e të drejtës së votës për individët me zotësi juridike të hequr pjesërisht, 

Kushtetuta ruan një kufizim të përgjithshëm mbi të drejtën e votës për personat të cilëve u është hequr zotësia 
juridike dhe nuk ka rregullore nënligjore për të mbështetur dispozitat përkatëse të Kodit Zgjedhor. Kjo e pengon 
zbatimin e vlerësimeve të individualizuara për të drejtat e votës së qytetarëve. Shih nenin 29 të Konventës së OKB-
së për të Drejtat e Personave me Aftësi të Kufizuara (KDPAK) të vitit 2006, e cila kërkon që shtetet “t’ua garantojnë 
personave me aftësi të kufizuara të drejtat politike dhe mundësinë për t'i gëzuar ato në baza të barabarta me të tjerët” 
dhe paragrafin 9.4 të Komunikatës nr. 4/2011 të Komisionit të KDPAK-së, i cili thotë se “[…] përjashtimi i të 
drejtës për të votuar në bazë të paaftësisë së perceptuar ose aktuale psiko-sociale ose intelektuale, duke përfshirë 
kufizimin në bazë të një vlerësimi të individualizuar, përbën diskriminim në bazë të aftësisë së kufizuar”. 

28  Mbajtja e zgjedhjeve parlamentare jashtë vendit varet nga regjistrimi i një numri të mjaftueshëm votuesish për të 
zgjedhur të paktën një deputet në njësinë zgjedhore jashtë vendit (5.353 vota për këto zgjedhje). Meqenëse ky prag 
praktik nuk u arrit, KSHZ-ja vendosi që diaspora të mos marrë pjesë në zgjedhjet parlamentare të vitit 2024. Në 
total, në zgjedhjet presidenciale kishin mundësi të votojnë 2.569 votues jashtë vendit. 

https://social.desa.un.org/issues/disability/crpd/convention-on-the-rights-of-persons-with-disabilities-articles
https://social.desa.un.org/issues/disability/crpd/convention-on-the-rights-of-persons-with-disabilities-articles
https://www.refworld.org/policy/countrypos/crpd/2013/en/95560

dhënat e regjistrimit të votuesve pa dokumente të vlefshme.29 Si rezultat i kësaj, një numër votuesish që 
përndryshe kishin të drejtë vote nuk ishin ende të përfshirë në regjistrin e votuesve.30 Meqenëse 
letërnjoftimet janë ende të nevojshme për të votuar, si një masë e përkohshme e prezantuar nga 
ndryshimet ligjore të marsit të vitit 2024 për të zbutur vonesat në lëshimin e dokumenteve të reja të 
identifikimit, votuesit me letërnjoftime të skaduara brenda nëntë muajve para zgjedhjeve u lejuan t'i 
përdorin ato për identifikim në vendvotime.31  
 
Votuesit mund ta verifikojnë saktësinë e të dhënave të tyre të regjistrimit gjatë gjithë vitit dhe të kërkojnë 
korrigjime në çdo moment deri në 50 ditë pas shpalljes së zgjedhjeve. Listat e votuesve ishin në 
dispozicion për këqyrje publike në zyrat rajonale të KSHZ-së nga 28 shkurti deri më 18 mars.32 
Ndryshimet e adresës, emrit apo statusit të shtetësisë të bëra pas datës 2 prill nuk u pasqyruan në listat 
e votuesve, gjë që e uli saktësinë dhe gjithëpërfshirjen e të dhënave.33 Nuk ka kërkesa ligjore për 
përditësimin e listave të votuesve përpara balotazhit presidencial. Qytetarët që mbushën 18 vjeç mes dy 
rretheve zgjedhore u shtuan në listat e votuesve për zgjedhjet parlamentare, por jo edhe për rrethin e 
dytë të zgjedhjeve presidenciale.34 Sipas KSHZ-së, qytetarët e tillë mund të shtoheshin manualisht në 
listat e votuesve në ditën e zgjedhjeve në bazë të një kundërshtimi të pranuar. 
 
Për të garantuar që të gjithë qytetarët me të drejtë vote mund të ushtrojnë në mënyrë efektive të drejtën 
e tyre për të votuar, autoritetet duhet të marrin masat e duhura për të siguruar që të gjithë votuesit, 
duke i përfshirë edhe ata pa dokumente të vlefshme identifikimi, të përfshihen në mënyrë efektive në 
regjistrin e votuesve. Kodi Zgjedhor duhet të ndryshohet për të paraparë përditësime të regjistrit të 
votuesve ndërmjet dy rretheve të zgjedhjeve presidenciale. 
 
Për zgjedhjet presidenciale, regjistri i votuesve përfshinte 1.814.317 votues, ndër ta 95.116 të regjistruar 
jashtë vendit, ndërsa për zgjedhjet parlamentare, regjistri përfshinte 1.815.350 votues, me 96.010 votues 
jashtë vendit. Bashkëbiseduesit e MVZ-së së ODIHR-it nuk ngritën shqetësime për gjithëpërfshirjen e 
regjistrit të votuesve. Megjithatë, disa vunë në dukje numrin e konsiderueshëm të qytetarëve që mbeten 
në regjistër për shkak se kanë vendbanim zyrtar në vend, pavarësisht se jetojnë në mënyrë efektive 
jashtë vendit.35 Kjo ndikon në pragjet për procese të rëndësishme, të cilat bazohen në të dhënat e 
regjistrimit të votuesve, duke përfshirë përcaktimin e njësive zgjedhore parlamentare, mbledhjen e 

 
29  MPB-ja e informoi MVZ-në e ODIHR-it se të dhënat e regjistrimit të nxjerra nga baza e tyre e të dhënave në 

përgjithësi korrespondonin me të dhënat e përfshira në dokumentet e vlefshme të identifikimit, duke ofruar një grup 
të caktuar të dhënash për të vërtetuar të drejtën e votuesve për të votuar.  

30  Për këto zgjedhje, vetëm rreth 88,000 votues me letërnjoftime të skaduara brenda nëntë muajve para zgjedhjeve u 
përfshinë në regjistrin e votuesve, nga gjithsej deri në 200.000 qytetarë me letërnjoftime të skaduara. 

31  Për zgjedhjet presidenciale, dokumentet që kishin skaduar më ose pas datës 24 korrik të vitit 2023 mund të 
përdoreshin për identifikimin e votuesve. Për garën parlamentare u pranuan dokumentet që skadonin më ose pas 
datës 8 gusht të vitit 2024. Më 7 maj, MPB-ja njoftoi se të gjithë qytetarët që kanë aplikuar për rinovimin e 
letërnjoftimeve deri më 3 maj, mund t'i merrnin ato deri në ditën e zgjedhjeve. 

32  Sipas KSHZ-së, 6.231 votues i vizituan zyrat rajonale të KSHZ-së dhe 56.299 i verifikuan të dhënat e tyre online. 
Pas këqyrjes publike, KSHZ-ja pranoi 143 kërkesa nga votuesit dhe bëri 70 korrigjime, si dhe shtoi 53 dhe largoi 
20 votues. Tetë parti politike kërkuan një kopje elektronike të regjistrit për këqyrje shtesë; asnjëra prej tyre nuk 
kërkoi ndonjë korrigjim. Në përputhje me ndryshimet ligjore të marsit të vitit 2024, me qëllim të rritjes së mbrojtjes 
së të dhënave personale, KSHZ-ja e kufizoi diapazonin e informacionit të ndarë me partitë politike për të përfshirë 
vetëm të dhënat e domosdoshme për këqyrje, si emrat e votuesve, datat e lindjes dhe adresat. 

33  Procedurat e identifikimit të votuesve i lejojnë votuesit e tillë të votojnë nëse ofrojnë prova të mjaftueshme për ta 
konfirmuar identitetin e tyre. 

34  Sipas MPB-së, nga kjo u prekën 1.148 qytetarë të cilët mbushën 18 vjeç midis dy rretheve zgjedhore. Paragrafi 11 
i Komentit të Përgjithshëm për nenin 25 të KDPC-së i Komisionit për të Drejtat e Njeriut të KB-ve i vitit 1996, 
kërkon që shtetet “të marrin masa efektive për të siguruar se të gjithë personat me të drejtë vote të mund ta ushtrojnë 
këtë të drejtë”.  

35  Bazuar në të dhënat nga Eurostati dhe regjistrimi i popullsisë në vitin 2021, një Dokument pune i Fondit Monetar 
Ndërkombëtar (FMN) i dhjetorit të vitit 2023 arriti në përfundimin se të paktën 200.000 njerëz, ose afër 10 për qind 
e popullsisë, kanë emigruar. MPB-ja e informoi MVZ-në e ODIHR-it se zbatimi i dispozitave që kërkojnë nga 
individët të deklarojnë ndryshimet e adresës, duke përfshirë edhe kur largohen jashtë vendit, është jokonsistent. 

https://www.equalrightstrust.org/ertdocumentbank/general%20comment%2025.pdf
https://www.imf.org/en/Publications/WP/Issues/2023/12/22/Emigration-Business-Dynamics-and-Firm-Heterogeneity-in-North-Macedonia-542839
https://www.imf.org/en/Publications/WP/Issues/2023/12/22/Emigration-Business-Dynamics-and-Firm-Heterogeneity-in-North-Macedonia-542839

nënshkrimeve për mbështetjen e kandidatëve të pavarur dhe pjesëmarrjen në balotazhet presidenciale, 
veçanërisht pasi këta qytetarë nuk marrin pjesë në zgjedhje në numër të madh. Për më tepër, mangësitë 
e vazhdueshme në sistemin e adresave të banimit dhe mangësitë në regjistrimin në librat amë vazhdojnë 
ta zvogëlojnë saktësinë e regjistrit të votuesve.36  
 
Për të rritur saktësinë e regjistrit të votuesve, duhet të krijohen mekanizma adekuat për përditësimin, 
harmonizimin dhe pastrimin e bazave përkatëse të të dhënave shtetërore që shërbejnë si bazë për 
regjistrin e votuesve. Autoritetet duhet ta lehtësojnë kryerjen e revizioneve domethënëse të regjistrit të 
votuesve dhe bazave të tjera të të dhënave përkatëse. 
 
 
VII. TË DREJTAT E KANDIDATËVE DHE REGJISTRIMI I TYRE 
 
Për president mund të kandidojnë qytetarët që janë votues të regjistruar mbi moshën 40 vjeç në ditën e 
zgjedhjeve dhe që kanë jetuar në vend për të paktën 10 nga 15 vitet e fundit. Kërkesa për banim në vend 
duket të jetë tepër kufizuese, në kundërshtim me Dokumentin e Kopenhagës të OSBE-së të vitit 1990 
dhe standardet e tjera ndërkombëtare.37 Kandidatët për deputetë duhet të kenë të drejtë vote dhe të jenë 
të paktën 18 vjeç në ditën e zgjedhjeve. Ligji ruan një kufizim të përgjithshëm të të drejtave për 
kandidim në zgjedhjet parlamentare për të dënuarit me burgim, pavarësisht nga serioziteti i veprës 
penale dhe pa një vlerësim individual të rastit, gjë që nuk e përmbush plotësisht parimin e 
proporcionalitetit të parashikuar në standardet ndërkombëtare dhe angazhimet e OSBE-së.38 
 
Emërimi i një kandidati presidencial duhet të mbështetet qoftë me nënshkrime të 30 deputetëve ose të 
paktën prej 10.000 votuesve. Kandidatët për deputetë mund të propozohen nga partitë politike ose 
koalicionet zgjedhore të formuara para zgjedhjeve, ose mund të kandidojnë në mënyrë të pavarur, të 
mbështetur nga një grup votuesish. Listat jopartiake të kandidatëve për deputetë duhej të mbështeteshin 
me nënshkrimet e të paktën 1.000 votuesve.39 Nënshkrimet duhej të mblidheshin në ambientet e 34 
zyrave rajonale të KSHZ-së ose noterëve të caktuar, ndërmjet 28 shkurtit dhe 8 marsit. Disa garues 
raportuan se votuesit që banonin në zonat rurale u përballën me vështirësi për të shkuar në zyrat rajonale 
të KSHZ-së, gjë që atyre ua vështirësoi mbledhjen e nënshkrimeve.40 Në përputhje me ligjin, lejohet që 
votuesit me nënshkrimin e tyre mund të mbështesin më shumë se një garues. 
 

 
36  Sipas ndryshimeve të vitit 2023 në Ligjin për Dokumentet e Identifikimit, evidencat e qytetarëve të moshës 65 vjeç 

e lart mbahen përgjithmonë në librat amë, përveç rastit kur raportohet zyrtarisht një vdekje, proces ky që zbatohet 
në mënyrë jokonsistente. Për shkak të të dhënave jo të besueshme, librat amë përfshijnë evidencë të votuesve me 
mosha joreale të larta dhe të regjistruar në adresa që nuk ekzistojnë. KSHZ-ja e informoi MVZ-në e ODIHR-it se 
caktimi i votuesve nëpër vendvotime ndonjëherë pengohet nga mungesa e formatit të standardizuar të adresës dhe 
mospërputhjet në të dhënat e adresave të qytetarëve nëpër bazat e të dhënave të ndryshme shtetërore. 

37  Paragrafi 7.5 i Dokumentit të Kopenhagës të OSBE-së i vitit 1990 thekson se Shtetet pjesëmarrëse duhet të 
“respektojnë të drejtën e qytetarëve për të kërkuar poste shtetërore dhe politike, individualisht ose si përfaqësues të 
partive politike apo organizatave, pa diskriminim”. Shih po ashtu paragrafin 15 të Komentit të përgjithshëm Nr. 25 
të KDPC-së të KB-ve të vitit 1996: "personat që përndryshe kanë të drejtë të kandidojnë për t'u zgjedhur nuk duhet 
të përjashtohen me anë të kërkesave të paarsyeshme ose diskriminuese siç janë arsimi, vendbanimi ose prejardhja, 
ose për shkak të përkatësisë politike". 

38  Paragrafi 24 i Dokumentit të OSBE-së të Kopenhagës i vitit 1990 parashikon se "çdo kufizim i të drejtave dhe lirive 
në një shoqëri demokratike, duhet të ketë lidhje me një nga qëllimet e ligjit në fuqi dhe të jetë në përpjesëtim të 
rreptë me qëllimin e ligjit". Shih po ashtu nenin 14 të Komentit të përgjithshëm Nr. 25 të KDPC-së të KB-ve. 

39  Me ndryshimet në Kodin Zgjedhor të marsit të vitit 2024 u ndryshua kërkesa për nënshkrime nga një numër fiks 
për njësi zgjedhore në një për qind të votuesve të regjistruar në njësinë zgjedhore përkatëse. Megjithatë, kjo 
dispozitë nuk ishte e zbatueshme për këto zgjedhje, pasi hyri në fuqi pas përfundimit të periudhës së mbledhjes së 
nënshkrimeve. 

40  Megjithëse zyrat e KSHZ-së i vërtetojnë nënshkrimet falas, noterët mund të kërkojnë pagesën e një tarife nga 
dorëzuesit e listave për shërbimet e tyre. Vetëm gjashtë garues të garës presidenciale zgjodhën të shfrytëzojnë 
shërbimet e noterëve në mbledhjen e nënshkrimeve.  

https://www.osce.org/files/f/documents/4/a/19154.pdf
https://www.osce.org/files/f/documents/4/a/19154.pdf
https://www.osce.org/files/f/documents/4/a/19154.pdf

Ligji përcakton një përfaqësim minimal prej 40 për qind të secilës gjini në çdo listë të kandidatëve për 
deputetë, duke theksuar se një kandidat i gjinisë më pak të përfaqësuar duhet të përfshihet në çdo tre 
kandidatë radhazi, dhe të paktën një kandidat shtesë të kësaj gjinie për çdo dhjetë kandidatë. Në 
kundërshtim me praktikën e mirë ndërkombëtare, ligji kërkon që kandidatët për deputetë të zbulojnë 
identitetin e tyre etnik në mënyrë që të regjistrohen.41 Listat duhet të kenë numër të barabartë 
kandidatësh me numrin e mandateve në njësinë zgjedhore, gjë që mund të pengojë pjesëmarrjen e 
partive më të vogla dhe të sapokrijuara dhe të kandidatëve të pavarur.42 
 
Për të nxitur më tej pluralizmin në regjistrimin e kandidatëve, legjislacioni zgjedhor duhet të rishikohet 
në mënyrë që të ofrojë mundësinë e kandidaturave individuale. Kërkesa për kandidatët e mundshëm që 
të zbulojnë identitetin e tyre etnik duhet të rishqyrtohet.  
 
Emërimi i kandidatëve për zgjedhjet presidenciale përfundoi më 19 mars, kurse për 
zgjedhjet parlamentare më 2 prill. KSHZ-ja i verifikoi dokumentet e regjistrimit për kriteret e 
përcaktuara dhe garuesve iu dha 48 orë për të korrigjuar çdo lëshim apo mangësi të identifikuar.43 
KSHZ-ja i përmbushi të gjitha afatet ligjore për regjistrimin e kandidatëve, megjithëse raportoi 
vështirësi për ta bërë këtë për garën parlamentare për shkak të vonesave në pranimin e të dhënave 
personale dhe penale të kandidatëve nga autoritetet e tjera shtetërore. 
 
Regjistrimi i kandidatëve ishte gjithëpërfshirës. KSHZ-ja regjistroi shtatë kandidatë për president, duke 
përfshirë dy gra. Dy kandidatë ishin shqiptarë etnikë.44 Në zgjedhjet parlamentare morën pjesë 1.680 
kandidatë të propozuar nga 12 parti politike dhe 5 koalicione. KSHZ-ja refuzoi regjistrimin e nëntë 
listave të kandidatëve për deputetë për shkak të mospërmbushjes së kërkesave ligjore.45 Nga të gjithë 
kandidatët e regjistruar, 14 për qind i përkisnin grupmoshës nga 18 deri në 29 vjeç. Gratë përbënin 43 
për qind të kandidatëve për deputetë, por kryesonin vetëm 21 nga 84 listat (25 për qind). Gratë kandidate 
shpesh u vendosën në pozitat më të ulëta të lejuara me ligj, duke çuar në një rënie të ndjeshme të numrit 
të grave deputete të zgjedhura pas zgjedhjeve (shih Zhvillimet paszgjedhore).46  
 

 
41  Shih Nenin 64, paragrafi 2 të Kodit Zgjedhor. Seksioni I.2.4.c i Kodit të Praktikës së Mirë në Çështjet Zgjedhore i 

Komisionit të Venedikut i vitit 2002 thekson se deklaratat e tilla nuk duhet të jenë të detyrueshme. Shih po ashtu 
Mendimin e përbashkët për Kodin Zgjedhor të ODIHR-it dhe të Komisionit të Venedikut të viteve 2013 dhe 2016. 

42  Paragrafi 7.5 i Dokumentit të Kopenhagës i OSBE-së i vitit 1990 i obligon Shtetet pjesëmarrëse të “respektojnë të 
drejtën e qytetarëve për të kërkuar poste shtetërore dhe politike, individualisht ose si përfaqësues të partive politike 
apo organizatave, pa diskriminim”. 

43  Për zgjedhjet presidenciale, dy subjektet emëruese duhej të siguronin dokumentacion shtesë, duke përfshirë numrat 
tatimorë dhe detajet e llogarisë bankare të fushatës. Në zgjedhjet parlamentare, parashtrues të ndryshëm duhej të 
adresonin çështje të tilla si mosrespektimi i kuotave gjinore, mungesa e certifikatave të dosjeve penale, mungesa e 
deklarimit të përkatësisë etnike, numri i pamjaftueshëm i kandidatëve dhe zëvendësimi i kandidatëve që nuk 
kualifikohen për t’u kandiduar. 

44  Kandidatët e regjistruar për president ishin Stevo Pendarovski, i mbështetur nga koalicioni i udhëhequr nga LSDM-
ja (Koalicioni për të Ardhme Evropiane); Gordana Siljanovska Davkova e mbështetur nga koalicioni i udhëhequr 
nga VMRO-DPMNE-ja (Koalicioni Maqedonia Juaj); Stevço Jakimovski i mbështetur nga koalicioni i udhëhequr 
nga GROM-i (Koalicioni Trimërisht për Maqedoninë); Bujar Osmani, i mbështetur nga koalicioni i udhëhequr nga 
BDI-ja (Fronti Evropian); Biljana Vankovska-Cvetkovska e mbështetur nga “Levica” (E majta); Arben Taravari, i 
mbështetur nga koalicioni VLEN; Maksim Dimitrievski, i mbështetur nga ZNAM – Lëvizja për Maqedoninë Tonë. 

45  Dy raste u refuzuan për shkak se u dorëzuan me vonesë, shtatë rastet e tjera për shkak të mosrespektimit të kuotës 
gjinore, numrit të nevojshëm të kandidatëve ose për shkak të mungesës së dokumenteve të nevojshme për regjistrim. 
Tri parti politike parashtruan ankesa për refuzimet në Gjykatën Administrative, e cila i la në fuqi vendimet e KSHZ-
së. 

46  Gratë u renditën të parat në 25 për qind të listave të kandidatëve, të dytat në 27 për qind dhe të tretat në 57 për qind 
të listave. Nga listat e regjistruara në të gjashtë njësitë zgjedhore, Demokratët kishin tri gra të vendosura në krye të 
listave, listat e udhëhequra nga GROM-i dhe LSDM-ja kishin dy, “Levica” (E majta), Epoka e Tretë Maqedonase 
– Sovranistët, Koalicioni i udhëhequr nga VMRO-DPMNE-ja dhe ZNAM-i kishin nga një. Koalicioni i udhëhequr 
nga BDI-ja, Mëmëdheu Maqedonia dhe koalicioni VLEN nuk kishin asnjë grua në krye të listave të tyre. 

https://rm.coe.int/090000168092af01
https://www.venice.coe.int/webforms/documents/default.aspx?pdffile=CDL-AD(2013)020-e
https://www.osce.org/files/f/documents/2/5/275336.pdf
https://www.osce.org/files/f/documents/9/c/14304.pdf

Gjashtë kandidatë presidencialë u mbështetën nga grupe votuesish dhe një nga deputetët. Sipas ligjit, 
kandidatët e mbështetur nga votuesit janë zyrtarisht të pavarur. Megjithatë, në praktikë, të gjithë 
kandidatët për presidentë u mbështetën nga partitë politike, shumica përdorën simbole partiake në 
fletëvotim dhe, pas regjistrimit të tyre, KSHZ-ja dhe autoritetet e tjera për ta i zbatuan të njëjtat rregulla 
që vlejnë për partitë politike.47  
 
 
VIII. FUSHATA ZGJEDHORE  
 
A. RREGULLORET E FUSHATËS 
 
Periudhat zyrtare të fushatës fillojnë 20 ditë përpara zgjedhjeve përkatëse dhe zgjasin deri në 24 orë 
para ditës së zgjedhjeve.48 Siç u theksua më parë në një rekomandim të pazbatuar të ODIHR-it, Kodi 
Zgjedhor kufizon disa forma të aktiviteteve politike përpara fillimit të periudhës së fushatës.49 Ndërsa 
ndryshimet ligjore të marsit të vitit 2024 i lejojnë garuesit të mbajnë një ngjarje midis regjistrimit të 
kandidatëve dhe fillimit zyrtar të fushatës, ligji nuk e shtjellon natyrën ose formatin që mund të ketë një 
ngjarje e tillë. MVZ-ja e ODIHR-it vuri re se disa kandidatë presidencialë dhe partitë politike 
mbështetëse të tyre mbajtën ngjarje të shumta me mesazhe politike gjatë kësaj periudhe, potencialisht 
në kundërshtim me dispozitat ligjore.50 Për më tepër, kornizës ligjore i mungojnë dispozitat që 
shpjegojnë se si të zbatohen rregulloret e fushatës kur zgjedhjet presidenciale dhe parlamentare mbahen 
në të njëjtën kohë, gjë që rezultoi me atë që kandidatët për deputetë zhvillonin fushatën e tyre gjatë 
periudhës së fushatës presidenciale. 
 
Kodi Zgjedhor parashikon qasje të barabartë për të gjithë garuesit në zgjedhje në të gjitha format e 
fushatës zgjedhore, por në fakt 90 për qind e fondeve buxhetore për fushatë, duke përfshirë kohën e 
transmetimit, billbordet dhe hapësirën për posterë, duhet të ndahen në mënyrë të barabartë ndërmjet 
katër partive kryesore në pushtet dhe atyre opozitare. Meqenëse rregullat e fushatës për kandidatët 
presidencialë nuk janë të rregulluara në mënyrë të veçantë, autoritetet zbatuan rregulla të formuluara 
për partitë politike, të cilat ndikojnë në përfaqësimin e tyre në parlament. Kjo ndarje e burimeve ndikoi 
në aftësinë e të gjithë garuesve për të zhvilluar fushatë në mënyrë të barabartë (shih gjithashtu seksionet 
Korniza ligjore, Financimi i fushatës dhe Mediat).51 
 
Për të parandaluar keqpërdorimin e burimeve administrative, Kodi Zgjedhor ndalon nisjen e projekteve 
për zhvillim publik, lëshimin e jashtëzakonshëm të fondeve buxhetore dhe procedurat për punësim të 
financuara nga buxheti pas shpalljes së zgjedhjeve. Ndalohet nisja e projekteve publike nga 20 ditë para 
fillimit të periudhës së fushatës. MVZ-ja e ODIHR-it vërejti se, në kundërshtim me këto dispozita, disa 
projekte lokale të infrastrukturës publike u shpallën ose u inauguruan nga kryetarët e komunave, zyrtarët 
qeveritarë dhe kandidatët për deputetë nga parti të ndryshme politike, në disa raste duke përdorur 

 
47  Ndryshimet ligjore të miratuara më 1 prill lejuan që listat e kandidatëve për deputetë nga partitë ose koalicionet që 

i mbështetën kandidatët për president të renditeshin në të njëjtin rend në fletën e votimit për deputet siç ishin në 
fletën e votimit për president, duke konfirmuar më tej ndërlidhjen midis kandidatëve zyrtarisht të pavarur dhe 
partive. 

48  Heshtja e fushatës zbatohet në ditët e zgjedhjeve dhe një ditë më parë. Ligji nuk specifikon fillimin zyrtar të 
periudhës së fushatës për rrethin e dytë të zgjedhjeve presidenciale. 

49  Ligji ndalon përdorimin e fondeve të fushatës përpara periudhës zyrtare të fushatës dhe ndalon publikimin e 
reklamave të fushatës në media përpara fillimit të periudhës së fushatës. 

50  Për shembull, më 28 dhe 29 mars, kandidati presidencial i mbështetur nga VMRO-DPMNE-ja mori pjesë në një 
debat publik dhe mbajti fjalim në një tubim në Shkup. Më 30 mars dhe 2 prill, kandidati i mbështetur nga koalicioni 
i udhëhequr nga BDI-ja iu drejtua audiencës në një tubim në Gostivar dhe mbajti një fjalim politik gjatë një darke 
iftari në Shkup. Më 30 mars dhe 3 prill, kandidati i përkrahur nga koalicioni VLEN iu drejtua audiencës gjatë 
inaugurimit të zyrës së partisë në Strugë dhe mbajti fjalim në një tubim në Shkup. 

51  Për këto zgjedhje katër partitë kryesore ishin LSDM,-ja VMRO-DPMNE-ja, BDI-ja dhe Besa. 

mesazhe të fushatës, që është përputhje e funksioneve shtetërore dhe aktiviteteve politike.52 Shumica e 
incidenteve mbetën të patrajtuara nga Komisioni Shtetëror për Parandalimin e Korrupsionit (KSHPK), 
i cili është përgjegjës për mbikëqyrjen e respektimit të dispozitave përkatëse (shih gjithashtu Financimi 
i fushatës). 
 
Të gjithë garuesit duhet të nënshkruajnë Kodin për Zgjedhje të Drejta dhe Demokratike në të cilin ata 
zotohen të mos ushtrojnë presion politik ndaj qytetarëve, veçanërisht ndaj atyre të punësuar në 
administratën publike. Megjithatë, në periudhën para zgjedhjeve parlamentare, disa bashkëbisedues të 
MVZ-së së ODIHR-it ngritën pretendime dhe shqetësime për blerjen e votave në komunitetet e 
cenueshme, duke përfshirë romët dhe turqit, si dhe presionin mbi votuesit, duke përfshirë edhe 
punonjësit e sektorit publik. Më 6 maj, MPB-ja raportoi se dy persona u arrestuan me akuzën e blerjes 
së votave. Megjithatë, shumica e këtyre pretendimeve mbetën të pahetuara para zgjedhjeve.53  
 
Të gjitha autoritetet relevante, duke përfshirë organet e zbatimit të ligjit, duhet të bëjnë përpjekje të 
përbashkëta për të monitoruar, identifikuar dhe hetuar pretendimet për shkelje zgjedhore si blerja e 
votave, presioni ndaj votuesve dhe keqpërdorimi i burimeve administrative. Hetimet e tilla duhet të 
kryhen në mënyrë të plotë, transparente dhe në kohë. Votuesit duhet të informohen sistematikisht për 
mekanizmat për raportimin e shkeljeve. 
 
B. AKTIVITETET E FUSHATËS  
 
Fushata ishte konkurruese dhe liritë themelore u respektuan. Partitë politike dhe kandidatët mbajtën 
tubime, zhvilluan fushatë derë më derë dhe shpërndanë fletushka, postera, billborde dhe përmbajtje 
digjitale. Pati një përputhje të konsiderueshme në aktivitetet dhe mesazhet e fushatës presidenciale dhe 
asaj parlamentare, me tema të spikatura duke përfshirë ekonominë, luftën kundër korrupsionit, 
anëtarësimin në BE, politikën e jashtme të vendit dhe ndryshimet e mundshme kushtetuese. Me 
vazhdimin e fushatës, toni u bë gjithnjë e më negativ, me ç’rast u vërejtën sulme ad hominem dhe 
kërcënime të herëpashershme.54  
 
Në fushata u shfaqën pak figura politike femra. Çështjet që lidhen me barazinë gjinore kryesisht u 
neglizhuan, me përjashtim të Gordana Siljanovska-Davkovës, kandidates presidenciale të mbështetur 

 
52  Nga 20 marsi deri më 1 maj, kryetarja e komunës së Shkupit dhe kandidate e Alternativës së Re; kryetari i komunës 

Qendër të Shkupit nga radhët e LSDM-së dhe ministri i Bujqësisë dhe Pylltarisë, po ashtu nga radhët e LSDM-së; 
kryetari i komunës së Tetovës, njëkohësisht edhe kryetar i Besës si pjesë e koalicionit VLEN; dhe lideri i VMRO-
DPMNE-së dhe kryetarët e komunave të Shkupit, Aerodrom, Butel, Gazi Babë, Gjorçe Petrov  dhe Kisella Vodë, 
si dhe kryetarët e komunës së Gjevgjelisë, Petrovecit dhe Zelenikovës njoftuan disa punë ndërtimi dhe 
rikonstruksioni të projekteve të ndryshme të infrastrukturës, objekteve në komunitet dhe punë të tjera të projekteve 
publike. Shih Paragrafin 5.4 të Dokumentit të Kopenhagës të OSBE-së të vitit 1990, i cili kërkon “një ndarje të 
qartë mes shtetit dhe partive politike”. 

53  Në periudhën e fushatës, vëzhguesit afatgjatë të MVZ-së së ODIHR u informuan për pretendimet për blerje votash 
dhe presion ndaj votuesve në komunat e Manastirit, Çairit, Dellçevës, Gjorçe Petrovit, Gostivarit, Llozovës, 
Karbincit, Kumanovës, Negotinës, Shtipit, Shuto Orizarit, Tetovës dhe Vinicës, e që kishin të bëjnë me shumicën 
e partive kryesore politike, duke përfshirë koalicionin e udhëhequr nga BDI-ja, koalicionin e udhëhequr nga LSDM-
ja, koalicionin VLEN dhe koalicionin e udhëhequr nga VMRO-DPMNE-ja. 

54  Për shembull, incidentet gjatë fushatës përfshijnë një sulm verbal ndaj një ekipi televiziv nga mbështetësit e VMRO-
DPMNE-së në një tubim më 4 prill; një billbord ku ishte paraqitur kandidati presidencial i mbështetur nga koalicioni 
VLEN në Shkup, u dogj më 7 prill; më 9 prill, lideri i LSDM-së e akuzoi VMRO-DPMNE-në për përdorimin e 
taktikave të presionit dhe kërcënimit ndaj gazetarëve; më 10 prill, sekretari i përgjithshëm i VMRO-DPMNE-së 
bëri thirrje për t'i dhënë fund “korrupsionit të LSDM-së” në një ngjarje në Krushevë; dhe më 11 prill, në një tubim 
në Bosillovë, lideri i VMRO-DPMNE-së i përkufizoi zgjedhjet si një zgjedhje midis një "Maqedonia krenare" dhe 
një LSDM-je që vepron "si peng i BDI-së". Zyra e një deputeti të VMRO-DPMNE-së në Koçanë u thye më 22 prill, 
kurse më 1 maj u raportua se ishte vandalizuar selia e Partisë Liberal Demokratike (PLD), pjesë e koalicionit të 
udhëhequr nga LSDM-ja. Më 28 prill, zyra e “Levicës” (E majta) në komunën e Aerodromit të Shkupit njoftoi se 
një aktivist i tyre ishte sulmuar dhe i ishin marrë materialet e fushatës. Më 3 maj, VMRO-DPMNE-ja në Strumicë 
raportoi për një sulm fizik ndaj kreut të degës së tyre rinore.  

https://www.osce.org/files/f/documents/9/c/14304.pdf

nga koalicioni i udhëhequr nga VMRO-DPMNE-ja, e cila shpesh avokoi për përfaqësim më të madh të 
grave në politikë. Në shumicën e ngjarjeve të tjera, referencat ndaj grave kishin të bënin me rolet e tyre 
brenda familjes, duke i reflektuar stereotipet e vjetra gjinore dhe duke diskriminuar familjet 
jotradicionale.55 Gratë përbënin vetëm 30 për qind të folësve në tubimet e vëzhguara nga MVZ-ja e 
ODIHR-it dhe përfaqësonin afërsisht një të tretën e të pranishmëve në këto ngjarje.56 Çështjet e të rinjve 
morën vëmendje të kufizuar në fushatë, me fokus parësor në emigrimin e të rinjve. Në ngjarjet e 
vëzhguara të fushatës, afërsisht një e katërta e të pranishmëve ishin të rinj. 
 
Institucionet relevante shtetërore dhe publike duhet të ndërmarrin hapa shtesë për të rritur 
pjesëmarrjen e grave në procesin zgjedhor dhe në vendimmarrjen politike. Partitë politike duhet të 
identifikojnë dhe të trajtojnë barrierat për përfshirjen e grave në politikë, duke përfshirë kryerjen e 
revizioneve gjinore dhe rishikimin dhe reformimin e praktikave brendapartiake që e pengojnë 
përfaqësimin e tyre efektiv brenda strukturave partiake. 
 
Mesazhet e fushatës u prezantuan kryesisht në maqedonisht dhe shqip, dhe në disa raste në gjuhën 
boshnjake, rome, serbe, turke dhe vllahe. Përveç dy kandidatëve presidencialë në rrethin e parë, në garën 
parlamentare morën pjesë tetë parti politike etnike shqiptare si pjesë e koalicioneve të ndryshme. Partitë 
etnike boshnjake, rome dhe turke iu bashkuan garës parlamentare si pjesë e koalicionit të BDI-së. Partia 
politike rome AVAJA regjistroi listat e kandidatëve në katër njësi zgjedhore. Disa përfaqësues të partive 
të pakicave etnike i raportuan MVZ-së së ODIHR-it se sistemi aktual i shpërndarjes së fondeve të 
fushatës dhe i aseteve të tjera e pengonte aftësinë e tyre për të bërë fushatë në baza të barabarta. Për më 
tepër, raste të retorikës diskriminuese, duke përfshirë përdorimin e sloganeve të forta nacionaliste, u 
vërejtën gjatë gjithë periudhës së fushatës, në disa raste duke i ngatërruar veprimet e perceptuara të 
partive politike me bashkësi të caktuara etnike.57 
 
C. FUSHATA NË RRJETET SOCIALE 
 
Përafërsisht 80 për qind e banorëve të Maqedonisë së Veriut kanë qasje në internet, ku gjysma kanë 
llogari në një rrjet social.58 Platformat më të njohura janë Facebook-u, të cilin e përdorin 52,5 për qind 
e atyre mbi 13 vjeç dhe Instagrami, që përdoret nga 45,1 për qind. Mjedisi i fushatës digjitale nuk është 
i rregulluar me ligj. Vetëm disa garues iu përmbajtën kodit vullnetar të sjelljes për aktivitetet online të 
përgatitur nga Agjencia për Shërbime Audio dhe Audio-vizuale Mediatike (ASHAAM).59 Në prag të 
zgjedhjeve, nuk pati përpjekje të organizuara të shtetit për të identifikuar apo trajtuar dezinformatat dhe 
përmbajtjet manipuluese. Edhe pse shumë garues i akuzuan kundërshtarët e tyre për dezinformim, 

 
55  Për shembull, më 25 dhe 29 prill, lideri i VMRO-DPMNE-së, gjatë tubimeve në Kërçovë dhe Gjorçe Petrov, 

deklaroi se “martesa është një bashkim, jo midis prindit një dhe prindit dy, por midis një burri dhe një gruaje”. 
56  Vëzhguesit afatgjatë të MVZ-së së ODIHR-it vëzhguan 79 ngjarje të fushatës të 7 partive politike dhe 6 të 

kandidatëve për president. Prej tyre, 19 ishin ngjarje të fushatës presidenciale, 12 ngjarje të fushatës parlamentare 
dhe 48 ngjarje që i mbuluan si garën parlamentare ashtu edhe atë presidenciale. Gjithsej, 92 për qind e vendeve ku 
u zhvillua fushata ishin të qasshme për personat me aftësi të kufizuara fizike.    

57  Për shembull, më 7 prill, llogaria në Facebook e ”Levicës” (E majta) ndau një mesazh ku thuhej se "është koha për 
t'i dhënë fund ndikimit të BDI-së dhe shqiptarizimit të Maqedonisë", kurse më 29 prill, lideri i partisë postoi një 
program politik duke bërë thirrje që funksionarët shtetërorë të jenë maqedonas etnikë dhe të bëhet shfuqizimi i 
partive politike të organizuara në bazë të përkatësisë etnike. Gjatë periudhës së fushatës, “Levica” (E majta) bëri 
disa komente nënçmuese kundër Bullgarisë, bullgarëve dhe BE-së. Më 18 prill, udhëheqësi i “Levicës” (E majta) 
në llogarinë e tij në Facebook postoi se: “Bullgarët në Kushtetutë është tradhti, sot fillon pushtimi fashist bullgar i 
Maqedonisë”. Politikanët nga BDI-ja shprehën publikisht interpretime se sllogani i VMRO-DPMNE-së “Bëje 
Maqedoninë Tënden” është antishqiptar.  

58   Sipas Profilit të Zhvillimit Digjital të Vendit për Maqedoninë e Veriut të Kombeve të Bashkuara (KB) të vitit 2021, 
në vitin 2020, 81,4 për qind e popullsisë kishte qasje në internet. Për përdorimin e rrjeteve sociale, shih gjithashtu 
Raportin Digjital për vitin 2024 të DataReportal, i cili konkludon se 45,4 për qind e popullsisë i përdor rrjetet 
sociale. 

59  ASHAAM-i e informoi MVZ-në e ODIHR-it se, para fillimit të periudhës së fushatës, tri parti politike dhe 22 media 
u zotuan t'i përmbahen Kodit të Sjelljes. 

https://northmacedonia.un.org/sites/default/files/2021-11/Digital%20Development%20Country%20Profile_North%20Macedonia_%2029.10.21.pdf
https://datareportal.com/reports/digital-2024-north-macedonia
https://izborenkodeksonline.mk/en/code-of-conduct-in-the-online-sphere-during-electoral-processes-and-referenda/

dezinformimi i supozuar nuk kishte si shënjestër proceset kritike zgjedhore, si p.sh. informacioni i 
votuesve, por në vend të kësaj vuri në dukje shembuj të kandidatëve që keqinterpretonin arritjet e tyre 
ose shkallën e mbështetjes së tyre.60 
 
Legjislativi duhet të marrë në konsideratë, në konsultim me organin rregullator të mediave dhe palët e 
tjera të interesuara, hapa për të rregulluar aktivitetet e fushatës dhe reklamat politike në mediat online 
dhe portalet e rrjeteve sociale, si dhe financimin e tyre.  
 
Kandidatët zhvilluan fushatë aktive në platformat e rrjeteve sociale. MVZ-ja e ODIHR-it vërejti se 
garuesit e përfshinë audiencën kryesisht përmes ngjarjeve të fushatës jashtë internetit.61 Liderët partiakë 
dhe kandidatët kishin një përfshirje më të madhe në internet sesa llogaritë përkatëse të partive të tyre.62 
Lideri i VMRO-DPMNE-së dominoi në diskursin online, me 18 nga 20 postimet me përfshirjen më të 
lartë.63 Frekuenca e postimeve ishte në përputhje me strategjitë e ndryshme të fushatës: kandidati 
presidencial i mbështetur nga BDI-ja i rriti ndjeshëm postet pak para ditës së parë të zgjedhjeve, ndërsa 
frekuenca e postimeve të LSDM-së u rrit rreth fillimit të fushatës. E kundërta ndodhi me udhëheqësit e 
“Levicës” (E  majta), koalicionin VLEN dhe VMRO-DPMNE-në, të cilët i rritën gradualisht postimet 
e tyre, duke arritur kulmin gjatë javës së nisjes së fushatës, që ishte tregues për një strategji të balancuar 
dhe të qëndrueshme të angazhimit në rrjetet sociale. Shumica e mesazheve në internet promovonin 
kandidatët dhe programet me një ton neutral, por retorika u bë gjithnjë e më negative sapo filloi fushata 
parlamentare, veçanërisht nga liderët e VMRO-DPMNE-së dhe ”Levicës” (E majta).64 
 
 
IX. FINANCIMI I FUSHATËS 
 
A. TË ARDHURAT DHE SHPENZIMET 
 
Financimi i fushatës është i rregulluar kryesisht me Kodin Zgjedhor, Ligjin për Financimin e Partive 
Politike dhe Ligjin për Parandalimin e Korrupsionit dhe Konfliktin e Interesave. Me ndryshimet e marsit 
të vitit 2024 në Kodin Zgjedhor u ngushtua hapësira e raportimit të përkohshëm të financimit të fushatës, 
u shkurtua afati për dorëzimin e raportit financiar përfundimtar dhe u përcaktuan disa kufij për 
donacionet. Megjithëse disa nga këto ndryshime i përmirësuan aspektet teknike të kornizës së financimit 
të fushatës, ato lanë të patrajtuara një sërë rekomandimesh të mëparshme të ODIHR-it dhe të Komisionit 

 
60  Për shembull, në një rast shumë të dukshëm, më 2 prill, një gazetar publikoi një plan veprimi të VMRO-DPMNE-

së që gjoja përfshinte krijimin e sondazheve të rreme zgjedhore. VMRO-DPMNE-ja reagoi duke thënë se plani i 
veprimit në fjalë ishte falsifikim nga kundërshtarët e tyre politikë. 

61  MVZ-ja e ODIHR-it vëzhgoi 19 llogari në Facebook të kandidatëve presidencialë, të partive politike dhe të liderëve 
të tyre nga 21 marsi deri më 18 maj. 

62  Ndërmjet 21 marsit dhe 8 majit, lideri i VMRO-DPMNE-së kishte nivelin më të lartë të angazhimit online (753.082 
ndërveprime), i ndjekur nga kandidati presidencial i mbështetur nga koalicioni VLEN (300.467 ndërveprime) dhe 
kandidati presidencial i mbështetur nga LSDM-ja (283.002 ndërveprime). 

63  10 profilet që kishin më shumë angazhim: 1. Lideri i VMRO-DPMNE-së, 2. Kandidati për president i mbështetur 
nga koalicioni VLEN, 3. Kandidati për president i mbështetur nga koalicioni i udhëhequr nga LSDM-ja, 4. 
Kandidati për president i mbështetur nga koalicioni i udhëhequr nga VMRO-DPMNE-ja, 5. Lideri i “Levicës” (E 
majta), 6. Kandidati presidencial i mbështetur nga koalicioni i udhëhequr nga BDI-ja, 7. LDSM-ja, 8. “Levica” (E 
majta), 9. Lider i LSDM-së, 10. VMRO-DPMNE-ja. 

64  Për shembull, në një postim të 9 prillit, lideri i VMRO-DPMNE-së e akuzoi fushatën presidenciale të LSDM-së për 
përdorimin e “fyerjeve primitive të lira” të stilit “maço-ballkanik” kundër kandidates së opozitës. Më 21 prill, i 
njëjti lider i partisë e akuzoi qeverinë dhe KSHZ-në se planifikojnë të manipulojnë votat. Më 26 prill, një postim i 
LSDM-së në Facebook e akuzonte VMRO-DPMNE-në për ndezjen e tensioneve etnike për ta kthyer vendin në "të 
kaluarën e shëmtuar". Më 30 prill, ”Levica” (E majta) postoi në lidhje me një përpjekje të supozuar të "strukturave 
bullgare për të ringjallur neofashizmin" në Maqedoninë e Veriut. 

të Venedikut, dhe nuk i korrigjuan mangësitë sistemore të identifikuara nga Enti Shtetëror i Revizionit 
(ESHR) dhe Komisioni Shtetëror për Parandalimin e Korrupsioni (KSHPK).65 
 
Partitë politike që kanë marrë të paktën një për qind të votave në zgjedhjet e mëparshme parlamentare 
ose në zgjedhjet lokale kanë të drejtë për financim publik, i cili gjithashtu mund të përdoret për qëllime 
fushate, pa kufizime të përcaktuara ligjërisht.66 Partitë mund të marrin gjithashtu kredi për të financuar 
fushatat e tyre. Megjithatë, kufijtë, kriteret e pranueshmërisë dhe detaje të tjera të rëndësishme në lidhje 
me kreditë nuk janë të specifikuara me ligj. Fushata nga palët e treta nuk është e rregulluar, në 
kundërshtim me praktikën e mirë ndërkombëtare dhe rekomandimet e mëparshme të ODIHR-it.67 
 
Fushatat presidenciale dhe parlamentare nuk marrin financim të drejtpërdrejtë publik. Megjithatë, shteti 
i kompenson mediat transmetuese, të shkruara dhe ato online, të regjistruara në KSHZ, për reklamat e 
fushatës. Për zgjedhjet parlamentare, formula e kompensimit i favorizon koalicionet më të mëdha në 
pushtet dhe ato opozitare në parlament, duke i vënë në disavantazh partitë e vogla dhe ato 
joparlamentare. Meqenëse ligji nuk rregullon se si duhet të aplikohet financimi i tillë për zgjedhjet 
presidenciale, KSHZ-ja e aplikoi të njëjtën formulë për kandidatët presidencialë të cilët hynë në 
marrëveshje kontraktuale me partitë e pranueshme për këto zgjedhje, gjë që rezultoi në financimin e 
garuesve presidencialë në mënyrë që e pasqyroi financimin e pabarabartë të partive politike.68 Formula 
e kompensimit dhe aplikimi i saj për zgjedhjet presidenciale nuk është në përputhje me angazhimet e 
OSBE-së dhe me parimin e mundësive të barabarta për të zhvilluar fushatë.69 
 
Duhet t'i kushtohet vëmendje rishikimit të sistemit të financimit të fushatave zgjedhore, duk u bazuar në 
kritere objektive, të qarta dhe të arsyeshme. Për kandidatët presidencialë, fondet publike mund të 
ndahen në mënyrë të barabartë, ndërsa për fushatat parlamentare, ndarja mund të bazohet 
proporcionalisht në rezultatet e zgjedhjeve të partive. Për aktivitetet e fushatës së partive 

 
65  Këto rekomandime përfshijnë rregullimin e financimit të fushatave nga palët e treta, raportimin për kontributet në 

natyrë dhe kreditë, harmonizimin e afateve kohore dhe afateve për pranimin dhe publikimin e raporteve, si dhe 
ofrimin e kompetencave, burimeve dhe fuqisë adekuate sanksionuese për organet mbikëqyrëse. Shih gjithashtu 
Raportin Vjetor për vitin 2022 të ESHR-së. 

66  Në vitin 2023, fondi total shtetëror i alokuar për partitë parlamentare ishte afërsisht 6,5 milionë euro. 
67  Paragrafi 256 i Udhëzimeve të Përbashkëta për Rregulloren për Partitë Politike të ODIHR-it dhe Komisionit të 

Venedikut të vitit 2020 thotë: "Palët e treta duhet t'i nënshtrohen rregullave të ngjashme për donacionet dhe 
shpenzimet si edhe partitë politike për t’i shmangur situatat kur palët e treta mund të përdoren për të anashkaluar 
rregulloret e financimit të fushatës". 

68  Paragrafi 7.5 i Dokumentit të Kopenhagës i OSBE-së i vitit 1990 i obligon Shtetet pjesëmarrëse të “respektojnë të 
drejtën e qytetarëve për të kërkuar poste shtetërore dhe politike, individualisht ose si përfaqësues të partive politike 
apo organizatave, pa diskriminim.” Shih gjithashtu paragrafin 1.2.3.a.iii. të Kodit të Praktikës së Mirë në Çështjet 
Zgjedhore të Komisionit të Venedikut të vitit 2002. Mjetet e përgjithshme financiare të ndara nga KSHZ-ja për 
reklamat e paguar në media për zgjedhjet presidenciale ishin 3,6 milionë euro, ndërsa për rrethin e dytë edhe 1,8 
milionë euro shtesë. Fondet u ndanë si në vijim: kandidatët e dy partive më të mëdha në pushtet dhe opozitë (z. 
Osmani, z. Pendarovski, znj. Siljanovska-Davkova dhe z. Taravari) mund të përdornin 90 për qind të këtyre 
fondeve; shtatë për qind u ndanë midis kandidatëve të mbështetur nga partitë pa grup parlamentar (z. Jakimovski 
dhe znj. Vankovska-Cvetkovska); ndërsa pjesa e mbetur prej 3 për qind iu dedikua kandidatit të mbështetur nga 
partitë joparlamentare, përkatësisht z. Dimitrievskit. 

69  Totali i mjeteve financiare të ndara nga KSHZ-ja për reklamat e paguara në media për zgjedhjet parlamentare ishte 
3,6 milionë euro. Nga kjo shumë, 45 për qind u nda mes koalicioneve të udhëhequra nga LSDM-ja dhe BDI-ja; 45 
për qind të tjera ndërmjet koalicioneve të udhëhequra nga VMRO-DPMNE-ja dhe VLEN; 7 për qind ndërmjet 
“Levicës”(E majta) dhe koalicionit të udhëhequr nga GROM-i, dhe 3 për qind u ndanë midis 11 listave të mbetura 
të kandidatëve që nuk kishin përfaqësim në parlamentin në largim. Paragrafi 7.6 i Dokumentit të Kopenhagës të 
OSBE-së të vitit 1990, i obligon Shtetet pjesëmarrëse që t'u ofrojnë "partive dhe organizatave politike garancitë e 
nevojshme ligjore për t'u mundësuar atyre të garojnë me njëra-tjetrën mbi bazën e trajtimit të barabartë përpara 
ligjit". Shih gjithashtu shtojcën, nenet 1 dhe 8 të Rekomandimit Rec(2003)4 të Këshillit të Evropës të Komitetit të 
Ministrave për Shtetet Anëtare mbi Rregullat e Përbashkëta Kundër Korrupsionit në Financimin e Partive Politike 
dhe Fushatave Zgjedhore. Shih gjithashtu paragrafin 163 të Kodit të Praktikës së Mirë në Fushën e Partive Politike 
të Komisionit të Venedikut të vitit 2009. 

https://dzr.mk/sites/default/files/2023-08/dzr_godisen_izvestaj_2022_en.pdf
https://www.osce.org/files/f/documents/9/c/14304.pdf
https://rm.coe.int/090000168092af01
https://rm.coe.int/090000168092af01
https://www.osce.org/files/f/documents/9/c/14304.pdf
https://rm.coe.int/16806cc1f1
https://www.osce.org/files/f/documents/8/1/538473.pdf

joparlamentare dhe të partive të sapokrijuara, duhet të merret parasysh ndarja e fondeve publike, 
potencialisht duke u bazuar në pragjet minimale të mbështetjes. 
 
Fushatat mund të financohen përmes donacioneve monetare dhe në natyrë, pagesave të anëtarësimit në 
parti ose kredive. Qytetarët individualë mund të dhurojnë deri në 3.000 euro, ndërsa personat juridikë 
mund të kontribuojnë deri në 30.000 euro për fushatë.70 Sipas ligjit, kufiri i shpenzimeve është 
përcaktuar në 110 denarë për zgjedhje, për votues të regjistruar, në njësinë zgjedhore, kufi ky që 
zbatohet për të dy rrethet e zgjedhjeve presidenciale së bashku.71 Për këto zgjedhje, shuma e 
donacioneve të raportuara nga garuesit parlamentarë ishte dukshëm më e ulët se fondet e alokuara për 
kompensimin e fushatës nga shteti.72 Donacionet në llogaritë e fushatës mund të bëhen edhe pas 
shpalljes së rezultateve përfundimtare, një praktikë që disa bashkëbisedues të MVZ-së së ODIHR-it, 
duke përfshirë edhe institucionet mbikëqyrëse, e konsideruan si rritje të mundësisë për klientelizëm. 
 
Për të parandaluar mundësitë për transaksione “quid pro quo” (një favor ose avantazh i dhënë në 
këmbim të diçkaje), dispozitat ligjore në lidhje me donacionet për fushatat zgjedhore duhet të rishikohen 
për të harmonizuar afatet kohore të donacioneve me periudhën e fushatës dhe për të hequr mundësinë 
e dhënies së donacioneve në llogaritë e fushatës pas zgjedhjeve. 
 
Nuk ka dispozita në ligj për të rregulluar reklamat politike me pagesë në platformat e rrjeteve sociale 
dhe nuk ka asnjë institucion përgjegjës për mbikëqyrjen e financimit të aktiviteteve të fushatës online.73 
 
B. ZBULIMI DHE MBIKËQYRJA 
 
Të gjithë garuesit zgjedhorë duhet të përpilojnë tre raporte të përkohshme: dy para dhe një pas 
zgjedhjeve. Përkundër rekomandimeve të mëparshme të ODIHR-it, raportet financiare nuk mund të 
dorëzohen në mënyrë elektronike dhe nuk i nënshtrohen revizionit. Të gjitha raportet duhet t'i dorëzohen 
Entit Shtetëror të Revizionit (ESHR), Komisionit Shtetëror për Parandalimin e Korrupsionit (KSHPK) 
dhe KSHZ-së, të cilat janë të detyruara t'i publikojnë ato në ueb-faqet e tyre, por jo brenda ndonjë afati 
të përcaktuar ligjor. Një raport përfundimtar financiar duhet t’i dërgohet ESHR-së brenda 60 ditëve pas 
shpalljes së rezultateve të zgjedhjeve, ndërsa revizioni duhet të përfundojë brenda 60 ditëve të tjera. 
Afatet për dorëzimin e raporteve financiare përfundimtare janë shumë të gjata për të lejuar revizione në 

 
70  Donacionet nga burime të huaja ose anonime, autoritetet komunale, kompanitë në pronësi shtetërore, organizatat 

fetare dhe bamirëse, si dhe nga mediat janë të ndaluara. 
71  Një euro është 62 denarë (denarë të Maqedonisë). Kufiri i përgjithshëm i shpenzimeve për fushatat parlamentare 

është vendosur në rreth 3,2 milionë euro, i ndarë nga njësitë zgjedhore në bazë të numrit të votuesve. 
72  Donacionet e raportuara nga personat fizikë dhe juridikë ishin 659.768 euro. Nga kjo shumë, 86 për qind u raportua 

nga koalicioni i udhëhequr nga VMRO-DPMNE-ja. Neni 1 i Shtojcës së Rekomandimit Rec(2003)4 të Komitetit 
të Ministrave për shtetet anëtare për rregullat e përbashkëta kundër korrupsionit në financimin e partive politike 
dhe fushatave zgjedhore thekson se mbështetja shtetërore duhet të kufizohet në kontribute të arsyeshme. Për 
shpërndarjen e mbështetjes shtetërore duhet të zbatohen kritere objektive, të drejta dhe të arsyeshme. Shih gjithashtu 
paragrafin 205 të Udhëzimeve të Përbashkëta për Rregullimin e Partive Politike të ODIHR-it dhe të Komisionit të 
Venedikut të viti 2020 që thotë se gjatë zhvillimit të legjislacionit për sistemet e financimit politik, shtetet duhet të 
sigurohen që të krijojnë një sistem të balancuar të financimit privat dhe publik, duke përfshirë kritere të drejta për 
shpërndarjen e mbështetjes financiare publike. 

73  Sipas Meta Ad Library, gjatë periudhës së fushatës parlamentare, listat e kandidatëve, partitë që i mbështesin ato 
dhe bartësit e tyre shpenzuan gjithsej 121.713 euro për reklama, me ç’rast koalicioni i udhëhequr nga VMRO-
DPMNE-ja shpenzoi 53.484 euro, kurse koalicioni i udhëhequr nga LSDM-ja shpenzoi 29.637 euro. Njëkohësisht, 
dy kandidatë presidencialë në fushatën e balotazhit patën shpenzime të drejtpërdrejta totale për reklama prej rreth 
17.374 euro. Nga këto shpenzime, kandidati për president i mbështetur nga koalicioni i udhëhequr nga VMRO-
DPMNE-ja kishte shpenzuar 12.447 euro, ndërsa kandidati i mbështetur nga koalicioni i udhëhequr nga LSDM-ja 
kishte shpenzuar 4.927 euro. 

https://rm.coe.int/16806cc1f1
https://www.osce.org/odihr/538473
https://www.facebook.com/ads/library/report/?source=onboarding

kohë dhe janë në kundërshtim me praktikën e mirë ndërkombëtare dhe një rekomandim të mëparshëm 
të ODIHR-it.74  
 
Ndryshimet ligjore të bëra në mars të vitit 2024 hoqën kërkesën e raportimit të shpenzimeve në raportet 
e përkohshme, duke e kufizuar diapazonin e tyre vetëm te kontributet, duke e reduktuar kështu 
transparencën. Udhëzimet e ofruara nga Ministria e Financave më tej e përjashtuan informacionin e 
nevojshëm për mbikëqyrje adekuate financiare, gjë që bëri që partitë politike të dorëzonin raporte të 
përkohshme jo uniforme ose jo të plota, duke e zvogëluar edhe më shumë transparencën dhe 
llogaridhënien.75 Shpenzimet e bëra nga partitë politike në mbështetje të kandidatëve për president nuk 
i nënshtrohen raportimit financiar, as nga kandidatët për president e as nga partitë politike në raportet e 
tyre vjetore financiare. Disa garues parlamentarë nuk i dorëzuan raportet e tyre të përkohshme në kohën 
e duhur ose në formatin e kërkuar. Në kundërshtim me ligjin, KSHPK-ja nuk inicioi procedura kundër 
këtyre partive.76 Në përgjithësi, ndërkohë që numri dhe koha e raporteve të përkohshme dhe dorëzimi i 
tyre në tre institucione të ndryshme, vendosi një barrë të konsiderueshme administrative mbi garuesit, 
këto masa nuk e rritën transparencën e financimit të fushatës. 
 
Të gjitha raportet e financimit të fushatës duhet të përfshijnë informacion mbi kontributet dhe 
shpenzimet e bëra, duke përfshirë ato nga partitë politike që mbështesin kandidatët presidencialë. 
Raportet duhet të dorëzohen në mënyrë elektronike në një format lehtësisht të kërkueshëm dhe të bëhen 
publike menjëherë pas dorëzimit. Afatet e fundit për dorëzimin dhe revizionin e raporteve financiare 
përfundimtare duhet të shkurtohen për t’u përshtatur me praktikën e mirë ndërkombëtare. 
 
KSHPK-ja mund të iniciojë hetime sipas detyrës zyrtare për shkeljet e financimit të fushatës, duke u 
bazuar në raporte jozyrtare, ose pas marrjes së një ankese formale, dhe kërkohet të publikojë zgjidhje 
brenda pesë ditëve. Pas shpalljes së zgjedhjeve, KSHPK-ja inicioi 42 raste në bazë të raporteve jozyrtare 
dhe 3 sipas detyrës zyrtare, duke zbatuar një afat të përgjithshëm 60-ditor në vend të pesë ditëve të 
përcaktuara ligjërisht, i cili u zbatua vetëm për një kundërshtim formal.77 Për shkak të kufizimeve 
financiare dhe ndryshe nga zgjedhjet e mëparshme, KSHPK-ja nuk shpërndau monitorues në terren për 
të identifikuar keqpërdorimin e mundshëm të burimeve administrative dhe për të monitoruar shpenzimet 
e fushatës, e as nuk i inspektoi llogaritë bankare të garuesve gjatë periudhës së fushatës, duke ndikuar 
kështu në efektivitetin e përgjithshëm të mbikëqyrjes. Për më tepër, KSHPK-ja angazhoi analistë për të 

 
74  Paragrafi 200 i Udhëzimeve të Përbashkëta të ODIHR-it dhe i Komisionit të Venedikut për Rregullimin e Partive 

Politike rekomandon që “[r]aportet për financimin e fushatës duhet t’u dorëzohen autoriteteve kompetente brenda 
një periudhe jo më shumë se 30 ditë pas zgjedhjeve”. 

75  Sipas udhëzimit, raportimi i përkohshëm nuk duhej të përfshinte informacione për kontributet në natyrë, kreditë 
dhe fondet e transferuara nga partitë politike. Gjithashtu, për zgjedhjet parlamentare, nuk kërkohej që raporti të 
përfshinte ndarjen e shpenzimeve sipas njësive zgjedhore, duke e bërë të vështirë gjurmimin nëse garuesit e 
respektuan kufirin e shpenzimeve për secilën njësi zgjedhore, siç kërkohet me ligj. Shih paragrafët 258 dhe 261 të 
Udhëzimit të Përbashkët për Rregulloren për Partitë Politike të ODIHR-it dhe të Komisionit të Venedikut të vitit 
2020. 

76  Vetëm 10 nga 17 garuesit parlamentarë i dorëzuan raportet e tyre të përkohshme në përputhje me dispozitat ligjore. 
Nga gjithsej 34 raporte të kërkuara në garën parlamentare, vetëm 22 u dorëzuan në kohë. Nëntë nuk përmbanin 
informacion mbi donacionet, dhe 1 raportoi një donacion nga një burim i paligjshëm. Vetëm pesë raporte përfshinin 
informacione për fondet e transferuara nga llogaritë e rregullta të partive politike. Kandidatët presidencialë i 
dorëzuan raportet e tyre të përkohshme në kohën e duhur, me ç’rast disa prej tyre nuk raportuan asnjë donacion në 
periudhat raportuese. ESHR-ja, KSHZ-ja dhe KSHPK-ja i postuan në internet raportet e para një ditë pas dorëzimit, 
ndërsa raportet e dyta u publikuan menjëherë vetëm nga KSHPK-ja. 

77  Shumica e rasteve kishin të bënin me shkelje të ndalimit të investimeve dhe punësimeve të reja, si dhe me 
promovimin publik të projekteve të financuara nga shteti pas shpalljes së zgjedhjeve. Për 9 prej këtyre rasteve, 
madje as ky rregull i përgjithshëm prej 60 ditësh nuk u respektua dhe zgjidhje për këto raste nuk kishte që nga dita 
e zgjedhjeve. 

shqyrtuar raportet financiare në fund të procesit, dhe këta analistë kishin qasje të kufizuar në 
informacion, duke e zvogëluar më tej diapazonin e analizës.78 
 
Për të rritur transparencën dhe efektivitetin e mbikëqyrjes së financimit të fushatës, Komisioni Shtetëror 
për Parandalimin e Korrupsionit dhe Enti Shtetëror i Revizionit duhet t’i kenë burimet adekuate dhe të 
posedojnë ekspertizën e nevojshme teknike. Këto institucione duhet të kryejnë një shqyrtim efektiv të 
financimit të fushatës dhe duhet t’i marrin parasysh siç duhet dhe në kohë të gjitha raportet dhe 
kundërshtimet në lidhje me parregullsitë e supozuara. 
 
 
X. MEDIAT 
 
A. AMBIENTI MEDIATIK 
 
Ambienti mediatik është i larmishëm, me 40 stacione televizive, 58 radio-stacione dhe 22 media të 
shkruara në mbarë vendin, si dhe mbi 200 portale online. Televizioni është burimi kryesor i 
informacionit, por portalet e lajmeve online kanë ndikim gjithnjë e më të madh. Megjithëse ambienti 
mediatik është përgjithësisht i lirë, cilësia e gazetarisë ndikohet negativisht nga fragmentimi politik, 
ndarjet etnike, konkurrenca e fortë ndërmjet mediave të shumta në një treg të kufizuar dhe kushtet e 
pafavorshme të punës së gazetarëve, gjë që çon në vetë-censurim dhe mungesë të gazetarisë hulumtuese. 
 
Me ndryshimet në nëntor të vitit 2022 në Ligjin për Përgjegjësinë Civile për Shpifje dhe Ofendim, së 
bashku me ndryshimet e shkurtit të vitit 2023 në Kodin Penal, u futën masa mbrojtëse të zgjeruara për 
gazetarët.79 Sipas bashkëbiseduesve të MVZ të ODIHR këto ndryshime, së bashku me emërimin që nga 
viti 2022 i katër prokurorëve publikë për të përshpejtuar zgjidhjen e padive që përfshijnë gazetarët, kanë 
kontribuar në besimin më të madh institucional.80 Pavarësisht nga këto tendenca pozitive, sulmet në 
internet, duke përfshirë edhe sulmet kundër gazetareve, incidentet e izoluara të sulmeve fizike dhe 
paditë për frikësim (duke përfshirë SLAPPS) që synojnë punonjësit e mediave mbeten shqetësim.81  
 
B. KORNIZA LIGJORE DHE RREGULLATORE 
 
Kushtetuta e garanton lirinë e shprehjes dhe të medias. Kodi Zgjedhor kërkon që të gjitha mediat, duke 
përfshirë edhe portalet e lajmeve online, të mbulojnë zgjedhjet në mënyrë të drejtë, të balancuar dhe të 
paanshme, dhe i rendit kërkesat dhe afatet kohore të detajuara për transmetimin e materialit të fushatës, 
si dhe sanksionet për mosrespektimin e tyre.82 Megjithatë, këto dispozita trajtojnë vetëm mbulimin e 
partive politike dhe jo të kandidatëve presidencialë, dhe sikurse edhe me financimin e fushatës, ato i 

 
78  KSHPK-ja e shpalli konkursin për vendin e punës gjatë javës së dytë të fushatës presidenciale, dy ditë para fillimit 

të fushatës parlamentare. Sipas KSHPK-së, analistët, të angazhuar si konsulentë, nuk kishin leje për të hyrë në bazat 
e brendshme të të dhënave dhe në llogaritë bankare të garuesve dhe kishin qasje vetëm në raportet e disponueshme 
publikisht. 

79  Me ndryshimet, ndër masat e tjera, u rritën dënimet për sulmet ndaj gazetarëve ose punonjësve të medias dhe u ulën 
gjobat për shpifje për gazetarët, redaktorët dhe mediat. 

80  Prokuroria është në kontakt të drejtpërdrejtë me “Shoqatën e Gazetarëve të Maqedonisë” (SHGM) dhe mund të 
iniciojë lëndë penale në emër të punonjësve të mediave, duke ulur kështu barrën për padi private. 

81  Sipas SHGM-së, në vitin 2024, një gazetar ishte sulmuar fizikisht dhe ishte lënduar gjatë një interviste në Kërçovë 
dhe më pas ishte arrestuar pas një incidenti fizik. Gazetari u lirua më pas, por përballet me akuza penale. Shumë 
punonjës të mediave, MVZ-së së ODIHR-it i raportuan sulme të rregullta në internet, me një numër në rritje të 
rasteve kundër gazetareve. Shpesh këto raste nuk raportohen ose nuk ndiqen penalisht. RASTI, Koalicioni kundër 
SLAPP-ve (Paditë Strategjike kundër Pjesëmarrjes Publike) në Evropë, dokumentoi pesë padi të fundit për frikësim 
në Maqedoninë e Veriut. 

82  Transmetuesit publik i kërkohet të ndjekë rregulla të rrepta që e rregullojnë ndarjen e kohës në transmetimet e tij 
gjatë periudhave zgjedhore dhe ai duhet të ndajë kohë transmetimi falas për kandidatët zgjedhorë dhe të zhvillojë 
debate midis partive kryesore në pushtet dhe në opozitë, si dhe kandidatëve presidencialë. Mediat e tjera kanë të 
drejtë të ofrojnë reklama politike me pagesë. 

https://www.the-case.eu/wp-content/uploads/2023/08/20230703-CASE-UPDATE-REPORT-2023-1.pdf

favorizojnë koalicionet më të mëdha në pushtet dhe në opozitë, duke i kufizuar mundësitë që të gjithë 
kandidatët të kenë qasje të barabartë në media (shih gjithashtu Korniza ligjore, Fushata dhe Financimi 
i fushatës).83 
 
Dispozitat e Kodit Zgjedhor që lejojnë financimin e reklamave politike me pagesë në media direkt nga 
buxheti i shtetit u kritikuan nga shumë bashkëbisedues të MVZ-së të ODIHR-it, të cilët e perceptojnë 
këtë masë si ngulitje të varësisë së mediave nga fondet shtetërore. Për më tepër, edhe pse mediave u 
kërkohet të regjistrohen në KSHZ për kompensimin e reklamave politike, nuk ka rregulla specifike që 
e rregullojnë përshtatshmërinë e portaleve të lajmeve online për një financim të tillë. Shumica e 
bashkëbiseduesve të MVZ-së së ODIHR-it pohuan se një numër i konsiderueshëm portalesh u krijuan 
shumë pak kohë para zgjedhjeve për të marrë fonde shtetërore gjatë fushatave zgjedhore dhe, në disa 
raste, për t'i drejtuar këto fonde te partitë politike.  
 
Praktika e financimit shtetëror që u paguhet drejtpërdrejt mediave mund të rishikohet. Nëse ruhet, për 
të rritur llogaridhënien dhe transparencën, legjislacioni duhet të vendosë kritere të qarta dhe objektive 
për pranueshmërinë e portaleve të lajmeve online për kompensimin nga ana e shtetit të reklamave 
politike me pagesë. 
 
Transmetuesi publik, përkundër ndryshimeve ligjore të prezantuara në korrik të vitit 2023, që synojnë 
përmirësimin e financimit të tij, mbetet kryesisht i financuar nga buxheti i shtetit.84 Me ndryshimet e 
bëra në Ligjin për Media dhe në Ligjin për Shërbimet Audio dhe Audio-Vizuale Mediatike në mars të 
vitit 2024 u futën subvencione publike për mediat e shkruara dhe u hoq ndalimi i reklamave të 
financuara nga shteti në mediat private për fushatat informuese me interes publik.85 Ndryshimet u 
miratuan me qëllimin e deklaruar për të rritur qëndrueshmërinë e këtij sektori. Megjithatë, shumë 
bashkëbisedues të MVZ-së së ODIHR-it e kritikuan këtë ndryshim pasi ka mundësi të rrisë ndikimin 
politik mbi mediat, një sektor tashmë i varur nga subvencionet shtetërore.  
 
Për të garantuar qasje të barabartë në burime dhe për të kontribuar për një mjedis të përgjithshëm 
mediatik me cilësi më të lartë dhe më të larmishëm, mund të hulumtohen metoda alternative të financimit 
për mediat e shkruara, transmetuese dhe ato online brenda një kornize të sigurt dhe transparente, duke 
u bazuar në konsultimet gjithëpërfshirëse me të gjithë aktorët relevantë. 
 
Agjencia për Shërbime Audio dhe Audio-Vizuale Mediatike (ASHAAM) është përgjegjëse për 
rregullimin e mediave transmetuese dhe për kryerjen e monitorimit të mediave gjatë periudhës së 
fushatës.86 Para zgjedhjeve, ASHAAM-i lëshoi disa udhëzime lidhur me zgjedhjet, duke përfshirë 
shpërndarjen e kohës së transmetimit të financuar nga buxheti për zhvillim të fushatës dhe për 
zbatueshmërinë e heshtjes së fushatës në media.87 Gjatë fushatës, ajo publikoi një deklaratë në të cilën 

 
83  Për këto zgjedhje katër partitë kryesore ishin LSDM-ja, VMRO-DPMNE-ja, BDI-ja dhe koalicioni VLEN. 
84  Në bazë të ndryshimeve, fondet për financimin e transmetuesve publikë sigurohen nga buxheti i shtetit në masën 1 

për qind të të ardhurave totale tatimore, duke e përmirësuar stabilitetin e financimit. Transmetuesi publik ende 
funksionon me udhëheqësi që i ka skaduar mandati që nga viti 2019, për shkak të mungesës së konsensusit për 
emërimin e anëtarëve të Këshillit Programor në Kuvend. 

85  Në bazë të ndryshimeve për të cilat avokuan transmetuesit kryesorë privatë kombëtarë, një komision për fushatat e 
financuara nga shteti, i përbërë nga përfaqësues të partive kryesore politike, por pa i përfshirë OSHC-të apo 
ASHAAM-in, do të përzgjedhë projektet e paraqitura përmes fushatave me interes publik, duke shpërndarë 0,1 për 
qind të buxhetit të shtetit për këtë qëllim. 

86  Për shkak të mungesës së marrëveshjes mes partive parlamentare për emërimet e anëtarëve të Këshillit të organit 
rregullator, agjencia ka funksionuar me udhëheqësi me mandat të skaduar që nga viti 2019. 

87  Sipas udhëzimeve të ASHAAM-it, koha e transmetimit me pagesë të financuar nga buxheti prej 9,5 minutash në 
orë u shpërnda si vijon: katër minuta të kombinuara për kandidatët e mbështetur nga LSDM-ja dhe BDI-ja (si dy 
partitë që fituan më shumë vota në zgjedhjet e fundit parlamentare); katër minuta të kombinuara për kandidatët e 
mbështetur nga VMRO-DPMNE-ja dhe koalicioni VLEN (si dy partitë më të mëdha opozitare); një minutë e 

i qortonte reklamat e LSDM-së dhe BDI-së, në të cilat merrnin pjesë edhe të mitur, dhe filloi procedura 
kundërvajtëse kundër Klan Maqedoni për thyerjen e heshtjes zgjedhore dhe Alfa TV për tejkalimin e 
kufijve të reklamave politike me pagesë. ASHAAM-i gëzonte besimin e palëve të interesuara gjatë 
fushatës, me ç’rast bashkëbiseduesit e MVZ-së së ODIHR-it vunë në dukje sjelljen e saj profesionale, 
kurse disa prej tyre sugjeruan se zgjatja e mandatit të saj për të mbikëqyrur portalet e lajmeve në internet 
do të përmirësonte më tej mbikëqyrjen.88 
 
C. MBULIMI MEDIATIK I FUSHATËS     QASJA NË INFORMACIONE TË DETAJUARA 
 
Monitorimi i mediave nga MVZ-ja e ODIHR-it konstatoi se mediat ofruan mbulim të gjerë të fushatave 
parlamentare dhe presidenciale.89 Transmetuesi publik Radio Televizioni i Maqedonisë (RTM) i mbuloi 
të gjithë garuesit në përputhje me dispozitat ligjore për ndarjen e kohës për partitë politike në edicionet 
e lajmeve.90 Te transmetuesit privatë, shpesh kishte përputhje të mbulimit të fushatave presidenciale 
dhe parlamentare.91 Këto media ia kushtuan pjesën më të madhe të mbulimit të tyre zgjedhor reklamave 
politike me pagesë, duke u fokusuar kryesisht në katër koalicionet e mëdha dhe kandidatët presidencialë 
të mbështetur prej tyre.92 Gjithsej, rreth 25 për qind e kohës së transmetimit lidhur me zgjedhjet iu 
kushtua kandidateve femra, kryesisht kandidateve presidenciale të mbështetura nga VMRO-DPMNE-
ja dhe ”Levica” (E Majta). 
 
Në rrethin e parë të zgjedhjeve presidenciale, Telma i kushtoi kohë të barabartë transmetimi të shtatë 
garuesve. Alsat-M pati mbulim pothuajse të barabartë (16 deri në 19 për qind) për garuesit e mbështetur 
nga katër partitë kryesore. Sitel-i kryesisht u fokusua te kandidatët e mbështetur nga LSDM-ja dhe 
VMRO-DPMNE-ja, duke i ndarë secilit 20 për qind të përmbajtjes së tij lidhur me zgjedhjet. Kanal 5 u 
fokusua në dy kandidatët e njëjtë, duke i dhënë secilit 22 për qind të mbulimit të tij. Toni i mbulimit në 
të gjitha kanalet ishte neutral, me përjashtim të Alfa TV, e cila e paraqiti kandidatin e mbështetur nga 
LSDM-ja negativisht në rreth 51 për qind të mbulimit të saj. Midis portaleve të lajmeve online, Kurir.mk 
ia kushtoi 71 për qind të mbulimit të tij kandidatit të mbështetur nga VMRO-DPMNE-ja, kurse 
Tetovasot.com i kushtoi gati 50 për qind kandidatit të BDI-së, të dyja me një ton kryesisht pozitiv. 
 

 
kombinuar për kandidatët e mbështetur nga “Levica” (E Majta) dhe koalicioni i udhëhequr nga GROM-i (si parti 
parlamentare pa fraksion); dhe 30 sekonda për ZNAM-in, si dhe të gjitha partitë e tjera të papërfaqësuara në 
parlament. Më 26 prill, ASHAAM-i lëshoi udhëzime të reja për të rishpërndarë kohën e transmetimit për garën 
presidenciale midis dy kandidatëve që mbetën në garë. Ky ndryshim nuk ndikoi në shpërndarjen e kohës së 
transmetimit për garën parlamentare. 

88  Para zgjedhjeve, u krijua një trup koordinues i përbërë nga përfaqësues të ASHAAM-it dhe OSHC-ve për të 
regjistruar dhe publikuar njoftimet përkatëse, por këtij trupi i mungojnë kompetencat zbatuese. 

89  Monitorimi i MVZ-së së ODIHR-it përfshinte transmetuesit publikë RTM 1 dhe RTM 2 (në gjuhën shqipe), 
transmetuesit privatë Sitel, Kanal 5, Alsat-M (në gjuhën shqipe), Alfa TV dhe Telma, si dhe portalet online kurir.mk, 
plusinfo.mk, së bashku me tetotavsot.com dhe lajmpress.org (në gjuhën shqipe). Ajo filloi monitorimin e saj sasior 
dhe cilësor të mbulimit zgjedhjeve në periudhën me shikueshmëri më të madhe më 1 prill. 

90  Edicionet e lajmeve të transmetuesit publik RTM i nënshtrohen rregulloreve të rrepta gjatë periudhës së fushatës: 
ai është i obliguar t’i kushtojë 30 për qind të lajmeve ngjarjeve të përgjithshme, 30 për qind partive në pushtet, 30 
për qind opozitës parlamentare dhe 10 për qind partive joparlamentare dhe kandidatëve të pavarur. Në praktikë, 30 
për qind e mbulimit të tij zgjedhor në edicionet e lajmeve duhej t'u ndahej dy kandidatëve të mbështetur nga LSDM-
ja dhe BDI-ja së bashku, një përqindje e përbashkët prej 30 për qind ndërmjet katër kandidatëve të mbështetur nga 
VMRO-DPMNE-ja, “Levica” (E Majta), koalicioni VLEN dhe GROM-i, dhe 10 për qind për kandidatin e ZNAM-
it. Sipas monitorimit të mediave nga MVZ-ja e ODIHR-it, koalicionet e udhëhequra nga LSDM-ja dhe BDI-ja, së 
bashku me aktorët e qeverisë, kishin 41 për qind të mbulimit kushtuar garuesve gjatë edicioneve të lajmeve në 
periudhën me shikueshmëri më të madhe në MRT, ndërsa partitë e mëdha opozitare kishin 46 për qind të kohës së 
transmetimit. 

91  Për shembull, ndërmjet dy ditëve të zgjedhjeve, transmetuesit ndanë 49 për qind të mbulimit të tyre në periudhën 
me shikueshmëri më të madhe për zgjedhjet parlamentare, 30 për qind për balotazhin dhe 21 për qind për zgjedhjet 
në përgjithësi. 

92  Për shembull, më shumë se 60 për qind e përmbajtjes së lidhur me zgjedhjet në transmetuesit privatë Sitel dhe Alsat-
M ishin reklama politike me pagesë. 

https://www.osce.org/odihr/elections/north-macedonia/576651

Në balotazhin presidencial, shumica e transmetuesve ndanë kohë të barabartë për dy garuesit dhe 
mbajtën një ton neutral. Megjithatë, Alfa TV dhe portali i lajmeve online Kurir.mk shumicën e mbulimit 
ia kushtuan kandidatit të mbështetur nga VMRO-DPMNE-ja (68 dhe 64 për qind, respektivisht). Gjatë 
kësaj periudhe, mediat në gjuhën shqipe mbuluan kryesisht dy kandidatët shqiptarë etnikë të rrethit të 
parë për president, të cilët më pas nuk ishin në garë: Tetovasot.com u fokusua në kandidatin e mbështetur 
nga BDI-ja (47 për qind), ndërsa Lajmpress.org mbuloi gjerësisht kandidatin e mbështetur nga VLEN-
i (40 për qind), të dyja me një ton kryesisht pozitiv. 
 
Shumica e transmetuesve mbajtën një ton kryesisht neutral në mbulimin e fushatës parlamentare. Alsat-
M dhe Telma ofruan 15 deri në 23 për qind të mbulimit të tyre për secilin prej koalicioneve të 
mbështetura nga katër partitë kryesore në parlament. Anasjelltas, Kanali 5 u fokusua kryesisht te 
LSDM-ja dhe VMRO-DPMNE-ja (28 për qind dhe 34 për qind, respektivisht). Midis portaleve të 
lajmeve online, Kurir.mk 74 për qind të mbulimit të tij ia kushtoi VMRO-DPMNE-së, kurse 
Tetovasot.com 68 për qind ia kushtoi BDI-së, të dyja me një ton kryesisht pozitiv. 
 
Në përputhje me detyrimet e saj ligjore, RTM-ja mbajti disa debate televizive që përfshinin garuesit 
kryesorë në zgjedhjet parlamentare dhe të gjithë kandidatët presidencialë. Tre debate midis kandidatëve 
të balotazhit u mbajtën te transmetuesit privatë kombëtarë, duke u mundësuar votuesve të bëjnë zgjedhje 
në bazë të informatave. Transmetuesit ishin të detyruar të përshtatin një edicion të lajmeve të tyre dhe 
një pjesë të përmbajtjes në lidhje me zgjedhjet në ditë për t’ua lehtësuar ndjekjen e tyre personave me 
dëmtime shqisore. Pozitivisht, në përputhje me ligjin, transmetuesit kombëtarë publikë dhe privatë të 
monitoruar nga MVZ-ja e ODIHR-it i plotësuan disa pjesë të përmbajtjes së tyre në periudhën me 
shikueshmëri më të madhe me titra ose me gjuhën e shenjave gjatë gjithë fushatës zgjedhore.93 
 
 
XI. ZGJIDHJA E KONTESTEVE ZGJEDHORE 
 
Ekzistojnë rregullore për mekanizmat për zgjidhjen e kontesteve zgjedhore. Megjithatë, zbatimi i tyre 
është i kufizuar nga paqartësitë dhe boshllëqet në legjislacion, duke përfshirë edhe në lidhje me afatet 
kundërshtuese dhe mënyrat paralele për parashtrimin e kundërshtimeve dhe ankesave.94 Votuesit kanë 
bazë ligjore për ankesë vetëm në lidhje me të drejtat individuale të votimit, kurse e drejta për t’u ankuar 
në lidhje me rezultatet e zgjedhjeve është e kufizuar vetëm për përfaqësuesit e atyre që kanë propozuar 
kandidatë; të dyja kufizimet janë në kundërshtim me praktikën e mirë ndërkombëtare.95 Disa 
rekomandime të mëparshme të ODIHR-it, duke përfshirë ato që lidhen me bazën ligjore për ankesë dhe 
afatet kufizuese, mbeten të patrajtura. 
 
KSHZ-ja ka mandat të vendos për shumicën e kundërshtimeve, ndërsa Gjykata Administrative i 
shqyrton ankesat kundër vendimeve të KSHZ-së dhe vendimeve të KSHPK-së për keqpërdorimin e 
burimeve administrative.96 Gjykata Kushtetuese vlerëson kushtetutshmërinë e akteve ligjore apo 

 
93  Përveç Klan Maqedoni, të gjithë transmetuesit e tjerë i përshtatën disa pjesë të përmbajtjes së tyre të periudhës së 

fushatës në këtë mënyrë. Megjithatë, RTM 2 nuk ofroi interpretim në gjuhën e shenjave në gjuhën shqipe. Një listë 
e programeve të qasshme në këtë mënyrë u publikua në ueb-faqen e ASHAAM-it. 

94  Parashtresat paralele janë paraparë për t’u dorëzuar në zyrat rajonale të KSHZ-së, KZK-të dhe në KSHZ. Nenet 49-
a, 50-a, 148 dhe 149 parashikojnë afate të ndryshme për zgjidhjen e çështjeve të njëjta. Procedurat në nenin 151 
nuk janë të specifikuara në mënyrë gjithëpërfshirëse, dhe diapazoni i tyre pjesërisht përputhet me ato të nenit 148; 
shih gjithashtu nenin 69-a në lidhje me nenet 73 dhe 179-b (1). Shih paragrafin II.3.3. të Kodit të Praktikës së Mirë 
në Çështjet Zgjedhore të Komisionit të Venedikut të vitit 2002.  

95 Paragrafi II.3.3(f) i Kodit të Praktikës së Mirë në Çështjet Zgjedhore i Komisionit të Venedikut i vitit 2002 
rekomandon që “[të gjithë] kandidatët dhe të gjithë votuesit e regjistruar në njësinë përkatëse zgjedhore duhet ta 
kenë të drejtën e ankimit. Në rastin e ankimit nga votuesit për rezultatet e zgjedhjeve mund të aplikohet një kuorum 
i arsyeshëm".  

96  Ligji i cakton KZK-të që të vendosin për shkeljet e të drejtave individuale të votimit gjatë ditës së zgjedhjeve. Në 
praktikë, kërkesat e votuesve ato ia përcjellin KSHZ-së për të marrë vendim. 



Republika e Maqedonisë së Veriut                                                        Faqja: 27 
Zgjedhjet presidenciale dhe parlamentare, 24 prill dhe 8 maj 2024 
Raporti përfundimtar i Misionit të ODIHR-it për Vëzhgimin e Zgjedhjeve 

vendimeve që lidhen me zgjedhjet. Pozitivisht, me ndryshimet ligjore të marsit të vitit 2024 u sqaruan 
disa afate për parashtrimin e ankesave në ditën e zgjedhjeve. Megjithatë, në kundërshtim me praktikën 
e mirë ndërkombëtare dhe rekomandimet e mëparshme të ODIHR-it, afatet për parashtrimin dhe 
shqyrtimin e kundërshtimeve mbeten shumë të shkurtra që ankuesit të përgatisin ankesa kuptimplote 
dhe që gjykatat të marrin vendime të bazuara.97  
 
Për të garantuar qasje në mjete juridike efektive, korniza ligjore duhet të rishikohet për të eliminuar 
kufizimet e panevojshme mbi të drejtat e votuesve për të parashtruar kundërshtime dhe ankesa 
zgjedhore.  
 
Duhet konsideruar mundësia për zgjatjen e afateve për parashtrimin e ankesave dhe për marrjen e 
vendimeve për kundërshtimet dhe ankesat zgjedhore për t'u përafruar me praktikat e mira 
ndërkombëtare. 
 
Në përgjithësi, trajtimi i kundërshtimeve nga KSHZ-ja nuk siguroi qasje në mjete juridike efektive. 
KSHZ-ja lëshoi në përdorim sistemin e saj online të parashtrimit të kundërshtimeve më pak se 3 javë 
përpara ditës së zgjedhjeve, duke kufizuar mundësinë për të parashtruar kundërshtime para kësaj date. 
Shumica e kundërshtimeve të pranuara nga KSHZ-ja u dorëzuan në dy ditët e zgjedhjeve dhe kishin të 
bëjnë me regjistrimin e votuesve. Sipas informacioneve nga baza e të dhënave e kundërshtimeve e 
operuar nga KSHZ-ja, vendimet për shumë nga këto kundërshtime nuk u miratuan në kohë, pjesërisht 
për shkak të vonesave në komunikim me KZK-të, gjë që potencialisht ndikoi në aftësinë e qytetarëve 
për të ushtruar të drejtën e tyre të votës.98 KSHZ-ja nuk publikoi shumicën e vendimeve të saj mbi 
kundërshtimet dhe nuk dha arsyetim për shumicën e vendimeve të disponueshme për shqyrtim nga 
MVZ-ja e ODIHR-it, shumë prej të cilave përmbanin një sërë mangësish.99 Vetëm 39 kundërshtime, 
kryesisht në lidhje me votimin e hershëm, u shqyrtuan në mbledhje publike. Gjykata Administrative e 
hodhi poshtë refuzimin e KSHZ-së për kundërshtimin që pretendonte për mashtrim zgjedhor në një 
vendvotim në komunën e Likovës në rrethin e parë të zgjedhjeve presidenciale, duke gjetur se KSHZ-
ja nuk i kishte shqyrtuar plotësisht materialet zgjedhore. Pas zgjedhjeve parlamentare, KSHZ-ja pranoi 
26 kundërshtime për kontestimin e rezultateve, të cilat rezultuan me pavlefshmërinë e rezultateve në 7 
vendvotime. (shih Zhvillimet paszgjedhore). 

 
97  KSHZ-ja duhet t'i zgjidhë kundërshtimet për regjistrimin e votuesve brenda 2-4 orëve dhe kundërshtimet lidhur me 

fushatat zgjedhore dhe kontestimin e rezultateve zgjedhore brenda 72 orëve. Gjykata Administrative merr vendime 
për ankesat kryesisht brenda 24-48 orëve. Për një numër të kundërshtimeve të parashtruara në KSHZ përmes KZK-
ve nuk u morën vendime brenda afateve të përcaktuara me ligj. Për t’i respektuar afatet, Gjykata Administrative 
caktoi seanca për ankesat zgjedhore, jashtë orarit të punës së gjyqësorit. Paragrafi 95 i Raportit Shpjegues Kodit të 
Praktikës së Mirë në Çështjet Zgjedhore të Komisionit të Venedikut të Këshillit të Evropës të vitit 2002 thotë se 
“afatet kohore duhet të zgjasin aq sa për të garantuar ushtrimin e së drejtës së apelimit, si dhe marrjen e një vendimi 
të peshuar mirë. Një afat kohor prej tri deri në pesë ditë në instancën e parë (duke përfshirë parashtrimin e ankesës 
dhe marrjen e vendimit) duket se është i arsyeshëm”. 

98  Sipas shifrave nga baza e të dhënave të KSHZ-së, nga 362 kundërshtime që i pranoi KSHZ-ja në ditën e zgjedhjeve 
të 24 prillit, 114 mbetën të pazgjidhura deri në mbylljen e votimit (248 u vendosën: 136 u miratuan, 71 u refuzuan 
dhe 41 u konsideruan të papranueshme). Nga 610 kundërshtime për regjistrimin e votuesve të pranuara nga KSHZ-
ja ndërmjet dy ditëve të zgjedhjeve, më pak se 50 për qind (274) u vendosën deri në zgjedhjet e 8 majit (46 u 
pranuan, 20 u refuzuan dhe 25 u konsideruan të papranueshme). Nga 490 kundërshtimet e pranuara në ditën e 
zgjedhjeve të 8 majit, 283 u zgjidhën plotësisht me mbylljen e votimit (199 u miratuan, 68 u refuzuan dhe 16 u 
konsideruan të papranueshme). Nga kundërshtimet që mbetën të pazgjidhura, 103 ishin vendosur nga KSHZ-ja, por 
verifikimi i vendimit votuesve të prekur nga vendimi nuk u ishte dhënë nga KZK-të, ndërsa të tjerat nuk ishin 
shqyrtuar. 

99  MVZ-ja e ODIHR-it mundi të merrte 72 vendime të lëshuara më 24 prill për regjistrimin e votuesve, me ç’rast të 
gjitha ato e përmendën Gjykatën Supreme si instancën e apelit, e cila, sipas ligjit, nuk ka kompetencë për të 
shqyrtuar vendimet e KSHZ-së. Të gjitha, përveç katër vendimeve ishin të pamotivuara, ndërsa 17 nga 33 refuzimet 
cituan një udhëzues të KSHZ-së të vitit 2018 në lidhje me referendumet që nuk është i zbatueshëm për këto zgjedhje. 
Paragrafi 5.11 i Dokumentit të Kopenhagës të OSBE-së të vitit 1990 thekson se “vendimet administrative kundër 
një personi duhet të jenë plotësisht të justifikueshme dhe si rregull duhet të tregojnë mjetet e zakonshme juridike 
që janë në dispozicion”. 

Duhet të lehtësohet qasje më e madhe në mjetet juridike, si p.sh. përmes një sistemi plotësisht funksional 
të parashtrimit online. Administrata zgjedhore duhet të shqyrtojë tërësisht të gjitha kundërshtimet në 
kohën e duhur dhe të miratojë vendime të bazuara, të cilat duhet të publikohen menjëherë.   
 
Gjykata Administrative shqyrtoi katër ankesa lidhur me vendimet e KSHZ-së për regjistrimin e 
votuesve dhe katër ankesa lidhur me regjistrimin e kandidatëve për deputetë. Në kundërshtim me 
detyrimet ligjore, Gjykata nuk i publikoi vendimet e saj për regjistrimin e votuesve dhe nuk i shqyrtoi 
këto raste në mbledhje publike. Gjykata e la në fuqi vendimin e KSHPK-së për shkeljet e ndalimit për 
punësim para ditës së zgjedhjeve të rrethit të parë, pas dy rretheve të rishikimit. Pas zgjedhjeve 
parlamentare, Gjykata Administrative i vërtetoi të gjitha vendimet e KSHZ-së me të cilat shpalleshin të 
pavlefshme rezultatet e vendvotimeve (shih Zhvillimet paszgjedhore). 
 
Gjykata Kushtetuese mori dy kërkesa: një që i kundërshtonte udhëzimet e ASHAAM-it për 
shpërndarjen e kohës së transmetimit në media ndërmjet kandidatëve presidencialë, dhe një tjetër që 
vinte në dyshim kushtetutshmërinë e Kodit Zgjedhor në lidhje me kushtet e fushatës për kandidatët e 
emëruar nga grupe votuesish pa përkatësi partiake, për të cilat ankuesit pretenduan se ishin 
diskriminuese. Gjykata Kushtetuese nuk i shqyrtoi kërkesat në kohën e duhur. Njëra u shqyrtua dhe 
refuzua pasi dispozitat e kundërshtuara tashmë ishin zbatuar, ndërsa tjetra ka mbetur e pavendosur edhe 
pas zgjedhjeve. Gjykata ia atribuoi vonesat mungesës së afateve të përshpejtuara për shqyrtim 
kushtetues. 
 
Shumë bashkëbisedues të MNVZ-së shprehën dyshime në lidhje me drejtësinë dhe efikasitetin e 
shqyrtimit të kundërshtimeve lidhur me zgjedhjet, duke përmendur potencialin për ndikim politik, 
ndërprerjet e mundshme në bashkëpunimin ndërmjet institucioneve, grumbullimin e kontesteve të 
pazgjidhura, si dhe potencialin e perceptuar për korrupsion brenda gjyqësorit dhe organeve të zbatimit 
të ligjit. Gjykata Administrative dhe disa anëtarë të KSHZ-së përmendën se kanë përjetuar presion 
politik gjatë zgjidhjes së kundërshtimeve paszgjedhore.100  
 
 
XII. VËZHGIMI I ZGJEDHJEVE 
 
Kodi Zgjedhor lejon vëzhgimin qytetar dhe ndërkombëtar të zgjedhjeve dhe u jep të drejtë garuesve të 
caktojnë përfaqësues në të gjitha nivelet e administratës zgjedhore, duke kontribuar kështu për 
transparencë.101 Edhe pse legjislacioni nuk e rregullon akreditimin e vëzhguesve për balotazhet e 
zgjedhjeve presidenciale, pozitivisht, KSHZ-ja interpretoi se të gjitha akreditimet mbeten të vlefshme 
deri në përfundimin e procesit, dhe lejoi që kërkesa shtesë të dorëzohen para rrethit të dytë. Në mënyrë 
gjithëpërfshirëse, KSHZ akreditoi 915 vëzhgues qytetarë dhe 544 vëzhgues ndërkombëtarë për ditën e 
parë të zgjedhjeve dhe 1.303 qytetarë dhe 771 vëzhgues ndërkombëtarë për ditën e dytë të zgjedhjeve. 
 
Aktivitetet e vëzhguesve qytetarë ishin minimale para zgjedhjeve, me ç’rast shumica e 
bashkëbiseduesve të MVZ-së së ODIHR-it ia atribuan këtë mungesës së financimit dhe zhvendosjes së 
fokusit të aktiviteteve të OSHC-ve. CIVIL – Qendra për Liri kreu vëzhgim afatgjatë, monitorim të 

 
100  KSHZ-ja pretendoi se kishte pasur presion politik pas vendosjes për kundërshtimet në lidhje me rezultatet e 

zgjedhjeve. Shih gjithashtu një deklaratë të ngjashme në media nga Kryetari i Gjykatës Administrative. Pretendim 
për ndikim politik kishte në një rast të vendosur nga Gjykata Themelore e Tetovës për të përcaktuar se kujt i takonte 
kryesimi i partisë Aleanca e Shqiptarëve, me ç’rast vendimi ishte marrë pas përjashtimit të tre gjyqtarëve, kinse për 
shkak të presionit politik. Gjatë periudhës zgjedhore, edhe kryetari i Gjykatës Kushtetuese raportoi kërcënime ndaj 
saj, duke ia atribuar ato punës së saj. 

101  Shoqatat qytetare dhe të huaja të regjistruara së paku një vit para ditës së zgjedhjeve me statute që përfshijnë 
mbrojtjen e të drejtave të njeriut, së bashku me organizatat ndërkombëtare dhe përfaqësuesit e vendeve të huaja, 
mund të aplikojnë për akreditim në KSHZ deri në 10 ditë para ditës së zgjedhjeve. 

https://republika.mk/vesti/makedonija/chlenovite-na-dik-se-pozhalija-na-javnite-pritisotsi-i-navredi-prijaveno-e-i-vo-obse-odhir/
https://mia.mk/en/story/administrative-court-president-rejects-claims-he-put-pressure-on-judges-deciding-on-european-front-appeals
https://lider.mk/misteriozen-incident-bezbednosta-na-dobrila-kacarska-vo-prashanje-kujnski-noz-zaboden-vo-prekinuvachot-za-svetlo-i-improviziran-krevet-pretsedatelkata-na-ustavniot-sud-so-istorija-na-zakani-i-incident/

fushatave në media dhe rrjete sociale, si dhe gjurmim të dezinformatave dhe marrëdhënieve ndërmjet 
bashkësive. Romët për Demokraci ofroi edukim qytetar dhe të votuesve në komunitetet rome për të 
trajtuar ndikimin e mundshëm të panevojshëm mbi votuesit dhe blerjen e votave. Fatkeqësisht, 
përfaqësuesit e CIVIL-it raportuan se organizata mori sulme verbale armiqësore në rrjetet sociale gjatë 
periudhës së fushatës. Për më tepër, Romët për Demokraci raportoi kërcënime të drejtpërdrejta ndaj dy 
vëzhguesve nga përfaqësuesit e partive në një vendvotim, si dhe bllokimin e qasjes së tyre në 
vendvotime nga anëtarët e KZ-ve në pesë komuna në ditën e zgjedhjeve presidenciale.102  
 
 
XIII. DITA E ZGJEDHJEVE PRESIDENCIALE 
 
Dita e zgjedhjeve presidenciale të rrethit të parë të 24 prillit ishte e administruar mirë dhe paqësore.103 
Rregulloret e heshtjes së fushatës në përgjithësi u respektuan, duke përfshirë edhe në media. Monitorimi 
i rrjeteve sociale nga MVZ-ja e ODIHR-it vërejti se disa kandidatë presidencialë dhe liderë partish 
postuan mesazhe në rrjetet sociale duke u kërkuar qytetarëve të votojnë. Ligji nuk thotë gjë 
për zbatueshmërinë e rregulloreve për heshtje të fushatës në rrjetet sociale. 
 
A. HAPJA DHE VOTIMI 
 
Hapja e vendvotimeve u vlerësua si pozitive në 83 nga 93 vendvotime të vëzhguara, ku në përgjithësi u 
respektuan procedurat e përcaktuara me ligj. Megjithatë, vonesa u regjistruan në 29 vendvotime, duke 
përfshirë katër raste me vonesë mbi 30 minuta, kryesisht për shkak të vështirësive teknike në 
konfigurimin e pajisjeve biometrike për identifikimin e votuesve (PBIV). 
 
MNVZ-ja e vlerësoi pozitivisht votimin në 99 për qind të 925 vendvotimeve të vëzhguara, duke e 
përshkruar procesin si të qetë dhe të organizuar mirë, dhe KZ-të si bashkëpunuese.104 KZ-të kryesisht i 
ndoqën procedurat, duke përfshirë identifikimin e votuesve dhe u siguruan që ata të nënshkruheshin në 
listat e votuesve. Megjithatë, më shumë se gjysma e vendvotimeve të vëzhguara nuk i informuan 
votuesit për procedurat e votimit siç kërkohet me ligj, gjë që është e rëndësishme për të reduktuar numrin 
e fletëvotimeve të pavlefshme. Në 11 për qind të vendvotimeve, një ose më shumë votues u kthyen 
prapë, kryesisht për shkak se nuk kishin letërnjoftime të pranueshme ose nuk ishin të shënuar në listat 
e votuesve në atë vendvotim. Megjithëse PBIV-të ishin funksionale pothuajse në të gjitha rastet, në 28 
për qind të vëzhgimeve, jo çdo votues mund të identifikohej me sukses përmes skanimit të gjurmëve të 
gishtërinjve. Votim në grup ose familjar pati në 2 për qind të vëzhgimeve (17 raste).  
 
Ndonëse jo në kundërshtim me ligjin, në 2 për qind të vendvotimeve të vëzhguara (20 raste), persona të 
tjerë përveç anëtarëve të KZ-ve mbanin evidencë të identitetit të votuesve që kishin votuar, gjë që mund 
të ishte tregues për presion mbi votuesit. Fshehtësia e votës në përgjithësi u ruajt, por ndonjëherë 
rrezikohej në vendvotimet më të vogla me pak votues të regjistruar. Bazuar në vendimin e KSHZ-së të 

 
102  Romët për Demokraci mbajti një demonstratë më 2 maj, duke kërkuar mbrojtje shtesë për vëzhguesit e saj. Si 

përgjigje, KSHZ-ja i bëri thirrje personelit zgjedhor që t’u mundësojnë qasje vëzhguesve gjatë gjithë procesit 
zgjedhor, kurse Ministria e Punëve të Brendshme njoftoi rritjen e pranisë së policisë në ditën e zgjedhjeve të 8 
majit. 

103  Në ditën e zgjedhjeve, organet e zbatimit të ligjit ndanë njoftime të rregullta për publikun mbi parregullsitë e 
raportuara, duke përfshirë rastet e blerjes së votave dhe të frikësimit. Megjithatë, në media u raportuan pretendime 
për mosveprim të policisë në lidhje me disa nga këto raste. Koalicioni VLEN në mbrëmje mbajti konferencë për 
shtyp, ku kërkoi nga Ministria e Punëve të Brendshme që të ndërmarrë veprime në lidhje me Kryeshefin e Policisë 
Rajonale të Tetovës, i cili refuzoi të bashkëpunojë me këshilltarin e dërguar nga MPB-ja për të monitoruar sigurinë 
e procesit zgjedhor. 

104  KSHZ-ja njoftoi se tri vendvotime në komunën e Kumanovës nuk u hapën për votim, një për shkak të mungesës së 
vulës së KZ-së dhe dy për shkak të mosfunksionimit të PBIV-ve dhe në katër vendvotime të tjera në komunat e 
Dellçevës, Demir Hisarit, Likovës dhe Mogillës u desh të zgjatej votimi për shkak të problemeve teknike që çuan 
në ndërprerjen e votimit për më shumë se një orë. 

datës 2 prill, 644 votues të regjistruar në 120 vendvotime me më pak se 10 votues u ricaktuan për të 
votuar në vendvotimet më të afërta, ku këta votues i hodhën votat e tyre në kuti të veçanta votimi dhe 
ato fletëvotime u numëruan veçmas, duke e rrezikuar potencialisht fshehtësinë e votës. 
 
Për të siguruar fshehtësinë e votës, duhet të rishikohen kriteret ligjore për formimin e vendvotimeve. 
Në veçanti, vendvotimet me më pak se dhjetë votues duhet të bashkohen me vendvotimet e afërta dhe 
fletëvotimet e tyre të mblidhen së bashku. 
 
Sipas vëzhguesve të MNVZ-së procesi i votimit ishte kryesisht transparent. Përfaqësuesit e autorizuar 
të garuesve e monitoruan procesin e votimit në rreth 77 për qind, kurse vëzhguesit qytetarë ishin të 
pranishëm në 9 për qind të vendvotimeve, duke kontribuar kështu për transparencën. Në vendvotimet e 
vëzhguara, gratë përbënin 51 për qind të anëtarëve të KZ-ve dhe 61 për qind të kryetarëve të tyre. 
Fatkeqësisht, afërsisht gjysma e vendvotimeve të vëzhguara nuk ishin të qasshme në mënyrë të pavarur 
për personat me aftësi të kufizuara fizike, dhe organizimi i hapësirës ishte i papërshtatshëm për votuesit 
e tillë në çdo vendvotim të pestë. 
 
B. NUMËRIMI DHE NXJERRJA E REZULTATEVE 
 
Numërimi u vlerësua si efikas në 81 nga 90 vëzhgimet. Në 9 vendvotime u bënë vlerësime negative për 
shkak të moszbatimit të hapave të rëndësishëm kyç procedural nga KZ-të ose mospërfundimit të 
procedurave të përcaktuara para numërimit. Gabime të rënda procedurale të vërejtura nga MNVZ-ja 
përfshinin mos numërimin e nënshkrimeve të votuesve (21 raste), mos prishjen e fletëvotimeve të 
papërdorura (21 raste) dhe mos regjistrimin e të gjitha të dhënave në protokollet e rezultateve (18 raste). 
Procedurat nuk u kryen sipas renditjes së përcaktuar ose u kryen përnjëherë në 50 raste, duke ndikuar 
negativisht në transparencë. Në tetë vëzhgime, vlefshmëria e fletëvotimeve u përcaktua në mënyrë 
jokonsistente ose u kontestua nga disa anëtarë të KZ-së. Në 10 raste, persona të tjerë përveç anëtarëve 
të KZ-së u panë duke u marrë me fletëvotimet, duke ngritur kështu shqetësime mbi integritetin e 
numërimit. Vëzhguesit e MNVZ-së vunë re se anëtarët e KZ-ve kishin vështirësi në plotësimin e 
protokolleve në 17 raste.105 Në 26 vendvotime, KZ-të nuk i postuan publikisht protokollet siç kërkohet 
me ligj. 
 
Procesi i nxjerrjes së rezultateve, i vëzhguar në 74 KZK, është vlerësuar si efikas dhe transparent, 
përkundër numrit tepër të madh të njerëzve herë pas here, kryesisht për shkak të organizimit joadekuat 
të hapësirave. Mospërputhje në disa protokolle të rezultateve të KZ-ve u vërejtën në 47 KZK. Në 19 
raste, anëtarët e KZ-ve u panë duke i përfunduar ose korrigjuar protokollet, gjë që tregonte se procedurat 
e numërimit nuk ishin kuptuar mjaftueshëm. Nxjerrja e rezultateve në përgjithësi përfundoi në orët e 
para të 25 prillit. Pas mbylljes së vendvotimeve, KSHZ-ja filloi të publikojë rezultatet e pjesshme, të 
pranuara në mënyrë elektronike nga vendvotimet, dhe i shpalli rezultatet preliminare duke u bazuar në 
90 për qind të protokolleve pak para mesnatës. Pjesëmarrja në votime u raportua në 49,92 për qind. 
 
C. SHPALLJA E REZULTATEVE TË RRETHIT TË PARË TË ZGJEDHJEVE PRESIDENCIALE 
 
Pas zgjidhjes së kundërshtimit me të cilin kontestoheshin rezultatet për një vendvotim në komunën e 
Likovës (shih Zgjidhja e kontesteve zgjedhore), KSHZ-ja i shpalli rezultatet përfundimtare të rrethit të 
parë të zgjedhjeve presidenciale më 2 maj. Rezultatet treguan se asnjë nga shtatë kandidatët nuk kishte 
marrë më shumë se gjysmën e votave të të gjithë votuesve të regjistruar, që është kusht për të fituar në 
rrethin e parë. Në përputhje me Kushtetutën, balotazhi presidencial u caktua për 8 maj midis dy 
kandidatëve kryesorë, presidentit aktual Stevo Pendarovski (i mbështetur nga koalicioni i udhëhequr 

 
105  Vëzhguesit e MNVZ-së raportuan një dallim në udhëzimet në gjuhën maqedonase dhe shqipe në formularët e 

protokollit të rezultateve, gjë që çoi në konfuzion për plotësimin e tyre dhe mospërputhje midis protokolleve. 

nga LSDM-ja) dhe kandidates së opozitës, Gordana Siljanovska-Davkova (e mbështetur nga koalicioni 
i udhëhequr nga VMRO-DPMNE-ja).106  
 
 
XIV. DITA E ZGJEDHJEVE PARLAMENTARE DHE E BALOTAZHIT PRESIDENCIAL 
 
Dita e zgjedhjeve parlamentare dhe e rrethit të dytë të zgjedhjeve presidenciale të 8 majit ishte 
përgjithësisht e qetë dhe paqësore.107 Ngjashëm me ditën e zgjedhjeve presidenciale të rrethit të parë, 
MVZ-ja e ODIHR-it vuri re se kandidatët presidencialë dhe kryetarët e partive postonin mesazhe në 
rrjetet sociale duke u kërkuar qytetarëve të votonin, duke përfshirë herë pas here mesazhe të fushatës, 
duke i kontestuar potencialisht rregullat e heshtjes së fushatës. 
 
A. HAPJA DHE VOTIMI 
 
MNVZ-ja i vlerësoi pozitivisht procedurat e hapjes në 120 nga 123 vendvotime të vëzhguara. Anëtarët 
e KZ-ve ishin kryesisht të njohur me procedurat dhe ruajtën transparencën. Megjithatë, disa procedura 
nuk u ndoqën vazhdimisht: protokollet e hapjes nuk ishin plotësuar dhe nënshkruar përpara se të fillonte 
votimi në 24 raste. Në 10 raste kutitë e votimit nuk ishin mbyllur siç duhet; dhe numri serik i vulave të 
sigurisë nuk ishte regjistruar në ditar në 4 raste. Anëtarët e KZ-ve hasën në vështirësi në konfigurimin 
e PBIV-e në 11 raste. Shumica e vendvotimeve u hapën me vonesa prej jo më shumë se 15 minutash.108 
 
Votimi u vlerësua pozitivisht në 99 për qind të 1.340 vendvotimeve të vëzhguara. Masat mbrojtëse 
procedurale si identifikimi i votuesve, vulosja e fletëve të votimit dhe nënshkrimi i listave të votuesve 
në përgjithësi u zbatuan në mënyrë korrekte. PBIV-të u konfiguruan dhe funksionuan pothuajse në të 
gjitha rastet, por në 24 për qind të rasteve të vëzhguara nga MNVZ-ja, makinat nuk arritën të 
identifikonin disa votues me të drejtë vote përmes skanimit të gjurmëve të gishtërinjve. Fshehtësia e 
votës në përgjithësi u respektua, megjithëse në disa raste të raportuara (19 vëzhgime), organizimi i 
hapësirës në vendvotim e cenonte fshehtësinë e votës. Votimi në grup ose ai familjar u vëzhgua në 4 
për qind të vendvotimeve (39 raste), shpesh nën maskimin e votimit të asistuar, gjë që ndikoi kryesisht 
në mundësinë e grave për të votuar lirisht dhe në fshehtësi. Në 4 për qind të vendvotimeve (41 
vëzhgime), persona që nuk ishin anëtarë të KZ-ve u vunë re se mbanin evidencë të votuesve që kishin 
votuar. Në 18 raste kutitë e votimit nuk ishin mbyllur siç duhet. Kërkesa ligjore që KZ-të t’i informojnë 
votuesit për procedurat e votimit nuk u respektua në rreth 41 për qind të vendvotimeve.109 
 
Për të parandaluar votimin në grup dhe për të ruajtur zgjedhjen e lirë për çdo votues, Komisioni 
Shtetëror i Zgjedhjeve duhet të zgjerojë sesionet e trajnimit dhe fushatat e edukimit të votuesve. Zyrtarët 
zgjedhorë duhet të zbatojnë masa mbrojtëse procedurale efektive gjatë votimit, si për shembull t’i 
informojnë votuesit për procesin e votimit dhe t’i respektojnë rregullat për votim të asistuar për të 
parandaluar votimin në grup ose atë familjar. 
 

 
106  Z. Pendarovski, i mbështetur nga koalicioni i udhëhequr nga LSDM-ja, mori 20,49 për qind të votave të vlefshme, 

ndërsa zonja Siljanovska-Davkova, e mbështetur nga koalicioni i udhëhequr nga VMRO-DPMNE-ja, mori 41,21 
për qind. 

107  Më 8 maj, prokuroria dhe policia raportuan incidente të izoluara të lidhura me zgjedhjet, duke përfshirë përpjekjet 
e supozuara për të ndikuar te votuesit në Negotinë dhe Koçanë që rezultuan me inicimin e procedurave penale, 
ndërsa pretendimet për blerje votash u hetuan në Ohër, Kriva Pallankë dhe Mavrovë dhe Rostushë, me ç’rast rasti 
i fundit përfundimisht u mbyll si i pabazuar. 

108  KSHZ-ja njoftoi se në tri vendvotime në komunat e Koçanës, Kumanovës dhe Ohrit problemet teknike me pajisjet 
biometrike nuk kanë mundur të zgjidhen dhe KSHZ-ja i autorizoi KZ-të që të vazhdojnë procesin e identifikimit të 
votuesve pa PBIV. 

109  Në zgjedhjet parlamentare, numri i përgjithshëm i votave të pavlefshme mbeti i krahasueshëm me rrethin e parë 
presidencial, në 2,7 për qind. Megjithatë, për balotazhin presidencial, përqindja e votave të pavlefshme u rrit në 5,6 
për qind. 

Përfaqësues të kandidatëve apo të partive politike ishin të pranishëm në 86 për qind të vendvotimeve të 
vëzhguara. Vëzhguesit qytetarë apo ndërkombëtarë ishin të pranishëm vetëm në 7 për qind të 
vëzhgimeve. Në më shumë se 99 për qind të vendvotimeve, të gjithë personat e autorizuar të pranishëm 
kishin pamje të qartë të procesit dhe pothuajse të gjitha KZ-të bashkëpunuan plotësisht me vëzhguesit 
e MNVZ-së. Gratë përbënin 49 për qind të anëtarëve të KZ-ve dhe përbënin 60 për qind të kryetarëve 
të vendvotimeve. Fatkeqësisht, afërsisht gjysma e vendvotimeve të vëzhguara nuk ofronin qasje të 
pavarur për personat me aftësi të kufizuara fizike, kurse organizimi i hapësirës ishte i papërshtatshëm 
për votuesit e tillë në një nga pesë vendvotime.  
 
B. NUMËRIMI DHE NXJERRJA E REZULTATEVE 
 
Vëzhguesit e MNVZ-së e vlerësuan negativisht procesin e numërimit në 16 nga 106 vendvotime të 
vëzhguara për shkak të gabimeve dhe lëshimeve procedurale, të cilat në përgjithësi i atribuoheshin 
gabimeve, mungesës së kuptimit të procedurave nga anëtarët e KZ-ve dhe përpjekjeve për përshpejtimin 
e procesit. Mungesat përfshinin mosrespektimin e rendit të përcaktuar të procedurave në 53 raste, mos 
numërimin e nënshkrimeve të votuesve në 24 raste dhe mos prishjen e fletëvotimeve të papërdorura në 
28 raste. Transparenca u cenua kur personat e autorizuar të pranishëm nuk kishin një pamje të qartë të 
numërimit të votave në 10 raste, kryetarët e KZ-ve nuk i tregonin vazhdimisht fletëvotimet gjatë 
numërimit në 35 raste dhe fletëvotimet u treguan pa u parë shenjat e tyre në 16 raste. KZ-të patën 
vështirësi në plotësimin e protokolleve të rezultateve në 26 vëzhgime. Në 19 vendvotime, anëtarët e 
KZ-ve i nënshkruan protokollet përpara se të përfundonin numërimin. Në 14 raste, persona që nuk i 
përkisnin KZ-ve morën pjesë në numërim. 
 
Nxjerrja e rezultateve u vlerësua si efikase dhe e qetë në 64 nga 66 KZK-të e vëzhguara. Mirëpo, në 
nëntë raste, hapësirat joadekuate të KZK-ve, kryesisht për shkak të hapësirës së pamjaftueshme, 
shkaktuan mbipopullim dhe zvogëlim të transparencës. Pavarësisht trajnimeve shtesë për plotësimin e 
protokolleve të rezultateve ndërmjet dy ditëve të zgjedhjeve, në 49 raste janë vërejtur gabime dhe 
mospërputhje të ndryshme, kryesisht gabime aritmetike që kërkonin korrigjime. Vëzhguesit e MNVZ-
së vunë re se në 24 raste, KZ-të i plotësuan protokollet e rezultateve në ambientet e KZK-së pak përpara 
se se t'i dorëzonin për nxjerrje të rezultateve.  
 
KSHZ-ja duhet të marrë masa për të ulur incidencën e mospërputhjeve procedurale gjatë numërimit të 
votave dhe gabimeve aritmetike në protokollet e rezultateve, duke përfshirë rishikimin e procedurave 
dhe protokollet e rezultateve dhe përmirësimin e trajnimit të anëtarëve të këshillave zgjedhorë. 
 
Pas mbylljes së vendvotimeve, KSHZ-ja në mënyrë të vazhdueshme publikoi rezultate të pjesshme, të 
ndara sipas vendvotimeve. Pjesëmarrja paraprake e votuesve ishte 55,36 për qind për zgjedhjet 
parlamentare dhe 47,48 për qind për balotazhin presidencial. Këto të dhëna treguan pjesëmarrje më të 
ulët të votuesve në garën presidenciale në zonat me shumicë etnike shqiptare, të cilat gjithashtu kishin 
një numër më të madh të fletëvotimeve të pavlefshme.110 
 
  

 
110  Në ditën e zgjedhjeve, qarkulluan spekulime të përhapura gjerësisht në rrjetet sociale që sugjeronin se disa parti 

politike shqiptare etnike i dekurajuan mbështetësit e tyre që të votonin në balotazhin presidencial. Bazuar në të 
dhënat preliminare të pjesëmarrjes nga KSHZ-ja, pjesëmarrja mesatare në komunat me shumicë etnike shqiptare 
ishte 45 për qind për zgjedhjet parlamentare dhe 24 për qind për zgjedhjet presidenciale. Në komunat e tjera së 
bashku, pjesëmarrja ishte 59 për qind për zgjedhjet parlamentare dhe 58 për qind për zgjedhjet presidenciale. Në 
shumë komuna të tilla, pjesëmarrja e ulët përkoi më tej me përqindjet e larta të votave të pavlefshme, p.sh., 32,6 
për qind në Likovë me pjesëmarrje prej 7,4 për qind, 17,8 për qind në Bogovinë me pjesëmarrje prej 11,9 për qind, 
ose 16,8 për qind në Tearcë me pjesëmarrje prej 20,5 për qind. 

XV. ZHVILLIMET PAS ZGJEDHJEVE  
 
Pas zgjedhjeve parlamentare, KSHZ-ja pranoi 26 kundërshtime që kontestonin rezultatet e 
vendvotimeve dhe rezultatet e përgjithshme në 2 njësi zgjedhore (NJZ). Pas shqyrtimit të materialeve 
dhe rinumërimit të votave nga vendvotimet e prekura në një mbledhje publike, KSHZ-ja miratoi gjashtë 
kundërshtime të parashtruara nga koalicioni VLEN dhe VMRO-DPMNE-ja, gjë që çoi në 
pavlefshmërinë e rezultateve në shtatë vendvotime.111 Ligji përcakton pavlefshmërinë e rezultateve të 
vendvotimeve në rast se konstatohen parregullsi të caktuara procedurale, pavarësisht nga madhësia e 
tyre. Në përputhje me këto dispozita, në disa vendvotime, rezultatet u shpallën të pavlefshme për shkak 
të mospërputhjeve të vogla.112 KSHZ-ja bëri rinumërimin e votave në të njëjtën kohë, gjë që e rrezikoi 
transparencën. Për më tepër, në procesin e vendimmarrjes, u vërejt se disa anëtarë të KSHZ-së votuan 
sipas linjave partiake, gjë që mund të dëshmojë për një devijim nga obligimet e tyre ligjore për të kryer 
detyrën në mënyrë profesionale.113 Në shumicën e vendimeve për hedhjen poshtë të kundërshtimeve, 
KSHZ-ja nuk i argumentoi gjetjet dhe konkluzionet e saj.114  
 
Pas ankesave të koalicionit të udhëhequr nga BDI-ja, pas shqyrtimit të përsëritur të materialit zgjedhor 
dhe rinumërimit të votave të hedhura, Gjykata Administrative i la në fuqi të gjitha vendimet e KSHZ-
së me të cilat shpalleshin të pavlefshme rezultatet e vendvotimeve. Kodi Zgjedhor parashikon që votimi 
duhet të përsëritet në vendvotime vetëm nëse votimi i përsëritur mund të ndikojë në rezultatin e 
zgjedhjeve, që është në kundërshtim me praktikën e mirë ndërkombëtare. Për më tepër, ligji nuk ofron 
zgjidhje për rastet kur rezultatet e përgjithshme mund të ndikohen nga pavlefshmëria kumulative e 
rezultateve të disa vendvotimeve, duke lejuar potencialisht vendime diskrecionale nga institucionet.115  

 
Rregullat në Kodin Zgjedhor për shpalljen e pavlefshme të rezultateve të zgjedhjeve duhet të rishikohen 
për t'u siguruar që ato janë në proporcion me shkeljet e konstatuara. Pavlefshmëria duhet të 
konsiderohet vetëm për shkelje të rënda që ndikojnë në rezultatet, dhe mund të kushtëzohet me një prag 
të përcaktuar. Ligji duhet të kërkojë përsëritjen e votimit për të gjitha pavlefshmëritë. 
 

 
111  Me kundërshtimet u kontestuan rezultatet në 137 vendvotime në kuadër të 4 njësive zgjedhore dhe rezultatet në 2 

njësi zgjedhore. Koalicioni VLEN parashtroi 9 kundërshtime në lidhje me 9 vendvotime, kurse koalicioni i VMRO-
DPMNE-së parashtroi 8 kundërshtime në lidhje me 109 vendvotime, duke kontestuar disa rezultate në njësitë 
zgjedhore nr. 5 dhe 6. Koalicioni i LSDM-së parashtroi 5 kundërshtime për 17 vendvotime. Nga 4 kundërshtimet e 
parashtruara nga “Levica” (E majta), 2 i kontestuan rezultatet në njësitë zgjedhore nr. 1 dhe 2 dhe 2 kishin të bënin 
me 2 vendvotime në njësinë zgjedhore nr. 2. Koalicioni VLEN përfundimisht tërhoqi 3 kundërshtime të tij. 
Rezultatet u shpallën të pavlefshme në njësinë zgjedhore nr. 5 në vendvotimin nr. 1470/1 dhe 1470 në Dollnen, 
vendvotimin nr. 1194 dhe 1202 në Krushevë, vendvotimin 1844 në Strugë dhe vendvotimin 1272 në Ohër, si dhe 
në njësinë zgjedhore nr. 6 në vendvotimin 2101 në Zhelinë. 

112  Ligji përcakton shpalljen të pavlefshme të rezultateve në rastet kur ka mospërputhje midis numrit të votuesve që 
votuan dhe numrit të fletëve të votimit në kutinë e votimit, mospërputhje midis numrit të gjurmëve të gishtërinjve 
të regjistruara nga PBIV-të dhe fletëve të votimit në kutinë e votimit, ose shkelje të Kodit Zgjedhor. Rezultatet u 
shpallën të pavlefshme në disa vendvotime për shkak të mospërputhjeve që varionin nga 1 deri në 4 vota ose 
gabimeve të vogla në protokolle. 

113  Disa anëtarë të KSHZ-së mbështetën veprimet e propozuara nga partitë e tyre përkatëse që i kanë emëruar, si p.sh. 
vënien në votim të iniciativave partiake që, me ligj, mund të inicioheshin vetëm nga KSHZ-ja sipas detyrës zyrtare, 
duke përfshirë rinumërimet në vendvotimet me një numër të konsiderueshëm votuesish të cilët nuk janë identifikuar 
me sukses nga PBIV-të, gjë që vetvetiu nuk përbëjnë parregullsi. 

114  Megjithëse në shumicën e rasteve të miratuara u konstatuan parregullsi përmes krahasimit të të dhënave në 
protokollet e rezultateve dhe PBIV-e, në disa vendime refuzuese nuk u ofruan të dhëna vërtetuese nga pajisjet për 
PBIV. Kjo përfshinte vendvotime të ndryshme në Bogovinë, Gostivar, Strugë, Kërçovë, Vrapçisht, Ohër, Demir 
Hisar, Krushevë, Manastir dhe Resnjë. 

115  Paragrafi II.3.3.101 i Raportit Shpjegues të Komisionit të Venedikut i vitit 2002 për Kodin e Praktikës së Mirë në 
Çështjet Zgjedhore rekomandon që rezultatet të shpallen të pavlefshme nëse parregullsitë mund të kenë ndikuar në 
rezultatin në një vendvotim, njësi zgjedhore ose në vend, dhe kërkon që "në zonat ku rezultatet janë anuluar, 
zgjedhjet duhet të përsëriten". 

Votimi u përsërit në vendvotimet e prekura më 22 maj. Një kundërshtim që i kontestonte rezultatet e 
votimit të përsëritur në një vendvotim në komunën e Zhelinës, i parashtruar nga BDI-ja, u refuzua nga 
KSHZ-ja dhe përfundimisht nga Gjykata Administrative. Zgjedhjet e përsëritura rezultuan me kalimin 
e një mandati nga koalicioni i udhëhequr nga BDI-ja në koalicionin VLEN. Rezultatet përfundimtare të 
balotazhit presidencial u shpallën më 11 maj, ndërsa rezultatet e zgjedhjeve parlamentare u konfirmuan 
nga KSHZ-ja për njësi zgjedhore ndërmjet 18 dhe 30 majit. Në përgjithësi, 41 nga 120 deputetët e 
Kuvendit të ri janë gra (34 për qind), një rënie e ndjeshme nga përbërja e mëparshme prej 42,5 për qind. 
Presidentja e zgjedhur është gruaja e parë presidente e vendit. 
 
 
XVI. REKOMANDIMET 
 
Këto rekomandime ashtu siç janë paraqitur përgjatë gjithë raportit, ofrohen me qëllim që të përmirësohet 
edhe më shumë zhvillimi i zgjedhjeve në Maqedoninë e Veriut dhe që të mbështeten përpjekjet për t'i 
sjellë ato në përputhje të plotë me përkushtimet e OSBE-së dhe obligimet dhe standardet e tjera 
ndërkombëtare për zgjedhje demokratike. Këto rekomandime duhen lexuar së bashku me rekomandimet 
e mëparshme të ODIHR-it, të cilat ende nuk janë trajtuar. OSBE/ODIHR-i është i gatshëm që t’u 
ndihmojë autoriteteve të Maqedonisë së Veriut të ta përmirësuar edhe më shumë procesin zgjedhor dhe 
për t’i trajtuar rekomandimet që gjenden në këtë raport dhe në raportet e mëparshme.116 
 
A. REKOMANDIMET PRIORITARE 
 
1. Kodi Zgjedhor duhet të rishikohet në mënyrë gjithëpërfshirëse për të eliminuar mospërputhjet, për 

ta harmonizuar atë me legjislacionin tjetër përkatës, dhe për ta sjellë atë në përputhje me angazhimet 
e OSBE-së, obligimet ndërkombëtare dhe praktikat e mira. Duhet të vendosen rregulla 
gjithëpërfshirëse për fushatën, duke përfshirë qasjen në media dhe financimin e fushatës në 
zgjedhjet presidenciale, për të garantuar mundësi të barabarta si për kandidatët presidencialë ashtu 
edhe për kandidatët për deputetë. Çdo reformë e tillë legjislative duhet të jetë publike, 
gjithëpërfshirëse dhe të kryhet një kohë të mjaftueshme përpara zgjedhjeve të ardhshme. 

 
2. Për të siguruar efikasitetin operacional të Komisionit Shtetëror të Zgjedhjeve dhe të Komisioneve 

Zgjedhore Komunale, autoritetet duhet të sigurojnë ndarje adekuate, efektive dhe në kohë të 
buxhetit për këto organe, duke përfshirë edhe në vitet jozgjedhore kur është e nevojshme, për të 
siguruar kushte adekuate për punësimin e stafit të mjaftueshëm të kualifikuar. 

 
3. Të gjitha autoritetet relevante, duke përfshirë organet e zbatimit të ligjit, duhet të bëjnë përpjekje 

të përbashkëta për të monitoruar, identifikuar dhe hetuar pretendimet për shkelje zgjedhore si blerja 
e votave, presioni ndaj votuesve dhe keqpërdorimi i burimeve administrative. Hetimet e tilla duhet 
të kryhen në mënyrë të plotë, transparente dhe në kohë. Votuesit duhet të informohen sistematikisht 
për mekanizmat për raportimin e shkeljeve. 

 

 
116  Ndjekja e rekomandimeve paraprake nga MVZ-ja e ODIHR-it është vlerësuar si më poshtë: rekomandimet 22 dhe 

23 nga raporti përfundimtar për zgjedhjet presidenciale të vitit 2019, dhe rekomandimet 10, 17, 19 dhe 26 nga 
raporti përfundimtar për zgjedhjet parlamentare të vitit 2021 janë zbatuar plotësisht. Rekomandimet 3, 7, 9, 11 nga 
raporti përfundimtar për zgjedhjet presidenciale të vitit 2019, rekomandimi 11 nga raporti përfundimtar për 
zgjedhjet parlamentare të vitit 2020 dhe rekomandimet 28 dhe 32 nga raporti përfundimtar për zgjedhjet lokale të 
vitit 2021 kryesisht janë zbatuar. Rekomandimet 4, 5, 13, 15, 17, 18, 20, 21, 25 dhe 27 nga raporti përfundimtar për 
zgjedhjet presidenciale të vitit 2019, rekomandimet 2, 4, 6, 9, 12, 14, 16, 17, 18 dhe 28 nga raporti përfundimtar 
për zgjedhjet parlamentare të vitit 2020, dhe rekomandimet 2, 4, 7, 8, 11, 14, 16, 18 dhe 30 nga raporti përfundimtar 
për zgjedhjet lokale të vitit 2021 janë zbatuar pjesërisht. Shih gjithashtu bazën e të dhënave të rekomandimeve 
zgjedhore të ODIHR-it. 

 

https://paragraph25.odihr.pl/
https://paragraph25.odihr.pl/

4. Institucionet relevante shtetërore dhe publike duhet të ndërmarrin hapa shtesë për të rritur 
pjesëmarrjen e grave në procesin zgjedhor dhe në vendimmarrjen politike. Partitë politike duhet të 
identifikojnë dhe të trajtojnë barrierat për përfshirjen e grave në politikë, duke përfshirë kryerjen e 
revizioneve gjinore dhe rishikimin dhe reformimin e praktikave brendapartiake që e pengojnë 
përfaqësimin e tyre efektiv brenda strukturave partiake. 

 
5. Mund t'i kushtohet vëmendje rishikimit të sistemit të financimit të fushatave zgjedhore, duk u 

bazuar në kritere objektive, të qarta dhe të arsyeshme. Për kandidatët presidencialë, fondet publike 
mund të ndahen në mënyrë të barabartë, ndërsa për fushatat parlamentare, ndarja mund të bazohet 
proporcionalisht në rezultatet e zgjedhjeve të partive. Për aktivitetet e fushatës së partive 
joparlamentare dhe të partive të sapokrijuara, duhet të merret parasysh ndarja e fondeve publike, 
potencialisht duke u bazuar në pragjet minimale të mbështetjes. 

 
6. Për të garantuar qasje në mjete juridike efektive, korniza ligjore duhet të rishikohet për të eliminuar 

kufizimet e panevojshme mbi të drejtat e votuesve për të parashtruar kundërshtime dhe ankesa 
zgjedhore. 

 
7. KSHZ-ja duhet të marrë masa për të ulur incidencën e mospërputhjeve procedurale gjatë numërimit 

të votave dhe gabimeve aritmetike në protokollet e rezultateve, duke përfshirë rishikimin e 
procedurave dhe protokollet e rezultateve dhe përmirësimin e trajnimit të anëtarëve të këshillave 
zgjedhorë. 

 
B. REKOMANDIME TË TJERA 
 
Sistemi zgjedhor dhe korniza ligjore 
 
8. Për të garantuar barazinë e votave, legjislacioni duhet të përcaktojë një metodologji të qartë dhe të 

qëndrueshme dhe rregulla për një rishikim periodik të kufijve të njësive zgjedhore nga një organ i 
pavarur. Përcaktimi i kufijve të njësive zgjedhore duhet të kryhet në kohë, në mënyrë transparente, 
të paanshme dhe gjithëpërfshirëse, shumë përpara zgjedhjeve të ardhshme. 

 
Administrimi i zgjedhjeve 
 
9. Për të rritur efektivitetin e emërimit të anëtarëve të Komisioneve Zgjedhore Komunale dhe të 

Këshillave Zgjedhore, duhet t'i kushtohet vëmendje përditësimit dhe rishikimit të bazës së të 
dhënave të nëpunësve shtetërorë dhe atyre publikë dhe zgjerimit të kritereve të pranueshmërisë për 
të zgjeruar grupin e kandidatëve të përshtatshëm për emërim. Për të garantuar stabilitetin e këtyre 
organeve, legjislacioni duhet të vendosë një afat të arsyeshëm për ndryshime në përbërjen e tyre 
përpara ditës së zgjedhjeve. 

 
10. Të gjithë aktorët relevantë duhet të koordinohen për të siguruar pjesëmarrjen e pavarur të personave 

me lloje të ndryshme të aftësive të kufizuara në të gjithë procesin zgjedhor, në përputhje me 
standardet ndërkombëtare dhe praktikat e mira, duke siguruar që ambientet dhe organizimi i 
hapësirës brenda vendvotimeve të jenë të qasshme në mënyrë të pavarur dhe se informacioni për 
procesin zgjedhor të jetë në dispozicion në formate të qasshme. 

 
Regjistrimi i votuesve 
 
11. Për të garantuar që të gjithë qytetarët me të drejtë vote mund të ushtrojnë në mënyrë efektive të 

drejtën e tyre për të votuar, autoritetet duhet të marrin masat e duhura për të siguruar që të gjithë 
votuesit, duke i përfshirë edhe ata pa dokumente të vlefshme identifikimi, të përfshihen në mënyrë 

efektive në regjistrin e votuesve. Kodi Zgjedhor duhet të ndryshohet për të paraparë përditësime të 
regjistrit të votuesve ndërmjet dy rretheve të zgjedhjeve presidenciale. 

 
12. Për të rritur saktësinë e regjistrit të votuesve, duhet të krijohen mekanizma adekuat për përditësimin, 

harmonizimin dhe pastrimin e bazave përkatëse të të dhënave shtetërore që shërbejnë si bazë për 
regjistrin e votuesve. Autoritetet duhet ta lehtësojnë kryerjen e revizioneve domethënëse të regjistrit 
të votuesve dhe bazave të tjera të të dhënave përkatëse. 

 
Regjistrimi i kandidatëve 
 
13. Për të nxitur më tej pluralizmin në regjistrimin e kandidatëve, legjislacioni zgjedhor duhet të 

rishikohet që të ofrojë mundësinë e kandidaturave individuale. 
 

14. Kërkesa për kandidatët e mundshëm që të zbulojnë identitetin e tyre etnik duhet të rishqyrtohet.  
 
Fushata zgjedhore 
 
15. Legjislativi duhet të marrë në konsideratë, në konsultim me organin rregullator të mediave dhe 

palët e tjera të interesuara, hapa për të rregulluar aktivitetet e fushatës dhe reklamat politike në 
mediat online dhe portalet e rrjeteve sociale, si dhe financimin e tyre.  

 
Financimi i fushatës 

 
16. Për të parandaluar mundësitë për transaksione “quid pro quo” (një favor ose avantazh i dhënë në 

këmbim të diçkaje), dispozitat ligjore në lidhje me donacionet për fushatat zgjedhore duhet të 
rishikohen për të harmonizuar afatet kohore të donacioneve me periudhën e fushatës dhe për të 
hequr mundësinë e dhënies së donacioneve pas zgjedhjeve. 

 
17. Të gjitha raportet e financimit të fushatës duhet të përfshijnë informacion mbi kontributet dhe 

shpenzimet e bëra, duke përfshirë ato nga partitë politike që mbështesin kandidatët presidencialë. 
Raportet duhet të dorëzohen në mënyrë elektronike në një format lehtësisht të kërkueshëm dhe të 
bëhen publike menjëherë pas dorëzimit. Afatet e fundit për dorëzimin dhe revizionin e raporteve 
financiare përfundimtare duhet të shkurtohen për t’u përshtatur me praktikën e mirë ndërkombëtare. 

 
18. Për të rritur transparencën dhe efektivitetin e mbikëqyrjes së financimit të fushatës, Komisioni 

Shtetëror për Parandalimin e Korrupsionit dhe Enti Shtetëror i Revizionit duhet t’i kenë burimet 
adekuate dhe të posedojnë ekspertizën e nevojshme teknike. Këto institucione duhet të kryejnë një 
shqyrtim efektiv të financimit të fushatës dhe duhet t’i marrin parasysh siç duhet dhe në kohë të 
gjitha raportet dhe kundërshtimet në lidhje me parregullsitë e supozuara. 

 
Mediat 
 
19. Praktika e financimit shtetëror që u paguhet drejtpërdrejt mediave mund të rishikohet. Nëse ruhet, 

për të rritur llogaridhënien dhe transparencën, legjislacioni duhet të vendosë kritere të qarta dhe 
objektive për pranueshmërinë e portaleve të lajmeve online për kompensimin nga ana e shtetit të 
reklamave politike me pagesë. 
 

20. Për të garantuar qasje të barabartë në burime dhe për të kontribuar për një mjedis të përgjithshëm 
mediatik me cilësi më të lartë dhe më të larmishëm, mund të hulumtohen metoda alternative të 
financimit për mediat e shkruara, transmetuese dhe ato online brenda një kornize të sigurt dhe 
transparente, duke u bazuar në konsultimet gjithëpërfshirëse me të gjithë aktorët relevantë. 

Zgjidhja e kontesteve zgjedhore 
 
21. Duhet konsideruar mundësia për zgjatjen e afateve për parashtrimin e ankesave dhe për marrjen e 

vendimeve për kundërshtimet dhe ankesat zgjedhore për t'u përafruar me praktikat e mira 
ndërkombëtare. 
 

22. Duhet të lehtësohet qasje më e madhe në mjetet juridike, si p.sh. përmes një sistemi plotësisht 
funksional të parashtrimit online. Administrata zgjedhore duhet të shqyrtojë tërësisht të gjitha 
kundërshtimet në kohën e duhur dhe të miratojë vendime të bazuara, të cilat duhet të publikohen 
menjëherë.   

 
Ditët e zgjedhjeve  
 
23. Për të siguruar fshehtësinë e votës, duhet të rishikohen kriteret ligjore për formimin e 

vendvotimeve. Në veçanti, vendvotimet me më pak se dhjetë votues duhet të bashkohen me 
vendvotimet e afërta dhe fletëvotimet e tyre të mblidhen së bashku. 
 

24. Për të parandaluar votimin në grup dhe për të ruajtur zgjedhjen e lirë për çdo votues, Komisioni 
Shtetëror i Zgjedhjeve duhet të zgjerojë sesionet e trajnimit dhe fushatat e edukimit të votuesve. 
Zyrtarët zgjedhorë duhet të zbatojnë masa mbrojtëse procedurale efektive gjatë votimit, si për 
shembull t’i informojnë votuesit për procesin e votimit dhe t’i respektojnë rregullat për votim të 
asistuar për të parandaluar votimin në grup ose atë familjar. 

 
Zhvillimet pas zgjedhjeve 
 
25. Rregullat në Kodin Zgjedhor për shpalljen e pavlefshme të rezultateve të zgjedhjeve duhet të 

rishikohen për t'u siguruar që ato janë në proporcion me shkeljet e konstatuara. Pavlefshmëria duhet 
të konsiderohet vetëm për shkelje të rënda që ndikojnë në rezultatet, dhe mund të kushtëzohet me 
një prag të përcaktuar. Ligji duhet të kërkojë përsëritjen e votimit për të gjitha pavlefshmëritë. 

SHTOJCA I: REZULTATET PËRFUNDIMTARE TË ZGJEDHJEVE 
 
ZGJEDHJET PRESIDENTCIALE – RRETHI I PARË117 
 
Numri i përgjithshëm i votuesve të regjistruar 1.814.317 

Numri i votuesve në listën zgjedhore për votim në vend 1.713.758 
Numri i votuesve në listën e votuesve që banojnë përkohësisht 
jashtë vendit  

95.116 

Numri i votuesve të regjistruar për të votuar jashtë vendit 2.569 
Numri i përgjithshëm i votuesve të regjistruar për votim të 
hershëm 

9.809 

Numri i përgjithshëm i votave të hedhura (pjesëmarrja) 905.622 (49,92 për qind) 
Numri i votave të vlefshme 881.040 
Numri i votave të pavlefshme 24.560 

 
Kandidati (sipas renditjes së paraqitjes në fletëvotim) Votat Përqindja118 

Stevo Pendarovski (i mbështetur nga koalicioni i udhëhequr nga 
LSDM-ja) 

180.499 20,49 

Gordana Siljanovska-Davkova (e mbështetur nga koalicioni i 
udhëhequr nga VMRO-DPMNE-ja) 363.085 41,21 

Stevço Jakimovski (i mbështetur nga koalicioni i udhëhequr 
nga GROM-i) 

8.121 0,92 

Bujar Osmani (i mbështetur nga koalicioni i udhëhequr nga 
BDI-ja) 

120.811 13,71 

Biljana Vankovska-Cvetkovska (e mbështetur nga E majta) 41.311 4,69 
Arben Taravari (i mbështetur nga koalicioni VLEN) 83.337 9,46 
Maksim Dimitrievski (i mbështetur nga ZNAM – Lëvizja për 
Maqedoninë Tonë) 

83.855 9,52 

 
 
ZGJEDHJET PRESIDENCIALE – RRETHI I DYTË119 
 
Numri i përgjithshëm i votuesve të regjistruar 1.814.317 

Numri i përgjithshëm i votuesve të regjistruar për votim të 
hershëm 

13969 

Numri i përgjithshëm i votave të hedhura (pjesëmarrja) 861.211 (47,47 për qind) 
Numri i votave të vlefshme 812899 
Numri i votave të pavlefshme 48289 

 
Kandidati (sipas renditjes së paraqitjes në fletëvotim) Votat Përqindja 

Stevo Pendarovski (i mbështetur nga koalicioni i udhëhequr nga 
LSDM-ja) 

251899 30,99 

 
117  Bazuar në Konkluzionin për përfundimin e rezultateve të zgjedhjes së Presidentit të Republikës së Maqedonisë së 

Veriut, të mbajtur më 24 prill 2024 (nr. 09-1854/1), të miratuar nga KSHZ-ja më 2 maj 2024.  
118  Të gjitha përqindjet e votave të fituara numërohen nga numri total i votave të vlefshme, ndërsa KSHZ-ja i paraqet 

përqindjet nga të gjitha votat e hedhura. 
119  Bazuar në Konkluzionin për përfundimin e rezultateve të zgjedhjes së Presidentit të Republikës së Maqedonisë së 

Veriut, të mbajtur më 8 maj 2024 (nr. 08-2163/1), të miratuar nga KSHZ-ja më 11 maj 2024.  

https://drive.google.com/file/d/19p92UR04jpFuXlr7cQYGIxTRjwZaNHNy/view
https://drive.google.com/file/d/19p92UR04jpFuXlr7cQYGIxTRjwZaNHNy/view
https://drive.google.com/file/d/1CD9ZULhaQBDXOCOUIM7RBWUQrVAlcTtn/view
https://drive.google.com/file/d/1CD9ZULhaQBDXOCOUIM7RBWUQrVAlcTtn/view


Republika e Maqedonisë së Veriut                                                        Faqja: 39 
Zgjedhjet presidenciale dhe parlamentare, 24 prill dhe 8 maj 2024 
Raporti përfundimtar i Misionit të ODIHR-it për Vëzhgimin e Zgjedhjeve 

Gordana Siljanovska-Davkova (e mbështetur nga koalicioni i 
udhëhequr nga VMRO-DPMNE-ja) 

561000 69,01 

 
ZGJEDHJET PARLAMENTARE120 
 
Numri i përgjithshëm i votuesve të regjistruar 1815350 

Numri i votuesve në listën zgjedhore për votim në vend 1716664 
Numri i votuesve në listën e votuesve që banojnë përkohësisht 
jashtë vendit  

96010 

Numri i përgjithshëm i votuesve të regjistruar për votim të 
hershëm 

14064 

Numri i përgjithshëm i votave të hedhura (pjesëmarrja) 1.006.436 (55,44 për qind) 
Numri i votave të vlefshme 978980 
Numri i votave të pavlefshme 27451 

 
Lista e kandidatëve (sipas renditjes së paraqitjes 

në fletëvotim) 
Votat Përqindja Mandatet 

Koalicioni për Ardhmërinë Evropiane (koalicioni i 
udhëhequr nga LSDM-ja) 

154.447 15,78 18 

Koalicioni “Maqedonia juaj” VMRO-DMPNE-ja  436.407 44,58 58 
Koalicioni “Trimërisht për Maqedoninë” (koalicioni i 
udhëhequr nga GROM-i) 

4.522 0,46 -- 

Koalicioni “Fronti Evropian” (koalicioni i udhëhequr 
nga BDI-ja) 

137.690 14,07 18 

Partia Politike “Levica” (E majta) 68.637 7,01 6 
Koalitconi VLEN 106.937 10,92 14 
Lëvizja ZNAM – Për Maqedoninë Tonë 56.232 5,74 6 
Maqedonia Unike 1.688 0,17 -- 
Partia Politike Alternativa e Re Shkup  3.515 0,36 -- 
Partia politike AVAJA 2.908 0,30 -- 
Lëvizja Qytetare Evropiane 241 0,02 -- 
Epoka e Tretë Maqedonase – Lista e pavarur e 
Maqedonisë Sovranistët 

966 0,10 -- 

Partia Jote 1.794 0,18 -- 
Mëmëdheu Maqedonia 1.099 0,11 -- 
Partia Politike E djathta 535 0,05 -- 
Partia politike Demokratët 912 0,09 -- 
Partia e Punëtorëve 450 0,05 -- 

 
  

 
120  Bazuar në Konkluzionin për përfundimin e rezultateve dhe shpërndarjen e mandateve sipas njësive zgjedhore në 

zgjedhjet për deputetë të Republikës së Maqedonisë së Veriut, të mbajtura më 8 maj 2024  (nr. 08-2677/1), të 
miratuar nga KSHZ-ja më 18 maj 2024, Konkluzionin për publikimin e rezultateve përfundimtare dhe shpërndarjen 
e mandateve në njësinë zgjedhore nr. 5 në zgjedhjet për deputetë të Republikës së Maqedonisë së Veriut, të mbajtura 
më 8 maj 2024, pas përfundimit të procesit pas kundërshtimeve të parashtruara. (nr. 08-2677/2), të miratuar nga 
KSHZ-ja më 27 maj 2024, Konkluzionin për publikimin e rezultateve përfundimtare dhe shpërndarjen e mandateve 
në njësinë zgjedhore nr. 6 në zgjedhjet për deputetë të Republikës së Maqedonisë së Veriut, të mbajtura më 8 maj 
2024, pas përfundimit të procesit pas kundërshtimeve të parashtruara. (nr. 08-3081/1), të miratuar nga KSHZ-ja më 
30 maj 2024, dhe informatave në dispozicion në ueb-faqen e rezultateve të KSHZ-së.  

https://drive.google.com/file/d/1FOhZcIgginryKFcUmZAEYAhyv_gNlNzf/view
https://drive.google.com/file/d/1FOhZcIgginryKFcUmZAEYAhyv_gNlNzf/view
https://drive.google.com/file/d/13SHgHfcaacNxX9C-tRMq4U4VEffdPc6d/view
https://drive.google.com/file/d/13SHgHfcaacNxX9C-tRMq4U4VEffdPc6d/view
https://drive.google.com/file/d/13SHgHfcaacNxX9C-tRMq4U4VEffdPc6d/view
https://drive.google.com/file/d/1PXLbFu1Zzc-RsaA9fK-oQHTeOnWt6BY9/view
https://drive.google.com/file/d/1PXLbFu1Zzc-RsaA9fK-oQHTeOnWt6BY9/view
https://drive.google.com/file/d/1PXLbFu1Zzc-RsaA9fK-oQHTeOnWt6BY9/view
https://rezultati.sec.mk/mk/parl/r

SHTOJCA II: LISTA E VËZHGUESVE NË MISIONIN NDËRKOMBËTAR PËR 
VËZHGIMIN E ZGJEDHJEVE 
 
 
Asambleja Parlamentare e OSBE-së 
 
Samkharadze Nikoloz Koordinator Special Gjeorgji 
Ödebrink Carina Shefe e delegacionit Suedi 
Bushati Helidon Deputet Shqipëri 
Goxheri Bojan Staf i Delegacionit Shqipëri 
Gjiknuri Damian Deputet Shqipëri 
Leti Dorina Staf i Delegacionit Shqipëri 
Valika Ermonela Deputet Shqipëri 
Gödl Ernst Deputet Austri 
Kassegger Axel Deputet Austri 
Scherak Nikolaus Deputet Austri 
Troch Harald Deputet Austri 
Groothedde Celia Deputet Belgjikë 
Kyriakou Hadjiyianni Kyriakos Deputet Qipro 
Merkl Radek Staf i Delegacionit Republika Çeke 
Václavec Ladislav Deputet Republika Çeke 
Zeman Jaroslav Deputet Republika Çeke 
Valentin Kim Deputet Danimarkë 
Hopsu Inka Deputet Finlandë 
Huru Petri Deputet Finlandë 
Koltchanov Stéphanie Sekretariati i AP të OSBE-së Francë 
Portes Thomas Deputet Francë 
Kaufmann Maltë Deputet Gjermani 
Keuter Stefan Deputet Gjermani 
Koci Freyja Sekretariati i AP të OSBE-së Gjermani 
Mijatoviq Boris Deputet Gjermani 
Schreider Christian Deputet Gjermani 
Antoniou Maria Deputet Greqi 
Champouris Georgios Staf i Delegacionit Greqi 
Karaoglou Theodoros Deputet Greqi 
Alfieri Alessandro Deputet Itali 
Bilotti Anna Deputet Itali 
Onori Federica Deputet Itali 
Trezza Giuseppe Staf i Delegacionit Itali 
Baum Gilles Deputet Luksemburg 
Bisenius Marie-Pia Staf i Delegacionit Luksemburg 
Etgen Fernand Deputet Luksemburg 
Haagen Claude Deputet Luksemburg 
Ditrich Boris Deputet Holandë 
Vogels Henrica (Rian) Deputet Holandë 
Fageras Mona Lil Deputet Norvegji 
Mossleth Siv Deputet Norvegji 

Ness Synnove Staf i Delegacionit Norvegji 
Bierecki Grzegorz Deputet Poloni 
Jarmuziewicz Tadeusz Deputet Poloni 
Mykietynski Marcin Staf i Delegacionit Poloni 
Pasławska Urszula Deputet Poloni 
Graça Nunes Luís Deputet Portugali 
Barna Ilie-Dan Deputet Rumani 
Boyarskaya Daria Sekretariati i AP të OSBE-së Federata Ruse 
Ivanishcheva Anzhelika Sekretariati i AP të OSBE-së Federata Ruse 
Abdili Sherif Sekretariati i AP të OSBE-së Serbi 
Krajčí Marek Deputet Sllovaki 
Rallo Artemi Vicent Deputet Spanjë 
Begiq Denis Deputet Suedi 
De Ciutiis Simona Staf i Delegacionit Suedi 
Demner Jonathan Staf i Delegacionit Suedi 
Hannah Robert Deputet Suedi 
Isaksson Lars Deputet Suedi 
Nicholson Marie Deputet Suedi 
Nilsson Ulrik Deputet Suedi 
Rodén Jessica Deputet Suedi 
Söder Björn Deputet Suedi 
Baybatur Murat Deputet Turqi 
Dalkiliç Halis Deputet Turqi 
Öztunç Ali Deputet Turqi 
Uçar Kamil Staf i Delegacionit Turqi 
Alieksieiev Sergii Deputet Ukrainë 
Dubnov Artem Deputet Ukrainë 
Gerashchenko Iryna Deputet Ukrainë 
Huq Rupa Deputet Mbretëria e Bashkuar 
Mills Nigel Deputet Mbretëria e Bashkuar 
Mccuiston Jennifer Staf i Delegacionit Shtetet e Bashkuara të Amerikës 
Simrell Shannon Staf i Delegacionit Shtetet e Bashkuara të Amerikës 
 
Asambleja Parlamentare e Këshillit të Evropës   
 
Heer Alfred Shef i delegacionit Zvicër 
Gevorgyan Armen Deputet Armeni 
Buchmann Christian Deputet Austri 
Schennach Stefan Deputet Austri 
Borenoviq Branisllav Deputet Bosnjë dhe Hercegovinë 
Ganoux Florence Komisioni i Venedikut Francë 
Roller-Kaufman Carine Sekretariati i APKE-së Francë 
Tanguy Liliana Deputet Francë 
Janssen Michael Komisioni i Venedikut Gjermani 
Stamatis Georgios Deputet Greqi 
O’Reilly Joseph Deputet Irlandë 

Billi Simone   Deputet Itali 
Floridia Aurora Deputet Itali 
Turgunaliev Maksat Person shoqërues Kirgistan 
Said Chris Deputet Maltë 
Blikra Jone Deputet Norvegji 
Libicki Jan Philip Deputet Poloni 
Neagu Denisa Deputet Rumani 
Torcătoriu Bogdan Sekretariati i APKE-së Rumani 
Sánchez García José María Deputet Spanjë 
Arslan Sibel Deputet Zvicër 
Fridez Pierre-Alain Deputet Zvicër 
Akalin Mehmet Deputet Turqi 
Celenk Ozen Sevilay Deputet Turqi 
 
Parlamenti Evropian 
 
López Gil Leopoldo Shef i delegacionit Spanjë 
Hesse Martina Këshilltare për Politikat e PE-së Belgjikë 
Graser Lasic Marina Sekretariati i PE-së Kroaci 
Douaud Armelle Sekretariati i PE-së Francë 
Berg Lars Patrick   Eurodeputet Gjermani 
Castaldo Fabio Massimo Eurodeputet Itali 
Luiza Raffaele Sekretariati i PE-së Itali 
Ormel Henk Jan   Eurodeputet Holandë 
Van Der Werff Hugo Paul Këshilltar për Politikat e PE-së Holandë 
Bilčík Vlladimir   Eurodeputet Sllovaki 
Nart Javier   Eurodeputet Spanjë 
 
Vëzhguesit afatshkurtër të MVZ-së së ODIHR-it 
 
Bushati Arturi Shqipëri 
Cici Arben Shqipëri 
Aschaber Manfred Austri 
Bouacem Benjamin Austri 
Doschek Florian Austri 
Griessler Kristina Eva Austri 
Hagspiel Hermann Austri 
Töglhofer Theresia Austri 
Elleboudt Adrien Belgjikë 
Saelman Helena Belgjikë 
Thirion Jérémy Belgjikë 
Van de Kauter An Belgjikë 
Vranjes Aleksandar Bosnjë dhe Hercegovinë 
Zubonja Marijana Bosnjë dhe Hercegovinë 
Ahuja Harpreet Kanada 
Banks-Demuth Andrea Kanada 

Hodgson Barbara Kanada 
Krawetz Nicholas Kanada 
Pedneault Maxime Kanada 
Tsao Jonathan Kanada 
Whittaker Kateryna Kanada 
Đevoić Matko Kroaci 
Geidt Lenka Republika Çeke 
Med František Republika Çeke 
Mítková Veronika Republika Çeke 
Pham Bich Ngoc Republika Çeke 
Dergam Adriana Republika Çeke 
Kazdová Monika Republika Çeke 
Němec Jiří Republika Çeke 
Schmiedová Petra Republika Çeke 
Bang Hanne Danimarkë 
Holtze Gert Danimarkë 
Kyrø Øjvind Danimarkë 
Lauritsen Poul Danimarkë 
Lind Kirsten Danimarkë 
Moesby Ole Danimarkë 
Petersen Ingegerd Danimarkë 
Ravn Peter Danimarkë 
Schmidt Jan Danimarkë 
Maspanov Marge Estoni 
Siplane Andres Estoni 
Dorji Ilona Finlandë 
Koisti Timo Finlandë 
Oksanen Tatu Finlandë 
Sykko Janne Finlandë 
Vesalainen Maria Finlandë 
Aubert Béatrice Francë 
Contamin Bénédicte Francë 
Contensou Clémence Francë 
Dardant Philippe Francë 
de Leffe Marie Francë 
Delumeau Pascal Francë 
Jouannet Marion Francë 
Palahouane Emilie Francë 
Pellerin Rémi Francë 
Picot Christophe Francë 
Serafini Claudio Francë 
Vazquez Matthias Francë 
Yakhlaf-Lallemand Nadia Francë 
Bobokhidze Elene Gjeorgji 
Kinkladze Tatia Gjeorgji 
Alck Sabine Gjermani 

Aschmoneit Walter Gjermani 
Bartels David Gjermani 
Bess Henning Gjermani 
Bloss Lasia Gjermani 
Bosze Izabella  Gjermani 
Brand Judith Gjermani 
Bronkal Daniel Gjermani 
Brueser Edgar Gjermani 
Buettner Ingo Gjermani 
Bühlmeier David Gjermani 
Burudshiew Konstantin Gjermani 
Butter Marius Gjermani 
Ehren Ute Gjermani 
Freund Hanns Gjermani 
Galla Randolph Gjermani 
Hauter Mario  Gjermani 
Herkenhoff Maria Gjermani 
Hueskes Kathrin Gjermani 
Jung Fabian Gjermani 
Kleffel Rainer Gjermani 
Kohlmeier Peter Gjermani 
Krech Brigitte Gjermani 
Kunert Andreas Gjermani 
Lingenthal Dietrich Gjermani 
Loch Alexander Gjermani 
Maiweg Andrea Gjermani 
Menz Beatrice Gjermani 
Neundorf Ulrike Gjermani 
Neymeyer Susanne Gjermani 
Nupnau Ben Gjermani 
Pysarenko Anna Gjermani 
Roeder Mark Gjermani 
Rosendahl Heinrich Gjermani 
Rumpf Matthias Gjermani 
Schomaker Katrin Gjermani 
Schulze Claudia Gjermani 
Schuster Martin Gjermani 
Tietz Sarah Gjermani 
Veith Christoph Gjermani 
Weber Edith Gjermani 
Zweig Richard Gjermani 
Fischer Fischer  Gjermani  
Diagouma Maria Greqi 
Gkatzaras Vasileios Greqi 
Kanakidis Dimitrios Greqi 
Kanellopoulou Maria Greqi 

Koltsida Lamprini Greqi 
Petropoulos Eleftherios Greqi 
Psiachas Dimitrios Greqi 
Yiannias Nicholas Greqi 
Baár Gábor Hungari 
Baktai Erik Hungari 
Gábriel Győző  Hungari 
Sveinsson Gunnar Islandë 
Boyd Deirdre Irlandë 
Clay Ian Irlandë 
Coakley John Paul Irlandë 
Doneli Patricia Irlandë 
Gogarty Brendan Irlandë 
Grange Michael Irlandë 
Greene Sarah Irlandë 
Kiernan Maria Irlandë 
Bartolomucci  Maria  Itali 
Benvenuti Lorenzo Itali 
Morini Mara Itali 
Tardioli Renata Itali 
Sacagiu Vladimir Moldavia 
Miloviq Boshko Mali i Zi 
Vukoviq-Simonoviq Bosiljka Mali i Zi 
Bosch Robert Holandë 
Caspers Cornelis Holandë 
Dwinger Sabine Holandë 
Helle Yvonne Holandë 
Lund Toril Norvegji 
Salvesen Elisabeth Norvegji 
Seim Øyvind Norvegji 
Svartefoss Per Norvegji 
Quitério Gonçalo Portugali 
Rego Henriques Pedro Portugali 
Balan Luminita Rumani 
Nicolae Georgeta-Ofelia Rumani 
Popoviq Alexandru Rumani 
Borjaniq Milica Serbi 
Stankoviq Sanja Serbi 
Gorjup Krapshe Benjamin Slloveni 
Chalco Miranda Carlos  Spanjë 
Fontenla Pita-Baamonde Alberto Spanjë 
González Maldonado Raquel Spanjë 
López de Haro López María Spanjë 
Nievergelt Rafael Spanjë 
Rodríguez Díaz Patricia Spanjë 
Torres-Lacasa Jose-Antonio Spanjë 

Åkerblom Catrine  Suedi 
Bergknut Knut Suedi 
Fenjan Tamara Suedi 
Glans Stig Suedi 
Haggren Åke Suedi 
Hammarskjöld Erik  Suedi 
Karlsson Tommy Suedi 
Lindblad Linda Suedi 
Lundqvist Björn Suedi 
Magnuson Buur Stina Suedi 
Nareskog Hans Suedi 
Nyman Per-Olov Suedi 
Persson Erik Suedi 
Petri Lisa Suedi 
Prades Barcelo Maximo Juan Suedi 
Stenvall Anna Suedi 
Ströje Wilkens Zackie Madeleine Suedi 
Sundberg Inga Suedi 
Tallberg Bo Suedi 
Tollemark Lars Suedi 
Wållberg Peter Suedi 
Wandler Erik Suedi 
Chappuis Jensen Fairlie Zvicër 
Comandini Fabrizio Zvicër 
Estermann Johanna Zvicër 
Michel Matthias Zvicër 
Portmann Hans-Peter Zvicër 
Ziegler Stefan Zvicër 
Tsymbaliuk Yevhenii Ukrainë 
Adetona Adebayo Mbretëria e Bashkuar 
Battersby Anna Mbretëria e Bashkuar 
Campion Sonali Mbretëria e Bashkuar 
Congreve Matthew Mbretëria e Bashkuar 
Etim-Gorst Teresa Mbretëria e Bashkuar 
Goldsmith Naomi Mbretëria e Bashkuar 
Greider Alice Mbretëria e Bashkuar 
Numminen Anttoni Mbretëria e Bashkuar 
Pegler Mark Mbretëria e Bashkuar 
Sayer James Mbretëria e Bashkuar 
Scott Gerard Mbretëria e Bashkuar 
Tilley Marc Mbretëria e Bashkuar 
Usmani Martinez Soraya Mbretëria e Bashkuar 
Verjee Aly Mbretëria e Bashkuar 
Wynne Janet Mbretëria e Bashkuar 
Akoiwala Jallah Shtetet e Bashkuara të Amerikës 
Alvarado José Shtetet e Bashkuara të Amerikës 



Republika e Maqedonisë së Veriut                                                        Faqja: 47 
Zgjedhjet presidenciale dhe parlamentare, 24 prill dhe 8 maj 2024 
Raporti përfundimtar i Misionit të ODIHR-it për Vëzhgimin e Zgjedhjeve 

Amador Jorge Shtetet e Bashkuara të Amerikës 
Bailey-Daystar Jacob Shtetet e Bashkuara të Amerikës 
Banu Bogdan Shtetet e Bashkuara të Amerikës 
Bartos Omar Shtetet e Bashkuara të Amerikës 
Beck Christopher Shtetet e Bashkuara të Amerikës 
Blackburn Elizabeth Shtetet e Bashkuara të Amerikës 
Brossart Joseph Shtetet e Bashkuara të Amerikës 
Butz Jennifer Shtetet e Bashkuara të Amerikës 
Cooper Dawn Shtetet e Bashkuara të Amerikës 
Cooper Susanne Shtetet e Bashkuara të Amerikës 
Crawford Henry Shtetet e Bashkuara të Amerikës 
Dorovic Asim Shtetet e Bashkuara të Amerikës 
Eleusizov Aiesha Shtetet e Bashkuara të Amerikës 
Farley Stephen Shtetet e Bashkuara të Amerikës 
Funcheon Gloria Shtetet e Bashkuara të Amerikës 
Galt Sarah Shtetet e Bashkuara të Amerikës 
Gillette Connor Shtetet e Bashkuara të Amerikës 
Graham Rebecca Shtetet e Bashkuara të Amerikës 
Hanna Juliet Shtetet e Bashkuara të Amerikës 
Hawkins David Shtetet e Bashkuara të Amerikës 
Henny Laura Shtetet e Bashkuara të Amerikës 
Jacobs Rachel Shtetet e Bashkuara të Amerikës 
Jahr Nicholas Shtetet e Bashkuara të Amerikës 
Kalinich Gail Shtetet e Bashkuara të Amerikës 
Kravette Ronald Shtetet e Bashkuara të Amerikës 
Martin Sara Shtetet e Bashkuara të Amerikës 
Mayer Alexander Shtetet e Bashkuara të Amerikës 
McCormack Meghan Shtetet e Bashkuara të Amerikës 
Mitchell Kristina Shtetet e Bashkuara të Amerikës 
Mitchell John Shtetet e Bashkuara të Amerikës 
Moran Steven Shtetet e Bashkuara të Amerikës 
Morrison Mark Shtetet e Bashkuara të Amerikës 
Nagle Brooke Shtetet e Bashkuara të Amerikës 
Nash Jessica Shtetet e Bashkuara të Amerikës 
Parkison Kathy Shtetet e Bashkuara të Amerikës 
Perl Margaret Shtetet e Bashkuara të Amerikës 
Pierce William Shtetet e Bashkuara të Amerikës 
Pinkard Octavius Shtetet e Bashkuara të Amerikës 
Pojman Ruth Shtetet e Bashkuara të Amerikës 
Richards Jacquelyn Shtetet e Bashkuara të Amerikës 
Schein Deborah Shtetet e Bashkuara të Amerikës 
Scott Victoria Shtetet e Bashkuara të Amerikës 
Shapiro Steven Shtetet e Bashkuara të Amerikës 
Shieldhouse Richard Shtetet e Bashkuara të Amerikës 
Smellie Jordania Shtetet e Bashkuara të Amerikës 
Sowry Jenny Shtetet e Bashkuara të Amerikës 

Vëzhguesit afatgjatë të MVZ-së së ODIHR-it 
 
Qorri Ilir Shqipëri 
Zimburg Bernhard Austri 
Palmer Curtis Kanada 
Němec Jan Republika Çeke 
Thau-Knudsen Erik Danimarkë 
Heinonen Matti Finlandë 
Ohayon Sabine Francë 
Amisulashvili Valeri Gjeorgji 
Wagner Rebecca Gjermani 
Ioannou Eleni Greqi 
Arnadottir Kristin Islandë 
Ó Sé Brendán Irlandë 
Aresi Lucrezia Itali 
Bjeliq Maja Mali i Zi 
De Vries Jeroen Holandë 
Benjaminsen Gunn Norvegji 
Hult Jonas Suedi 
Gysin Michelle Zvicër 
Reid Kiron Mbretëria e Bashkuar 
Slegers Jake Shtetet e Bashkuara të Amerikës 
 
Ekipi kryesor i MVZ-së së ODIHR-it 
 
Stirk Jillian Kanada     Shefe e Misionit 
Papikyan Anna Armeni 
Chaliadzinski Aliaksandr Bjellorusi 
Kovalyova Elena Bjellorusi 
Mašková Marcela Republika Çeke 
Tittel Silke Gjermani 
Nagy Marcell Hungari 
Marron Peter Irlandë 
Arcidiacono Noemi Itali 
Bader Max Holandë 

Stern Cara Shtetet e Bashkuara të Amerikës 
Valdiosera Rene Shtetet e Bashkuara të Amerikës 
Van Valkenburgh Jack Shtetet e Bashkuara të Amerikës 
Villalba Laura Shtetet e Bashkuara të Amerikës 
Wathen Henry Shtetet e Bashkuara të Amerikës 
Waxman Sharon Shtetet e Bashkuara të Amerikës 
Weiner Lauren Shtetet e Bashkuara të Amerikës 
Westphal Thomas Shtetet e Bashkuara të Amerikës 
Wilke Sydnee Shtetet e Bashkuara të Amerikës 
Winter John Shtetet e Bashkuara të Amerikës 

Teule Laurens Holandë 
Grujić Radivoje Serbi 
Stanojev Ivana Serbi 
Roth Andreas Suedi 
Juraqulov Farrukh Taxhikistan 
Bowers Kyle Shtetet e Bashkuara të Amerikës 
 
  



 

RRETH ODIHR-IT 
 
Zyra për institucione demokratike dhe të drejtat e njeriut (ODIHR) është institucioni kryesor i OSBE-
së që u ndihmon vendeve anëtare "të sigurojnë respektim të plotë të të drejtave të njeriut dhe lirive 
fundamentale, t'i përmbahen sundimit të ligjit, t'i promovojnë parimet e demokracisë dhe (…) t'i 
ndërtojnë, t'i përforcojnë dhe t'i mbrojnë institucionet demokratike, si dhe ta promovojnë tolerancën 
në gjithë shoqërinë” (Dokumenti i Samitit të Helsinkit të vitit 1992). Kjo pjesë njihet si dimensioni 
njerëzor i OSBE-së. 
 
ODIHR-i, me seli në Varshavë të Polonisë, u krijua si Zyrë për zgjedhje të lira në Samitin e Parisit 
në vitin 1990 dhe filloi me punë në maj të vitit 1991. Një vit më vonë, emri i Zyrës u ndryshua për ta 
pasqyruar mandatin e zgjeruar, për t’i përfshirë të drejtat e njeriut dhe demokratizimin. Sot ajo ka mbi 
150 të punësuar. 
 
ODIHR-i është organizata kryesore në Evropë në fushën e vëzhgimit të zgjedhjeve. Për çdo vit, ajo 
e koordinon dhe e organizon shpërndarjen e mijëra vëzhguesve për të vlerësuar se a janë zhvilluar 
zgjedhjet në rajonin që e përfshin OSBE-ja në përputhje me përkushtime e OSBE-së, obligimet dhe 
standardet e tjera ndërkombëtare për zgjedhje demokratike dhe legjislacionin kombëtar. Metodologjia 
e saj unike ofron një qasje të thellë në tërësinë e procesit zgjedhor. Me anë të projekteve për ndihmë, 
ODIHR-i u ndihmon vendeve anëtare ta përmirësojnë kornizën e tyre zgjedhore. 
 
Aktivitetet e Zyrës në fushën e demokratizimit përfshijnë: sundimin e të drejtës, mbështetjen ligjore, 
qeverisjen demokratike, emigrimin dhe lirinë e lëvizjes, dhe barazinë gjinore. ODIHR-i për çdo vit 
zbaton një numër programesh të dedikuara për mbështetje, me të cilat synohet zhvillimi i strukturave 
demokratike. 
 
ODIHR-i poashtu u ndihmon vendeve anëtare t'i përmbushin obligimet e tyre për promovimin dhe 
mbrojtjen e të drejtave të njeriut dhe lirive fundamentale që është në përputhje me përkushtimet 
e OSBE-së për dimensionet njerëzore. Kjo realizohet duke punuar me partnerë të ndryshëm për ta 
kultivuar bashkëpunimin, për t'i ndërtuar kapacitetet dhe për të ofruar ekspertizë në fushat tematike, 
duke i përfshirë të drejtat e njeriut në luftën kundër terrorizmit, avancimin e mbrojtjes së të drejtave 
të njeriut të personave të trafikuar, edukimin dhe trajnimin për të drejtat e njeriut, mbikëqyrjen dhe 
raportimin për të drejtat e njeriut, të drejtat e njeriut të grave dhe sigurinë e tyre. 
 
Në fushën e tolerancës dhe të mosdiskriminimit, ODIHR-i u ofron përkrahje vendeve anëtare në 
përforcimin e kapacitetit për t'iu përgjigjur krimeve të urrejtjes dhe incidenteve të racizmit, 
ksenofobisë, antisemitizmit dhe formave të tjera të mostolerancës. Aktivitetet e ODIHR-it që kanë të 
bëjnë me tolerancën dhe mosdiskriminimin janë të fokusuara në këto fusha: legjislacioni, trajnimet 
për zbatimin e ligjeve, mbikëqyrja, raportimi dhe ndjekja e përgjigjeve ndaj krimeve dhe incidenteve 
të motivuara nga urrejtja, si dhe aktivitete edukative për promovimin e tolerancës, respektit dhe 
mirëkuptimit të ndërsjellë. 
 
OSBE/ODIHR-i u ofron këshilla vendeve anëtare për politikat e tyre që kanë të bëjnë me romët dhe 
sintit. Ajo e promovon ndërtimin e kapaciteteve dhe rrjetëzimin te komuniteti rom dhe ai sinti, dhe e 
inkurajon pjesëmarrjen e përfaqësuesve romë dhe të sinti në organet e politikë-bërjes. 
 
Të gjitha aktivitetet e ODIHR-it realizohen në koordinim dhe në bashkëpunim të ngushtë me vendet 
anëtare të OSBE-së, institucionet dhe operacionet e OSBE-së në terren, si dhe me organizatat e tjera 
ndërkombëtare. 
 
Më tepër informacione mund të gjeni në ueb-faqen e ODIHR-it (http://www.osce.org/odihr). 

http://www.osce.org/odihr

